
ЖҮРЕКТІ ЖЫЛЫТҚАН ЖАНДАР

Иә, елімізде ұлттық тәлім-тәрбие (этнопедагогика) 
мен ұлттық мінез-құлық (этнопсихология) мәселелеріне 
арналған, тарихын қозғаған РЕСМИ ТҰҢҒЫШ 
ЖҰРНАЛ – Республикалық ғылыми-психологиялық, 
педагогикалық және әдістемелік «Ұлағат» басылымы 
Қазақстан Республикасының Білім министрлігінің 
бастамасы негізінде 1994 жылы шілде айында, дәлірек 
айтқанда, 20 желтоқсан күні жарияланған №10 Шешімі 
бойынша «Қазақ тілі мен әдебиеті» жұрналының 
«ҰЛАҒАТ» ҚОСЫМШАСЫ болып жарық көрді.

Көп ұзамай-ақ, 2005 жылдың тамыз айының 25-і 
күні оған өз алдына жеке отау тіккен жұрнал ретінде 
Қазақстан Республикасының Мәдениет, ақпарат және 
спорт министрлігінің Ақпарат және мұрағат комитетінде 
қайта тіркеуден өткендігі жөнінде Бұқаралық ақпарат 
құралын есепке қою туралы №6562-ж Куәлігі берілді.

Осылайша, уақыт талабының арқасында, жарық 
дүниеге келген «Ұлағат» қосымшасы қаржы 
тапшылығына қарамастан, мемлекеттік бюджеттен бір 
тиын бөлінбесе де, этнопедагогика мен этнопсихология 
саласында алғаш рет тыңнан түрген салып, өзіндік 
жарқын ізін қалдырып, өзіндік шынайы сұлу келбетін 
танытты, оқырмандар мен ғалымдар арасында мәні  
үлкен серпіліс туғызып, ыстық сүйіспеншілік сезімге 

бөледі. Соның айқын дәлелі – осынау нұрлы әлемде 
барынша қиын кедергімен, тосқауылмен қанат қаққан, 
көпшілік жанашырларының қолына әрең тиген 
бастапқы нөмірі.

Егер 1994 жылы шілде айында тұңғыш бір ғана нөмірі 
өмірге келсе, келесі 1995 жылы үш нөмірі, ал 1996 және 
1997 жылдары екі-екіден біріктірілген төрт нөмірі қолға 
тисе, 1998 жылы небәрі үш нөмірі өз оқырмандарына 
әрең жетті. Тек 1999 жылдан бастап күні бүгінге дейін 
144 бет болып, жарық көріп келеді. Демек, өлмешінің 
күнін көруде. Сонда да, атыңнан айналайын, ат 
төбеліндей ғана тұрақты оқырмандарының арқасында 
сағы сынған жоқ, маңдайы жарқырады. Сондықтан да 
әуелі құдайға, содан кейін бір топ жанашыр мұғалімдер 
мен ғалымдарға айтар алғысымыз шексіз. Мың да бір 
тәубе дейміз іштей шүкіршілік етіп.

Қосымшаның тәй-тәй басқан сәби қадамына тілек 
айтып, батасын берген сол кездегі Білім министрі, 
профессор, Ұлттық Ғылым Академиясының 
корреспондент мүшесі Ережеп Мәмбетқазиев өз сөзінде 
былай деді: «...Бәрінен де бұрын білім мен ғылым 
саласы өмір талабынан едәуір артта қалған. Мұны 
түзетпейінше қоғамның алға аяқ басуы мүмкін емес.

Соның бір дәлелі ретінде ұлттық тәлім-тәрбие 
мен мінез-құлық мәселелерін келтіруге болады. 
Жасыратыны жоқ, күні бүгінге дейін бұл екі бағытта 
жақсы жазылған төл оқулықтарымыздың дүниеге 
келмеуі көп сырдан хабар береді. Мәселенің байыбына 
бармай, бетінде әлі қалқып келеміз...

Осындай маңызды тың дүниеге Ы.Алтынсарин 
атындағы Білім проблемалары институтының да қосар 
үлесі қомақты болуы керек. Сонымен бірге бүкіл ұстаз 

атаулы ұлттық тәлім-тәрбие мен мінез-құлыққа қатысты 
күнделікті іс-тәжірибесінде жинақталған ой-пікірлерін 
жүйелеп жазып, осы төл мінбесі арқылы бір-бірінің 
рухани дүниесін байытып, білімін көтеріп жатуы – 
игілікті ортақ іс». («Ұлағат», №1, 1994 ж., 4-бет).

Сөз жоқ, осы бата тілектің өзінде терең ой бар. Әлі 
күнге дейін маңызын жойған емес, керісінше, сол зар 
күйінде тұр.

«Ұлағат» жарыққа шығатын болды деген хабарды 
ести сала ерекше қуанған, жүрегімен де, қаламымен 
де ізгі аппақ ойын жеткізуге бар күш-жігерін 
жұмсаған мұғалімдеріміз бен ғалымдарымыздың 
аты-жөнін атамасақ, құдайға күпірлік қылған болар 
едік. Мысалы, сол кездегі жезқазғандық педагогика 
ғылымдарының кандидаты Жұмағали Наурызбаев 
«Мәдени-этникалық білім беру және педагогика 
ғылымы», Орал пединститутының профессоры 
Мәтжан Мақсымұлы «Қазақ педагогикасының кейбір 
теориялық мәселелері», атақты ғалым-доктор Құбығұл 
Жарықбаев «Қазақстанда педагогика және психология 
ғылымдарының дамуы», Қ.Бозайұлы «Тұңғыш 
теоретик» (Жүсіпбек Аймауытов туралы), Қазақ 
мемлекеттік әлем тілдері университетінің этнопедаго-
гика кафедрасының оқытушысы Айгүл Тұрсынова 
«Халел Досмұхамедовтың еңбектеріндегі ұлттық 
психология», Семей облысының Абай ауданындағы 
«Қарауыл» мектеп-гимназиясының қазақ тілі мен 
әдебиеті пәнінің мұғалімі Мейрамгүл Қасымжанова 
«Шешендік сөз өнері» курсының бағдарламасы», 
қостанайлық ұстаз Шәймерден Қашқынбайұлы «Ұлт 
тәрбиесінің сезімдік әсері», Арқалықтан үн қатқан 
Несібелі Дәстенова «Ұлттық педагогика элементтерін 

пайдалану», ақтөбелік Н.Берікұлы «Сабақта ұлттық 
сезімді ояту», көрнекті педагог Алтай Тайжанов 
«М.Әуезов шығармашылығындағы ұлттық мәдениет», 
Ы.Алтынсарин атындағы Білім проблемалары 
институтының аға ғылыми қызметкері болған 
марқұм Сақыпжамал Құрманғалиева «Халықтық 
педагогикаға қатысты ойлар», алматылық ғалым 
Айту Ағатаев       «Қазіргі қазақ педагогикасы мен 
философиясы», педагог-ғалым Әдібай Табылдиев 
«Әдепке баулу бесіктен басталса...», алматылық 
білікті тәлімгер Нұрша Алжанбайқызы «Пәнаралық 
байланыстың ғылыми-педагогикалық, психологиялық 
негізі» және басқаларының байыпты да байсалды 
ғылыми-әдістемелік, педагогикалық, психологиялық 
мақалалары мен еңбектері – атап айтуға татырлық 
сүбелі дүниелер.

Солай десек те, «тар жол, тайғақ кешкен» жылдары 
«Ұлағаттың» бұғанасы қатайып, қабырғасы бекуіне 
нақты көмегін беріп, түлеп ұшуына қаржылай қолғабыс 
жасаған, «Ұлағат» деп ат қойған белгілі қоғам және 
мемлекет қайраткері Беркімбаева Шәмша Көпбайқызы, 
қаржылай демеушілік көрсеткен «Білім» баспасының 
директоры, жазушы Жарылқасын Нұсқабайұлы, айтулы 
азамат әрі ірі ғалым Сманов Бақтияр Өрісбекұлы, 
жалындап өткен жас ғұмыр – марқұм Қанафин Саят 
Әуезханұлы, үлкен жүректі тұлға Мұхтар Арынов, 
семейлік парасатты педагог Михаил Семенович Панин, 
торғайлық ғалым ақын Ерболат Төлегенұлы, таластық 
құрылысшы төраға Тұрғын Бекежанов, алматылық 
білгір байланыс маманы Шәмен Ноғайбекұлы, білікті 
басшы бола білген Жұмағали Наурызбай, қазіргі 
алматылық ректор Пірәлиев Серік Жайлауұлы, ұлық 

ұстаз Қали Әбдиев және өзгелерінің есімдерін ерекше 
құрметпен мақтан етеміз. Алланың нұры жаусын 
оларға!

Шынында да, жетпіс жылдан астам уақыт бойы орыс 
халқының ұлттық педагогикасы мен психологиясының 
ықпалында өмір сүрген халқымыз өзінің төл тәлім-
тәрбиесіне қолы жетпей, іштен тынып келген 
болатын. Соны жете түсінген педагог және психолог 
ғалымдарымыз осы басылымның шыр етіп дүниеге 
келген сәтті қадамына жас баладай қатты қуанып, бар 
күш-жігерін оның мазмұнын жақсарту ісіне жұмылды-
рып келеді. Әсіресе, Қ.Жарықбаев, С.Қалиев, Қ.Бөлеев, 
А.Көбесов, Е.Дайрабаев, М.Әлімбаев, С.Ұзақбаева, 
Ж.Наурызбай, Ш.Беркімбаева, З.Ахметова, 
Б.Аманбаева, Ө.Әбдіманов, Ж.Намазбаева, А.Ағатаев, 
Ә.Табылдиев, К.Құнантаева, Ж.Түрікпенұлы, 
Ә.Ахметов, Ж.Дәдебаев, Р.Тұрысбек, Е.Керімбек, 
Ә.Алдамұратов, К.Нұрмағамбетов, О.Сатыбалдиев, 
Р.Төлеубекова, М.Байбекова, М.Құдайқұлов, 
А.Әлімжанова, М.Пірімбетова тәрізді толып жатқан 
көрнекті педагог және психолог ғалымдарымыз бен 
ұлттық тәлім-тәрбие және мінез-құлық мәселелерімен 
шұғылданып жүрген ғалым ұстаздарымыз өздерінің 
жан-жақты зерттеп, ғылыми еңбегіне айналдырған 
тақырыбына байланысты келелі мәселелер көтерген 
ғылыми мақалаларымен бірін-бірі байытып, көпшілік 
қауымның дүниетанымын кеңейту үстінде. Әсіресе, 
жөнді дамымай, кенжелеп артта қалған ұлттық 
психология мәселелерін тұңғыш рет жұрт назарына 
ұсынып, алғашқы іргетасын қалады. Өйткені осы 
уақытқа дейін олардың төл ғылыми журналы болған 
жоқ. Орта Азия республикалары ішінде ең бірінші біздің 

Ғылым ғаламында

Жұмагүл НӘЛІБАЕВА,
Алтынбек Дәрібаев атындағы 

орта мектептің мұғалімі,
Білім беру ісінің үздігі.

ЖҰМБАҚ – АҚЫНДЫҚ                 
АЛТЫНЫ

Қай халықтың болсын жүрегіне кідіріссіз жол 
табатын ауыз әдебиетінің ерекше түрінің бірі – 
жұмбақтар.

Олай болуы заңды да сияқты. Адам баласы ес 
біле бастағаннан-ақ айналасындағы заттар мен 
құбылыстардың сырын танып-білуге құмартып, «Ол 
кім? Бұл не?» деген сауалға жауап іздейді. Содан 
соң өздері танылған шындықты кейінгіге мұра 
етіп, ұрпағының ой-өрісі кең, түсінігі мол, зейінді 
де білімді болып өсуіне күш салады. Осы орайда 
халықтың оңтайына дөп келген жанр – жұмбақтар 
болып шықты. Өйткені ол өте ықшам, жинақы 
құрылады, бір затты немесе құбылысты нысана ете 
отырып, оның өзіне тән ерекшелігін өзге бір затқа не 
құбылысқа ұқсату арқылы жасалып, соның шешуін 
табуды талап етіп, тыңдаушының қызығушылығын 
тудырады. Қазақ жұмбағы хақында ой түйіп, алғаш 
рет ғылыми пікір айтқан А.В.Васильев жұмбақтың 
ұқсату арқылы жасалатынын, мәселен, айдың нанға, 
жұлдыздың ұсақ тасқа, аспанның төселген теріге 
ұқсатылатынын, мұндай ұқсатулардың сауатты 

елімізде ұлттық мінез-құлық (этнопсихология) және 
ұлттық тәлім-тәрбие (этнопедагогика) мәселелеріне 
арналған арнайы басылымның жарыққа шығуы шын 
мәнісінде елеулі оқиға еді.

Тоқсан ауыз сөздің тобықтай түйініне келсек, ол 
мынау: жылда жұрналға 500-ге жуық тұрақты оқырман 
жазылады. Сол үшін әуелі құдайға, содан соң соларға 
арнайы алғысымыз шексіз. «Жақсының жақсылығын 
айт, нұры тасысын!» деген мейірімді де өнегелі тілек 
дәл осы кісілерге арналған. Бастарынан бағы таймасын! 
Жүректі жылытқан жандардың әдемі сезімдері алдында 
басымызды иеміз!

Осындайда «от ауызды, орақ тісті» ақынымыз әрі 
батырымыз Махамбет Өтемісұлының «Онымыз атқа 
қонғанда жер қайысқан қол едік» деген ұлағатты 
тәмсілі көкейімізге еріксіз оралады. Қолқаңды суырып 
алатындай қуатты да өткір сөз. Сүйектен өтеді.

Бірақ кейде көзге бұған да етіміз әбден өліп кеткендей 
елестейді, мүлде селт етпейміз. Алайда артымызда 
шегінетін жеріміз де қалмағанын қу жанымыз 
жақсы ұғынады. Солай болғандықтан да, құрметті 
оқырмандар, бойымызда бар өте ауыр салмақты 
Сіздердің иықтарыңызға артып отырмыз. Нар жолында 
жүк қалмайтынына жүгінеміз. Жұртпыз ғой. Ел елдігін 
жасайтын шығар деген тәтті үміт жетегіндеміз.

Егер, шынында да, әрқайсысыңыз өз таныс-
тарыңыздың қалғып кеткен ар-намысын қамшылап 
оятып, бір-бір адамнан жаздыртсаңыздар, онда нұр 
үстіне нұр құйылар еді. Тасымыз өрге домалап, Айымыз 
оңынан туары анық. Күніміз көктен күлімдеп, мол 
шапағатын төгеді. Алланың рақымы түсіп, Сіз бен бізді 
сол бір қуанышты сәтке жеткізсін дегіміз келеді.

адам үшін нанымсыз, аңғалдық сияқты көрінуі 
мүмкін екенін, сөйте тұра тыңдаушының күлкісін 
шақырып, езу тартқызатын күшін дұрыс таныған. 
Осындай қасиетке ие жұмбақтау өнері ықылым 
заманнан адамзат баласымен бірге жасап келе 
жатыр. Зерттеушілер еңбегіне сүйенсек, дүние жүзі 
халықтары фольклорында да жұмбақтың алар орыны 
ерекше екен. Бір қызығы, қай ел болса да, жұмбақ 
табиғатын  жыға танып-білудің ұрпақ тәрбиесі үшін 
де, педагогика үшін де маңызы зор деген бірдей 
қорытындыға келуі. Бұдан фольклорлық жұмбақтың 
жазба әдебиетте жалғастық тауып, одан әрі түрленіп, 
дамып ұласуы рухани қажеттіліктен туғанын 
байқауға болады.  Жұмбақтың тәлімдік-тәрбиелік 
қызметі әлі де зор. Халқымыз жасөспірімдердің 
дүниелік танымын кеңейтіп, ойын ұшқырлап, 
тұспалды сөздің мәнін ұғындыруда, тапқырлығын 
шыңдауда жұмбаққа жүгінуде.  Академик Зәки 
Ахметов: «Халық мақалдары, жұмбақтар, 
афоризмдер – ырғақты сөйлеудің тамаша үлгісі, олар 
көлемі жағынан кішкене болуына қарамастан көбіне 
нағыз өлең санатына жатады» деп тұжырымдаса, 
орыс зерттеушісі С.Г.Лазутин: «Жұмбақты жасыру 
және шешу – бұл поэтикалық жарыс, метафоралық 
образдар сайысы, адамның поэтикалық ойлау 
қабілетін сынау. Жұмбақтау және жұмбақты шешу 
кезеңі, сөз жоқ, эстетикалық ләззат береді, біз ондағы 
халықтың поэтикалық ой жүйесінің сұлулығына 
тамсанамыз, оның өткір ауыстыруларымен, 
жұмбақтың тапқырлыққа құрылған поэтикалық 
ассоциацияларымен (көркемдік тұтастықтарымен), 

шымшыма юморымен қанаттанамыз», – деп баға 
берген. Міне, жұмбақтың дәл осы қасиеттері үлкенді 
де, кішіні де бей-жай қалдырмайды.  Қазіргі заманда 
оқыту мен тәрбиелеудің  амал-тәсілдері жетілген ке-
зеңде жұмбақтау өнері де жетіліп, түрленіп, сан қилы 
сипатқа ие болуда. Өте ертедегі түрлері қолданыстан 
шығып қалып жатса, даму заңдылығына сәйкес жаңа 
тұрмыс-тіршілікті тұспалдайтын жұмбақтар олардың 
орынын басуда.  Жұмбақтың пайда болуы, даму 
тарихы туралы зерттеулермен танысу барысында 
оның бірнеше даму сатысынан  өтіп,  екшелгенін 
байқадық. Әуелде жұмбақ топтық сайыс түрінде 
ерлер мен қыздар арасында, не топтан іріктеліп 
шыққан жеке адамдар арасында  ойын түрінде өтіпті. 
Жиналғандар жұмбақты жасыратындар, шешетіндер 
болып екіге бөлінген. Жұмбақты шеше алмағандарды 
«жазалау» ғұрыпы, жеңілгендердің жеңген жаққа сый 
тарту үрдісі де болған. Сондай-ақ ертегі-аңыздарда 
кездесетін сын түрі (жар таңдап, күйеуге шықпақшы 
болған қыздың болашақ ерінің ақыл-есін сынауы), ел 
ішіндегі шешен, би, қадірменді адамдардың бір-біріне 
жұмбақ жолдап, ақыл-білімін жарыстырып сынасуы,  
көмейінен жыр төгілген ақындардың жұмбақ айтысы 
– бәрі-бәрі – жұмбақтың өлмес мұраға айналға-
нының дәлелі. 

 Ш.Керім «Қазақ жұмбағы» атты монографиялық 
еңбегінде  жұмбақтың тәрбиелік мәнін талдай  келіп: 
«Бүгінгі таңдағы мектеп оқушыларын жұмбақсыз 
елестету қиын. Кітаптардағы жұмбақты балалар 
сабақ үстінде қызыға шешеді.  Ұстаздар жұмбақты тіл 
дамыту,  шәкірттер шаршаған кезде миын тынықтыру, 

сабақтардың тартымдылығын арттыру жолында 
кәдеге жаратады. Сабақтан тыс уақыттардағы әр 
түрлі кеш, викториналық ойындар жұмбақпен жаны 
кіріп, ажарланады. Ғасырлар сынынан мүдірмей өтіп 
келген жұмбақтың жас ұрпақ тәрбиесінде берері 
мол. Педагогтарға қойылатын талап – ақыл-ойды 
ұштауға жәрдемі тиерліктей жұмбақтың парқы мен 
нарқын  дұрыс бағалап, тамыршыдай дөп басып, 
орынымен қыбын тауып, қолдана алуы», – деп 
орынды пікір айтқан. Айтса айтқандай, жұмбақ 
дегенде елеңдемейтін бала жоқ. Шешуін тапқанша 
тыншымайтын жақсы қасиетін дұрыс дамыта білсек, 
тек жұмбақ шешуші ғана емес, өзі таныған  құбылыс-
ты жұмбақтай алатын тұлға ретінде де қалыптасып 
шығуына біз, ұстаздар, септігімізді тигізеді екенбіз. 
Жас ерекшеліктеріне қарай ауыз әдебиетіндегі 
жұмбақ үлгілерін, қазіргі таңдағы жұмбақтың 
түрлерін (әліпбилік жұмбақтар, сөзжұмбақтар, ұйқас 
сөздер жұмбағы, метаграммалар, шарадалар, т.б.), 
әдеби жұмбақтарды орайлы жерде пайдалана білу, 
еліктете отырып өздеріне құрату өз тәжірибемде оң  
нәтижесін беріп келеді. 

«Менің жұмбағым бар, шешімін кім табар екен?» 
деп жар салсаңыз, ынтықпайтын оқушы қалмайды. 
Бар зейінін сізге аударып, тыңдауға дайындалады. 
Жұмбақты естіген соң, шешуін дәл тапқанша тыным 
таппай ойланады. Балалардың осындай қасиетін 
қазақ тілі сабағында тілдік материалды меңгерту 
барысында орынды пайдалануға болады.

Сәтті құралған грамматикалық жұмбақтар оқушы 
түсінігін тереңдете түсетіні анық. Себебі олар сол 

тұлғаны танып қана қоймай, оны дәлелдеу үшін 
де еңбектенеді, естігенін, оқығанын жинақтап 
түйіндейді. Ал бұлай жаттығу оқушының есінде ұзақ 
сақталары күмәнсіз.

Тұйық етістік туралы зерттеуді былай жүргізуге 
болады.

Омоним жұмбақ.
Бір ғана әріп,
Сондай суық мәні бар.
Жұрнақ болса, 
Етістіктен табылар.
Дәптерлеріне жаздыртып, шешуін табу, оны 

дәлелдеу жұмысы тапсырылады.
Сонда оқушы «У» деген суық сөз барын, ал жұрнақ 

болса, тұйық етістік болатынын ойлап табады.
У – түбір, зат есім.
- ла – есімдерден етістік тудыратын жұрнақ.
- н – өздік етіс жұрнағы.
- у – тұйық етістік жұрнағы.
Сөйтіп, у туралы қандай ертегі, аңыз білетінін 

сұрасаңыз, шәкірттердің бірі оқығанын ықыласпен 
айтып береді. Әрі «суық мәні бар» дегенді ұғынады.

Енді тұйық етістіктің грамматикалық ерекшелігін 
білдіру мақсатында, мынадай жұмбақты жаздыртып, 
шешуін дәлелдеу, анықтап жазу міндеті жүктеледі.

Етістіктің түрі,
Бір ғана жұрнағы бар.
Зат есімге де
Бүйрегінің бұрғаны бар. 
                                     (Шешуі: Тұйық етістік).
Дәлелі:

Етістіктің бір ғана жұрнақ арқылы жасалатын   
түрі – тұйық етістік. Жұрнағы – у.

Ол өзге етістік сияқты шақтық, жақтық мағына 
білдірмейді, көбіне іс-әрекеттің атауы болып, заттық 
мағынада жиі қолданылады. Сондықтан зат есім 
сияқты септеледі, тәуелденеді, көптік жалғауын 
қабылдайды, тек жіктелмейді. Мысалы: айту-ды, 
айту-ым, айту-ла-рың.

Сабақ соңында «Жауабы – өз ішінде» атты жұмбақ 
үлгісімен тұйық етістікке сипаттама беріледі.  

Тәуелденеді, көптеледі, септеледі,
Ұжымнан көрініп тұр бөп-бөлегі,
Иығына қанша жүк артсаң-дағы.
Ыңғайына бір жұрнақ дөп келеді,
Қимыл мен іс атауы боп келеді.
Жұмбақ құрай білуге үйретудің бір тәсілін зат 

есім туралы өткен сабақта былай қолдандым. 
Алдымен балалар ақыны М.Әлімбаев туралы білетін 
мағлұматтарын баяндатып алып (бұрынғы сабақтарда 
да шығармалары қолданылып жүрген), сол ақынның 
бүгінгі сабақта қолданылатын өлеңдерінің түрі 
ерекше екенін айтып, қызығушылығын оятқан соң 
ақын жұмбағының шешуін табуға кезек беремін. 

БҰЛ НЕ?
– Түрі-түсі – шұбар,
Тіс түбінде у бар.
Жүрген жері – лаң.
Бұл не?
– Жылан.
– Танауы – талпақ,
Тұмсығы – жалпақ.

Ыңқылдар босқа.
Бұл не?
– Шошқа.
 –        Қызылшыл да қанқұмар,
Қозы көрсе қан қылар,
Сен атпен бастыр.
Бұл не?
– Қасқыр.
– Жұп-жұмыр жоны бар,
Инеден тоны бар.
Түйрегіш, түрпі...
Бұл не?
– Кірпі.
                                                  (М.Әлімбаев).
Жұмбақтың егіз ұйқасқа құрылғанына тек шешуін 

таба білетін тапқырлықты ғана емес, ұйқастыра 
алатын ақындық қасиетті де қажет етіп тұрғанына 
назар аудартылады. Бұл жаттығу балаларға ерекше 
әсер етті. «Сендер де осылай құрай аласыңдар, үйде 
ойланып көріңдер» деп тапсырма бердім. Ертеңіне 
сабақ басталмай жатып, дәптерлерін ашып-жауып, 
алабұртып, «шешуі зат есімге негізделген жұмбақты 
мен де құрадым» деп бірнешеуі мені қоршап алды. 
Шынында да, балалар қандай алғыр, ақынжанды 
десеңізші?! Мына жұмбақтар олардың тырнақалды 
туындылары:                                  

                         Бұл не?
– Тышқандарды аулайды,
Өте жаман тырнайды.
Жатады көзін қысып,
Бұл не?

– Мысық.
– Жаман оймен жұлмайды,
Аналарға сыйлайды.
Кигені – қызыл қалпақ,
Бұл не?
– Қызғалдақ.
– Аңырайды жаман,
Жегені – шөп-шалам.
«Күші адал, өзі арам» десек,
Бұл не?
– Есек.
– Қырағылықты қолдайды,
Отанды ол қорғайды.
Елін сүйген нағыз ер.
Бұл кім?
– Жауынгер.
                                             (М.Бабақұл).
– Күнді алғаш қарсы алған,
Жыл басымын деп жар салған.
Жемді көрсе – шашқан,
Бұл не?
– Тышқан.
– Араны аңдуын қоймайды,
Балға өмірі тоймайды.
Оған қиын тою,
Бұл не?
– Аю.
                                            (Ұ.Тастем).
– Жан-жануарды алдайды,
Алдаудан ол талмайды.
Жұртты қылар күлкі,

Бұл не?
– Түлкі.
                                              (Н.Маханбет).
– Азанда шақырады,
Шатырда жатып ап.
Өзіндеймен араз,
Бұл не?
– Қораз.
                                               (Г.Сауан).
Сыныптағы басқа балаларға бұл жұмбақтарды 

жаздырта отырып, тіл ұстарту жұмысы тереңдетіле 
түсті. 

- Ұлжан «Күнді алғаш қарсы алған, Жыл басымын 
деп жар салған» деп жұмбақтағанда қандай ертегіге 
сүйенген?

- Ал Мұхит «Жаман оймен жұлмайды, Аналарға 
сыйлайды» деп нені меңзейді? Гүл сыйлау ненің 
белгісі?, т.б. сияқты сауалдар арқылы оқушының 
сөйлеу тілін ширатып, бұрынғы алған білімдерін 
керекті жерде қолдана білуге машықтандырамын. 

Өте ертеден-ақ таныс жұмбақтаудың бір түрі бар. 
Әнет баба алдына бата сұрап келген Төлеге «Әкім» 
деген бір ауыз сөз айтып шығарып салыпты. Өзгелері 
ештеңе түсінбепті. Оны Төле:

«Әділ бол,
Күншіл болма, көпшіл бол.
Ілтипатты бол,
Менмен болма, мейірбан бол»,– дегені ғой деп 

оңай шешіпті.
Жұмбақтауға жаны құмар халқымыз осы үлгіні 

жандандыра түсуде. Ел ауызында жүрген, тауып 

айтылған сондай жұмбақты естігенде еріксіз езу 
тартасың. Мысалы қу тілді асабалар «Бажа», «Құда» 
деген туыстық атауларды былай өрнектеп жүр:

Қызды 
Ұлмен 
Достастыратын 
Адам.
   ***        ***
Бас 
Ауруын
Жазатын
Адам.
Осы үлгіні кейіпкерлерге мінездеме бергенде, 

тілдік тұлғаны танытарда пайдалансаңыз, оқушының 
ойлау қабілеті мен пайымдап жеткізе білу шеберлігін 
арттыра түсеріңіз күмәнсіз. «Әншейінде, Ұлтан – 
жағымсыз бейне, Жиренше – халық сүйген аңыз 
кейіпкері» деумен шектелетін балалар жоғарыдағы-
дай үлгіде мінездеме беруді талап еткенде әбден 
ізденеді. 

Жақсылыққа Ұсқынсыз
Икемді            Лаңкес
Рақымды            Тоғышар
Елгезек            Арам
Намысқой            Неме.
Шешен
Еркек.
- Ұлтанды неге ұсқынсыз, лаңкес, тоғышар,                      

арам деп сипаттадың?
- Жырдан мысал келтіре аласың ба?
Осындай жетекші сұрақтар арқылы мақсатқа        

қол жеткізесіз.
Бірде «Балдырған» журналын парақтап отырып, 

Өтепберген Ақыпбековтің «Жауабы – өз ішінде» деген 
қызық жұмбағын кездестірдім. Сол күнгі сабаққа 
алып келіп, екі-үш оқушыға тақтаға жаздыртып, 
бұл жұмбақтың шешуін тауып көріңдер дегенімде, 
ауыздары аңқайып, таң-тамаша болды. Сол кезде 
төртінші шумағын жаздыртып, енді нені байқағанын 
сұрағанымда бәрі күліп жіберді. «Қалай, ә?» деп 
біразға дейін сүйсінген әсерден арыла алмай отырды. 

ЖАУАБЫ – ӨЗ ІШІНДЕ ...
Түтілген жүндей,
Ұлпадай,
Маңайды ақ бұлт тұмшалар.
Аспаннан түскен адасып
Не қылған  бұлт  бұл, кім табар?

Маздатып от жағалық,
Отынды мол салалық,
Нарттай болып
Шығайық
Ағарып та тазарып.

Іші, тысы, жібі өзге,
Шекіп тіккен гүлі өзге.
Інім оны үстіне
Киіп алды лезде.

Жүйелеп, 
Ұғынып,
Мұның сен – 

Бар сырын аңғарып қарарсың.
Алдыңғы әріпке үңілсең,
Қиналмай жауабын табарсың.
                                                 (Ө.Ақыпбеков).
Мен де осы сәтте өтетін жаңа сабақ тақырыбын 

хабарлап, «Жауабы – өз ішінде» деп тұрған жұмбақты 
дәлелдеп беруін талап еттім. Ол көсемше туралы еді.

Көмекші етістік жоқ болса,
Өздігінен жүре алмайды.
Соңында жіктік тұрмаса,
Еркінсіп тағы күле алмайды.
Мүше қылсаң сөйлемге –
Шақырып бәрін пысықтайды,
Етістікті де ұмытпайды.
                                                (Ж.Нәлібаева).
Көсемше туралы берілген мәтінді оқыңдар да, нені 

тұспалдағанымды таратып айтып көріңдер дедім. 
Сонда оқушылар көсемшенің екі түрлі мәнде, екі 
түрлі қызметте жұмсалатын етістіктің ерекше түрі 
екенін қорытып шығарды. «Жүре алмайды, еркінсіп, 
күле алмайды, шақырып, пысықтайды, ұмытпайды» 
сөздерінің тұлғасына талдау жасап, жасалу жолын 
меңгерді. Дағды бойынша, үйде осындай жұмбақтар 
құрауға, ойлануға тапсырма бердім. Сондағы 
нәтижеге көз жүгіртіңіз.    

        ЖАУАБЫ – ӨЗ ІШІНДЕ ...
Балаларға – ақыл, 
Ағаларға – нақыл.
Тамсанады әркім,
Аларсың сен де, бәлкім?
                                             (Н.Байден).

Қазақ деген халықтың
Ақын екенін таныттың.
Даналық ой көп ұғатын,
Ырзалық білдіру – мұратым,
Рахмет сізге, ұлы ақын!
                                                  (Н.Камал).
Байқасаң, желден қаймығып,
Ұдайы тауға барады.
Лықсып кейде көшеді,
Түнеріп басып даланы.
                                           (И.Мырзахмет).
Сабырлылық, байсалдылық
Әкесінен дарыған.
«Көкшетаудай» поэмасын
Есті кісі таныған,
Нәр ал әрбір жырынан.
                                                 (Ұ.Тастем).
Жұмбақтың осы күнгі бір түрі – «Шарада» деп 

аталып жүр. Буын, оның түрлері туралы өткен 
сабақты пысықтай түсудің таптырмас құралы болып 
есептеледі. Алдымен өзім құраған шарадаларды 
таныстырып, қалай жұмбақталғанын, шешуін неге 
сүйеніп табуға болатынын үйреттім. 

Алғашқы бітеу буыным –
Жаныңа жақын саналған.
Екінші бітеу буыным –
Естілер жиі сараңнан.
Ал екеуін қосқанда –
Адамдық ұлы қасиет
Сен де, мен де нәр алған!
                                             (Дос-тық).

Бірінші ашық буыным –
Тілсіз жаудың біреуі.
Екінші тұйық буыным – 
Құрбандық шалып кіреді.
Екеуін қосып оқыған –
Өтірікші екенін біледі.
                                            (Су-айт).
Өлеңдегі буынға бөлінген сөздер, буын саны, 

буын түрлері туралы пысықтау жұмысы жүргізіледі. 
Жұмбақтаудың мұндай түрін кейін өздері өткізген 
іс-шараларда, шығармашылық жұмыстарында жиі 
пайдаланатын болды. 

Бірінші ашық буыным –  Бірінші бітеу буыным –
Екінші әріп, таныңыз.             Гулей соғады ұдайы.
Екінші ашық буыным –           Екінші бітеу буыным –
Сөзіне синоним «айтыңыз».   «Аш» деген сөзге антоним,
Үшінші ашық буыным –          Барлығын берген Құдайы.
Дау шешер бала, кәріміз.        Үшінші бітеу буыным –
Төртінші тұйық буыным –      Білуге есеп қолайлы.
Сүйер тағам бәріміз.               Барлығын қосып оқысаң –
Барлығын қосып оқысаң –     Қыстың болар бір айы.
Сүйіп оқыр пәніміз.

               (Ә-де-би-ет).               (Жел-тоқ-сан).
                                                               Ұ.Тастем.
Бұдан соңғы сабақтарда да ойыма келіп қалған 

шарадаларды тақырыпқа байланыстыра пайдаланып 
жүрдім:

Бірінші буын – дана жан,
Тағылар оған сын, кәні?
Келесі екі буыным –
Аң мен құстың шын сәні.

Бәрін қосып оқысаң –
Ертегінің тұлпары.
                               (Шал-құйрық).
Бірінші ашық буыным –
Бар әріптің басында.
Екінші бітеу буыным –
Кедейдің тұрмас қасында.
Екеуін қосып оқысаң –
Ұлы ақынның есімі,
Баланған сөзі асылға.
                                          (А-бай).
Жұмбақтаудың оңайлау әрі қызықты бір түрі – 

метаграммалар. Мен метаграмманы шешуге емес, 
өздерінің құрастыра білуіне көп көңіл бөлемін. Тілдік 
материалдарды меңгерту кезінде метаграмманың 
көмегі зор. Мыналарды есімдік, үстеу, шылау туралы 
өтетін сабақтарда алдын ала жаздырсаңыз, сол сөз 
таптарының өзіндік ерекшелігін өздері-ақ танып 
шығады. 

Соңғы дыбыс «Н» болса,
«Өтірікке» синоним.
Ал «У» болса, сөйлемге
Көп көмегі тиді оның.
                               (Жалған-Жалғау).
Тілде «Е»-ден басталған
Сөз табының бары шын.
«Е» алдына «Ж» қойсаң
Қол жеткізген табысың.
                          (Етістік-Жетістік).

Таным көкжиегін кеңейтетін түрлі тақырыптағы 
метаграммаларды балалардың өздері де шебер 
құрайды. 

Егер «Ж»-дан бастасаң,
Көзіңе жас тұнады.
«Ж»-ны алып тастасаң,
Қамыр жаю құралы.
                                            (Жоқтау-Оқтау).
Соңғы дыбыс «М» болса,
Аяныш ұялар көңілге.
«М»-ны алып тастаса,
Киелі сан өмірде.
                                           (Жетім-Жеті).
Егер «П»-дан бастасаң,
Салмағы ауыр жануар.
«П» орнына «Т» қойсаң,
Қылыштан өткір қару бар.
                                           (Піл-Тіл).
                                                         Г.Сауан.
Бірінші бітеу буынды –
Көрсең шырмалып қаласың.
Екінші бітеу буынмен
Бөгелмей бәйге шабасың,
Екеуін қосып оқысаң – 
Ақ боз атты мінбеген
Оралхан кейіпкерін табасың.
                                           (Тор-Тай)
                                                    А.Өтебай.

Әрі жұмбақ, әрі тіл ұстартудың мынадай үлгілерін 
де тиімді қолдана білсеңіз, шәкірттердің білімі мен 
бейімін ұштай түсетініңіз анық:

Түрлендіреді, гүлдендіреді,
Түбірге келіп қосылса.
Егіз сынды бұл екеудің
Ортақ аты – ... (Қосымша).

Қандай ғажап үлгісі
Барлық бала үйренсе.
61 биді аңқайтқан
Шешеннің аты – ... (Жиренше).

Жүйрік боп жастан бабы кеп,
Өр мінезімді таны деп
Қалмақты сөзден сүріндірген –
... (Қаз дауысты Қазыбек).
***
Тал бойында бәрі бар:
Ақыл, айла аралас.
Ақымақ жігіт бұл қызға
Серіктікке жарамас.
Бұл кім?                 
(Қарашаш).
Сезіліпті жүзінен
Жылы шуақ, нұр, иба.
Жасанған жауды жеңетін

Табады екен бір ила.
Бұл кім?                  
(Нұрила).

БҰЛ КІМ?
(«Айман – Шолпан» жыры бойынша)

Бірі – бай, бірі – батыр,
Мақтаншақ екі пақыр.
                            (Шешуі: Маман мен Көтібар).
Жетер екен қай жігіт,
Мінезге де бай жігіт.
Әріден ойлап толғайтын
Атына заты сай жігіт.
                                            (Шешуі: Арыстан).
Кәдеге жарап айласы,
Еліне тиген пайдасы.
                                           (Шешуі: Айман).
Осылайша жұмбақ құрау барысында соны теңеу, 

астарлы сөз табу үшін іздене түсіп, жұмбақтың 
құрылымдық ерекшелігін меңгеріп, аз сөзбен ықшам 
жеткізуге тырысып, бірте-бірте ана тілінің  терең 
иіріміне еніп, ойындағысын шумақ-шумақ өлеңмен 
білдіретін дәрежеге жеткен шәкірттер саны көбейді.

Соған қарап заңғар жазушы, әдебиет зерттеушісі 
М.Әуезовтің: «Жалпы, жұмбақты сөз образының кілті 
есебінде тануға болады. Жұмбақ ақындықтың дәні – 
ұрығы тәрізді» деген болжамының көрегенділікпен 
айтылғандығына  көз жеткізгендеймін.

Гүлжан КЕНЖЕБАЙ,
Ш.Есенов атындағы
Каспий Мемлекеттік

Технологиялар және Инжиниринг
Университетінің «Тілдік пәндер» 

кафедрасының магистр-аға 
оқытушысы.

ҚАЗІРГІ ЗАМАНДАҒЫ 
ОҚЫТУШЫНЫҢ РӨЛІ

Мұғалім (педагог, оқытушы, тәлімгер, ұстаз) 
– арнайы мамандығы бар және педагогикалық 
қызметпен кәсіби айналысатын адам. Кәсіби 
емес педагогикалық қызметпен барлық адамдар 
айналысады, ал тек қана мұғалімдер педагогика 
заңдылықтарына сәйкес шәкірттерді қалай, 
қайткенде дұрыс тәрбиелеуге болатынын, өзінің 
кәсіби борышын сапалы орындау жауапкершілігін 
белгіленген тәртіппен алып жүруге жол ашық екенін 
біледі. Мұғалімдік мамандық әрбір шәкірттің, жас 
жеткіншек ұрпақтың қоғам мен мемлекет тағдырына 
жауапкершілікпен қарауымен сипатталады. Ян Амос 
Коменский балаларға тәлім-тәрбие беріп, ұстаздық 
қызметті атқаратын мұғалімді өте жоғары бағалады. 
«Мұғалім – мәңгі нұрдың қызметшісі. Ол – барлық 
ой мен қимыл-әрекетіне ақылдың дәнін сеуіп, нұр 
құятын тынымсыз лаулаған жалын иесі, мұғалімге 
тамаша қызмет тапсырылған, күн астында одан 
жоғары еш нәрсе болмақ емес» деген.

Қазақ халқының белгілі ағартушы-педагогы, 
қазақ тарихында тұңғыш «Педагогика» оқулығын 
жазған Мағжан Жұмабаев мұғалім туралы осы 
оқулықтың кіріспесінде «Қазақтың қаны бір, 
жаны бір жолбасшысы – мұғалім. Еліміздің аз ғана 
жылдық ояну дәуіріне баға беру үшін алты алаштың 
басын қосса, қадірлі орын – мұғалімдікі» деп қазақ 
мұғалімдерінің рөлін ерекше бағалаған [1].

Қазақ педагогикасының көрнекті қайраткері 
Ахмет Байтұрсынұлы мұғалім туралы былай деген 
болатын: «Мұғалім қандай болса, мектеп пәні 
сондай болмақшы, яғни, мұғалім білімді болса, 
ол мектептен балалар көп білім алып шықпақшы. 
Солай болған соң, ең әуелі, мектепке керегі – білімді, 
педагогикадан, әдістемеден хабардар, жақсы оқыта 
білетін мұғалім» [2]. Мектеп есігін алғаш рет ашып 
отырған баланың бойына білім нәрін себетін басты 
тұлға – оқытушы, мұғалім. Мектеп ұстаздары өте 
мәдениетті, жан-жақты білімді, ізденуден талмайтын, 
өз ісіне жауапкершілікпен қарайтын сезімтал адам 
болуға тиіс. 

Халық мұғалімі – жас өспірімнің рухани дүниесінің 
мүсіншісі, қоғам өзінің ең қымбаттысы, ең құндысы 
– балаларды – өзінің үмітін, өзінің болашағын сеніп 
тапсыратын сенімді өкілі санаған.

Бұл – аса ізгі және аса қиын кәсіп, бұған өз 
өмірін арнаған адамнан тұрақты шығармашылықты, 
айдың әр күнінде тынымсыз жұмысын, орасан зор 
жан жомарттығын, қатты төзімділікті, балаларға 
сүйіспеншілікті, іске шексіз адалдықты талап етеді. 

Нағыз мұғалім деп оқушының ойы мен жүрегіне 
жол тапқан ұстазды айтамыз. Мектеп табалдырығын 
бала алғаш аттағанда қолына қалам ұстатып, таяқша, 
әріптер жазғызып, оқып, санауды үйреткен, оның 
алдынан кітап пен білімнің құпия да қызық, әр 
түрлі тамаша дүниенің есігін ашқан өзінің тұңғыш 
мұғалімін біледі және есіне мәңгі сақтайды. Осы 
бастауыш сыныпта-ақ баланың кітапқа көңіл 
бөлуіне, кітаппен жұмыс істеуіне және кітап оқуға 
қызығушылығын арттыруға оқытушы жұмыстану 
керек. Сонда ғана балада кітап оқуға деген 
қызығушылығы пайда болады. Осы қызығушылық 
өмір бойына баланың басында сақталады, кітап 
оқып, өміріне керекті қор жинайды, білімі терең, 
ойы ұшқыр болады.  Бастауыш мектептен соң орта 
буында да, жоғары буында да, жасөспірімге көптеген 
мұғалім кездеседі. Соның ішінде жақсы көретіндері 
де немесе ұнатпайтындары да, баланың жүрегінде, 
ойында жақсы із қалдыратындары, не ешбір із 
қалдырмайтындары да баршылық.

«Бала – айна» деп бекерге айтылмаған, оның 
алдында ұстаз өзін табиғи ұстауға тиіс. Ұстаз бір рет 
қателессе, ол өмір бойына опық жейді. Сондықтан да 
оқытушы жан-жақты білімді болумен қатар, өзінің 
адами, адамгершілік қасиетін жоғары ұстағаны жөн. 
Ол өз пәнін жетік меңгеріп, баланың жанын, ойын 
түсініп, іс-тәжірибесінің арқасында дер кезінде 
көмектесіп, баланың жүрегінен тығырықтан шығар 
жол тауып, мәңгіге орын алып жүрген ұстаздар да 
баршылық. Өмір бойына өз ұстаздарымен тығыз 
байланысын үзбей жүрген түлектер қаншама! 

Осының өзі мұғалім еңбегінің ұшан-теңіз екенін 
көрсетеді.

Бұл – бас әріппен жазылатын мұғалім, оған  
сенесің, ақылдасасың!

Мұғалімнің қызметі өте күрделі, жауапты, жан-
жақты. Ұстаздық қызметтің ең негізгі міндеті – 
шәкіртті оқыту, тәрбиелеу, дамыту және қалыптастыру 
үрдісін басқару.

Оқытушыдан, ұстаздан ғалым да, инженер де, 
дәрігер де, шахтёр де білім алған. Егер А.С.Пушкин 
оқи және жаза алмаса, орыс тілінің грамматикасын 
білмесе, онда ол орыс әдебиетінің жарық жұлдызы 
бола алмас еді.

Мұғалім еңбегінің негізгі объектісі әрі субъектісі 
– бала, ал оның дамуының, тәрбиесінің заңдылық-
тарын жете білу – бірінші кезектегі міндет.

Жас жеткіншектің дене және психикалық дамуын, 
өсу ерекшеліктерін, ақыл-ой және адамгершілік, 
тәрбиелілік деңгейін, сыныптың, қоршаған ортада  
араласу және отбасы тәрбиесінің жағдайын 
білмейінше, дұрыс мақсат қоюды іске асыру, оған 
жетудің тәсілдерін таңдау мүмкін емес. Осыдан 
мұғалімді адамтану мамандығының иесі деуге де 
болады. Мұғалім мамандығы өте зор ептілікті, 
сезімталдықты, шыдамдылықты талап етеді. 
Бұл қасиеттердің бәрі мұғалімнің қызметіне өте 
қажетті. Өйткені мұғалім – үнемі тәрбиеленушімен 
бірге болуға, оның жанын, ойын сезінуге, түсінуге 
уақытын, білімін жалықпай қолданатын адам.

«Педагогика ғылымы-өскелең ұрпақты оқыту 
мен тәрбиелеудің көп ғасырлық тәжірибесінің 

жиынтығынан, жеке тұлғаның қалыптасу 
заңдылықтарын талай жылдар бойына жалықпай 
зерттеуінің нәтижесінен тұрады.

Ал, мұғалім – мектептегі оқушы өтіп жатқан     
білім беру үрдісін тікелей жасаушы, көптеген                                  
оқудың және тәрбиелік жағдайлардың иесі.

Тәжірибелі педагог – көптеген адамдардың, оқу 
материалдарының, құралдардың, ұсыныстардың 
және т.б. авторлардың күш-жігерінің нәтижелеріне 
сүйене отырып, өз бетінше ойланатын мұғалім. 
Өз жұмысында ғылым жасаған және жетілдірген 
құралдарды пайдаланып, теориялық, педагогикалық 
білімнің кең көлемді аясын да назардан тыс 
қалдырмайды.

Оқытушы, мұғалім өз ісіне адал, кәсіби және 
шығармашылықпен қараса, қандай жетістіктерге ие 
болатынын өз көзімен көреді.

Қазіргі өскелең заман талаптарына сай жастарға 
білім мен тәрбие беру, оларды жан-жақты дамыту 
– қоғам алдында тұрған басты міндеттердің бірі. 
«Білім беру, бұл – қоғам мүшелерінің адамгершілік, 
интеллектуалдық, мәдени дамуының жоғары 
деңгейін және кәсіби біліктілігін қамтамасыз етуге 
бағытталған тәрбие беру мен оқытудың үздіксіз 
үдерісі»,- деп Қазақстан Республикасының Заңында 
жазылған [3].

Елімізде жастарға білім беру мәселесі халқы-
мыздың ұлттық дәстүр-салтына, мәдениетіне, 
экономикасына және саяси өміріне негізделіп іске 
асырылады.

Міне, осыған орай, Заңда көрсетілген білім беру 
жүйесінің негізгі міндеттеріне назар аударайық.

Олар:
- жеке адамдардың рухани және күш-қуат 

мүмкіндіктерін ашу, адамгершілігі мол салауатты 
өмір салтының берік негіздерін қалыптастыру, әрбір 
адамды дамыту үшін жағдайлар жасау;

- азаматтықты, үйелменнің, халықтың, қоғамның 
және мемлекеттің алдындағы жеке адамның   
құқылары мен міндеттерін ұғынуды, сондай-ақ 
Республиканың мәдени, қоғамдық, экономикалық 
және саяси өміріне қатысу қажеттілігін тәрбиелеу;

- Республика тұрғындарына жалпы және кәсіптік 
білім алу үшін мүмкіндіктер жасау;

- жеке адамның шығармашылық қабілеттерін 
дамыту және эстетикалық тәрбие беру;

- қазақ халқының мәдениеті мен салт-дәстүрін 
оқып, үйрену үшін жағдайлар жасау [4].

Педагогтық әдеп – мұғалімнің ең етене кәсіптік 
белгісі. Қай мамандықтың да белгілі бір ерекше 
белгісі болатынын бәріміз де білеміз. Ол белгі 
адамның үйреншікті әдетінен, сөйлеген сөзінен, тіпті, 
киім киісінен де байқалуы мүмкін. Мұғалім кәсібінің 
ерекшелігі, ең алдымен, оның педагогикалық әдебіне 
жатады. Әнші үшін үн немесе музыкант үшін 
музыканы ұғу қандай қажет болса, мұғалім үшін 
педагогика сондай қажет.

Қазір бізде ұстаздық шеберліктің жайы көп айты-
лып жүр. Мұның өзі заңды да. Шеберлік ұдайы 
шыңдала берсе, мектеп алдына қойылып отырған 

қыруар міндеттерді жүзеге асыру соншалықты 
оңайырақ. Сонымен, ұстаздық шеберлік дегеніміз 
не? Ұстаздық шеберліктің негізі, біріншіден, 
мұғалімнің өмірге көзқарасы, оның сол жұмысқа 
берілгендігі. Қазақ елінің мұғалімі оқушыларды елдің 
азаматтығына тәрбиелеуі керек. Ал, ол үшін оның өзі 
алдымен өз бойына халықтық рухты сіңірген болуы 
тиіс.

Ұстаздық шеберлік, екіншіден, пәнді жетік білуі-
ойымызды оқушыларға жеткізу үшін материалды 
терең түсініп, олардың алдына жан-жақты 
дайындықпен баруды, сонымен қатар, оқушылардың 
бойына әдеп, әдет, дағды сияқты жақсы қасиеттерін 
сіңіру үшін адамгершілік асыл негіздерді білуді 
қамтиды. Үшіншіден, оқыту мен тәрбиелеудің әдіс-
тәсілдерін міндетті түрде меңгеру ләзім [5].

Педагог көп біліп қана қоймай, сол білгендерін 
оқушыларға бере білуі, яғни, белгілі бір сынып 
оқушыларының жас мөлшері мен шама-шарықтарын 
ескеріп, сабақтың қызық та түсінікті, әрі жеңіл өту 
жағын ойластыруы қажет.

Педагогтық шеберлік – тек қана мұғалімнің жалпы 
жан-жақты және әдістемелік сауаттылығы ғана емес, 
ол – әр сөзді оқушыларға жеткізе білу, олардың толық 
қабыл алуы, толғанып бойға сіңіруі. К.Д.Ушинскийдің 
сөзімен айтқанда, «Педагогика теориясын қаншама 
жетік білгенімен, педагогикалық әдептің қыр-сырын 
меңгермейінше, бұған оның қолы жетпейді». Егер 
педагог дарыны, педагогикалық шеберлігі жайында 
әңгіме қозғала қалса, балалар жүрегіне жол табу, 
олармен байланыс мәселесі алдымен айтылуы тиіс. 

Бұл, әрине, екінің бірінің қолынан келе бермейді. 
Мұғалімдердің оқушылармен қарым-қатынаста әдеп 
сақтамау мәселесі біздің ісімізге үлкен зиян келтіреді. 
Әдепсіз маман оқушыларда томаға-тұйықтықты 
тудырып қана қоймай, бүкіл ұжымның беделіне 
шіркеу болып, нұқсан келтіреді. Қандай түрде бой 
көрсетпесін, оқушылардың атына бағытталған 
жөнсіздік, дөрекілік, тағы сол сияқты нәрселердің 
тамырына балта шабу керек деген ұсыныс орынды 
деп санаймыз.

Оқушыларға дөрекілік көрсету – біздің 
заманымыздың рухына қайшы жат қылық. Жалпы, 
мұғалімдердің әдептен озуы, айқайлап, айбат шегуі, 
т.с.с. болмауы тиіс.

Балаларды оқыту мен тәрбиелеу ісінде жалпы 
әдеп атаулыны педагогикаға кіргізіп пайдаланудың 
өзі педагогикалық әдеп болып есептеледі. Әдетте, 
әдепті адамдарды олардың кішіпейілділік, басқаны 
түсіне және тыңдай білушілік, жылы шырайлылық, 
тапқырлық, елгезектік, өзінің пікіріне құлақ 
асушылық, ұстамдылық, байсалдылық, әзілкештік 
сияқты мінез-құлық белгілеріне қарап тануға болады 
екен. Мұндай айрықша белгілер әдепті мұғалімнің 
бойында да болуы тиіс. Әдепті мұғалім ересек 
адамдармен қалай сыпайы және ілтипатпен сөйлессе, 
оқушылармен де солай, тек ересектерден гөрі сақ 
және ықыласпен сөйлесуі керек.

Педагогикалық әдеп – медицина қызметкерінің 
дәрігерлік этикасы сияқты мұғалімдердің кәсіптік 
сапасы. Ол педагогикалық білім мен педагогикалық 
тәжірибені қоса алғанда пайда болатын педагоги-

калық шеберліктің құрамдас бөлігі болып табылады. 
Педагогикалық әдептің негізі – оқушыларға деген 
шын ықылас және олардың адамдық ар-ұятына деген 
адалдықта жатыр. Баланы құрметтеу қажет екенін 
көптеген ұлы педагогтар айтып кеткен болатын. 
Н.Г.Чернышевский бала тәрбиесінде әрдайым 
қамқорлықтың сақталуын талап етті. Бұл ойды 
Н.А.Добролюбов шәкірттер бойындағы адалдықты 
қанау емес, қайта оның дамуына қамқор бола 
білуіміз керек деп одан әрі дамытты. Барлық пән 
оқытушылары осы заңдылықтарды ұстануы тиіс.

Қазіргі заманауи қажеттілікке байланысты шетел 
тілін балабақшада, мектепте, жоғары оқу орынында 
және жұмыс мекемелерінде оқыту қолға алынып 
отыр. Сондықтан да педагогиканың осындай 
құндылықтарына негіздеп шетел тілін оқытамыз. 
Қазіргі жастардың бойында шетел тіліне деген 
қызығушылығы басым, себебі шетел тілінің болашақ 
өміріне ауадай қажеттілігін біліп отыр. Шетел тілін 
білген адам бірталай жетістіктерге жетеді, яғни, 
жас жеткіншек шетелде оқуға мүмкіншілік алады. 
Шетелде білім алған адамның болашағы зор болады, 
ол жақсы маман иесі атанумен бірге алдағы өмірін 
өзгертеді. Шетелде оқыған студенттің ой-өрісі кең, 
зерек. Көптеген елді аралап өзіне көп білім жинайды, 
жинаған білімін қызметіне пайдаланады. Шетелде 
білім алған студент, әрине, жақсы дәрежедегі  
жұмысқа орналасады, қоғамға, еліне көп пайда 
келтіріп, көмегі тиеді.  

Назгүл ТАЗАБЕКҚЫЗЫ,
Тараз қаласындағы 

Ы.Алтынсарин атындағы 
№49 мектеп-гимназияның 

мұғалімі.

АҚПАРАТТЫҚ-
КОММУНИКАТИВТІК 

ТЕхНОЛОГИЯ

Қазіргі нарықтық жағдайымызда болашақ 
ұрпағымызды білімді, мәдениетті, саналы етіп 
тәрбиелеуде егеменді елімізде қазақ тілін оқыту 
өмірлік зор маңызға ие болып отыр.

Қазақ тілін үйрету барысында оқушыларды 
қазақ елінің салт-дәстүрімен, әдет-ғұрыпымен, 

мәдениетімен таныстыру олардың жан-жақты 
дамуына, тілге деген көзқарастарын қалыптастыруға 
көп көмегін тигізеді. Қазақ тілі мемлекеттік 
тіліміз болып саналғандықтан, ол оқушыларды 
интернационализм рухына, ұлттық патриотизмге 
тәрбиелеуге жол ашады. Жастар өз ұлтын сүюге, өзге 
ұлттарды сыйлауға үйренеді.

Мемлекеттік тілді оқыту үдерісінде ана 
тілі басты рөл атқарады. Егер оқушы өз ана 
тілінде грамматикалық құбылыстарды, олардың 
ерекшеліктері мен айырмашылықтарын, дыбысталу 
жүйесін білмесе немесе түсінбесе ол қазақ тілін 
оқығанда да түсінбейді. Ана тілін оқуды күнделікті 
практикада көріп жүрміз. Оқушылар қазақ тілін оқи 
отырып, өз ана тілінің негізін саралап үйренеді.

Тілді үйрену кезінде ана тіліндегі ойды жеткізу 
тәсілдерін тереңірек ұғынады. Қазақ тілін оқу 
үдерісінде тілді дұрыс үйрету, ауызша сөйлеу, сауатты 
жазу, мәнерлеп оқу – өте маңызды. Ол мұғалімнен 
көп кәсіби шеберлікті талап етеді. Ең алдымен, 
оқушы өз ана тілін жетік білуі керек. Егер өз тілін 
жетік түсінбесе, оған қазақ тілін меңгеру, яғни, ұғыну 
өте қиынға соғады. Тілді зерттей отырып, оқушыға 
тіл құбылыстары мен айырмашылықтарын саналы 
түрде меңгертуге болады. Сонда ғана олар қазақ 
тілін тез меңгереді. Міне, өз ана тілінің құдіреті мен 
болмысынан, тіл мәдениеті мен тіл өнерінен аттап 
келіп, өзге ұлт тілдерін үйрену ешқандай нәтиже 
бермейді.

Әдістеме ғылымы әрқашан білікті мамандардың 
өзіндік сабақ беру шеберлігімен дамып, жаңарып 

отырады. Яғни, әдістеме көп жылдар бойы ұстаздық 
қызметтегі тәжірибе мен күнделікті сабақ беру 
үдерісімен тығыз байланысты. Өз мамандығын шын 
сүйетін, өзі оқытатын пәнін жақсы көретін мұғалім 
әрбір сабағын ерекше дайындықпен және үнемі 
ізденіс үстінде жүргізеді. Оқушылардың ынтасын 
арттыру, пәнге қызығушылығын дамыту, білімді берік 
те саналы жеткізу жолында жаңаша әдіс-тәсілдерді 
ізденіп қолданады.

Қазіргі кезде қоғамдағы өзгерістер білім беру 
жүйесіне де ықпал ететіні сөзсіз. Мұғалімге, білімді 
біржақты түрде ғана емес, оқушылардың оқуын 
басқарып, бағыт-бағдар көрсететін, жол сілтеп, кеңес 
беріп отыру қызметі де жүктеледі. Қазақ тілі пәні 
бойынша оқушы ереже немесе ұғымдар анықтамасын 
тек жаттап алғаннан гөрі, оларды іс жүзінде сапалы 
түрде қолдана алуы кажет. Түрлі тапсырмалар мен 
жаттығулар арқылы теориялық мәселелер, қағидалар 
меңгертілуі тиімді болып табылады.

Қазақ тілін оқыту – қиын да қызықты жұмыс. 
Казіргі кезде қазақ тілін оқытатын мамандарға 
қойылатын талап – жаңа технологиялық әдістерді 
қолдана отырып, саналы және терең білім беру, 
олардың ойлау, есте сақтау, көру қабілеттерін 
жетілдіру. Уақытты дұрыс пайдалану, әр түрлі 
әдістерді қолдану, сабақты мазмұнды да қызықты 
өткізу мұғалімнің жеке басының біліктілігін, оқу 
іс-әрекетін, өтілетін тақырып мазмұнын аша білу, 
яғни, жеке тұлғаны дарынды, білімді де білікті етіп 
шығаруға тиіс мұғалімнің педагогикалық шеберлігін 
талап етеді.

XXI ғасырға аяқ басқан сәтте-ақ Республикалық 
білім берудің жаңа жүйесін ақпараттандыру ісі қолға 
алынды. Заман талабы мектеп үрдісінде компьютерлік 
технологияны енгізу, оны кең көлемде қолдануды 
қажет етеді.

Компьютерлік технологияны қолдану окытуға 
арналған бүкіл бағдарламалық жабдықтарды, 
электронды оқулықтарды сабақта тиімді қолдану 
болып табылады.

Компьютермен жұмыс істеу оқушының танымдық 
қабілетін арттыра отырып, білім нәтижесіне көзін 
жеткізеді. Компьютер арқылы оқыту мынадай 
міндеттерді қамтиды:

Оқушының компьютерлік сауаттылығын ашады;
Оқыту, тәрбиелеу үрдісіндегі ақпараттық алмасу 

сипатын айқындайды;
Дайын бағдарламаларды қолдана алу шеберлік-

терін арттырады;
Ойлау қабілетін дамытады.
Жаңа ақпараттық технология – мұғалімдердің 

өз жұмыстарының әдістері мен ұйымдастыру 
түрлерін түбегейлі өзгертуге, оқушылардың жеке 
қабілеттерін қамтуға, өз бетімен жеке және бірлесіп 
шығармашылық жұмыс істеуге шексіз мүмкіндік 
туғызады. Ақпараттық технологияның мынадай 
түрлері бар:

 Жаңа ақпараттық 
технология 

Бағыттары: Мақсаттары: 

Жаңа ақпараттық-коммуникативтік технологияны 
пайдаланудың төмендегідей артықшылықтары бар:

1. Олар оқушыларға тақырып шеңберінде 
немесе белгілі бір уақыт аралығында айтылуға тиіс 
мәліметтер көлемін ұлғайтады;

2. Білімге бір-бірімен үлкен ара қашықтықта 
орналасқан әр түрлі оқу орынында отырып қол 
жеткізуге болады;

3. Оқыту жүйесінің көп деңгейлі жетілдірілуі, 
олардың таралымдалуы оқу материалының сапасын 
арттырады.

1. Интерактивті тақта.
Интерактивті тақтада тірек-сызбаларды, 

кестелерді, тақырыпқа байланысты құжаттарды 
көрсете отырып, уақытты ұтымды пайдалануға 
болады.

Интерактивті тақталар осы заманғы технологияны 
қолдану арқылы білім беру сапасын көтеруге 
мүмкіндік береді. Сабақта Интернет беттеріне 
шығуға жағдай жасайды.

Интерактивті тақтаны пайдалану мұғалімге 
көп жеңілдік береді. Бұрын компьютер жеткіліксіз 
кезде оқушыларды жаппай қамту жағы қиындық 
тудыратын. Қазір интерактивті тақтаның көмегімен 
осы жағдайдан шығуға болады. Компьютерде 
электрондық оқулықтармен жұмыс жүргізгенде 
интерактивті тақтаның көмегімен бүкіл сыныпты 
қамтуға болады.

Өтілетін такырыптарды интерактивті тақтадағы 
ақпараттармен байланыстыра отырып, сабақты 
жүргізу тиімді болады. Өзің дайындаған сұрақтар, 
тапсырмалар тізбегін де тақта арқылы көрсете 
отырып, сабаққа жан-жақты талдау жасауға қол 
жеткізесің.

Мысалы: әдебиет, 10-сынып.

Осындай тірек-сызбаларды енгізе отырып, 
оқушыларды ізденімпаздықпен жұмыс жүргізуге, 
топпен, жеке жұмыс жасауға жетелеуге болады.

Тапсырмалардың түрлерін әрбір сабаққа дайындап 
қою мұғалімнің уақыт ұтуына, оқушылардың 
ізденуіне жол ашып отырады. Интерактивті тақта 
компьютер мен мультимедиялық проектормен үйлесе 
отырып, тақтаға жаза алуына, компьютерде дайын 
тапсырмаларды, өлең шумақтарын экранға шығара 
алуына мүмкіндік береді. Сонымен бірге керек 
кезінде қайта оралып, пайдалана аласың.

2. Internet жүйесі.
Қашықтықтан оқыту технологиясы белгілі бір 

қашықтықта отырып, ақпараттық технология және 
басқа байланысу орталықтары көмегімен оқып-үйрену 
мақсатындағы ақпараттармен өзара тәжірибе алмасу 

тәсіліне сүйенеді. Бұл технологияның артықшылығы 
– оқыту барысында қолданылатын мультимедия 
жүйесінде оқытылатын оқыту бағдарламаларын 
оқушы тез қабылдайды және оқу өзіне ыңғайлы 
жерде, тиімді уақытта жүргізіледі. Қашықтан оқыту 
немесе интернет жүйесі – оқушылардың өздігінен 
қосымша білім алуын қамтамасыз етеді. Мысалы: 
жоғары сынып оқушыларына тапсырма беріледі, 
оқушылар өздігінен ізденіп, қазақша Google сайтына 
кіре отырып, тақырыптың атын жазып, ізденеді. 
Кітапханадан кітап таба алмаған жағдайда оқушы 
интернет жүйесінен өзіне қажет мәліметтерді іздеп 
таба алады.

3. Телекоммуникациялық технология.
Бұл технология – оқушыға экран арқылы компью-

тер жаңа сабақты түсіндіріп, оқу үдерісін өзі 
атқаруымен сипатталады. Телекоммуникациялық 
технологияға байланысты компьютер арқылы 
тестілерді және бақылау жұмыстарын өткізіп, 
бұрынғы қалыптасқан тәсілмен компьютерде 
де жұмыс істеуді қатар атқарады, әрбір балаға 
бағытталған ойын түрлерін жасау мүмкін болып 
отыр. Оның қазіргі гипермәтін, мультимедия сияқты 
бағдарламаны орындау мүмкіндігі өте жоғары. 
Оқытудың компьютерлік сипаты – мәліметтерді 
компьютер арқылы дайындап, өңдеп, оқушыға оқыту 
үдерісі.

4. Электронды оқулықтар.
Білім беруде «Электронды оқулықтарды» 

пайдалану оқушылардың танымдык белсенділігін 
арттырьш қана қоймай, логикалық ойлау жүйесін 

 

Абай 
лирикасы 

Абай және 
қазақ әдебиеті 

Негізгі 
ерекшелік-

тері 

Абай- 
танушылар 

Өлеңдеріндегі 
түр 

жаңалықтары 

Тіл                            
көркемдігі 

Абай кім? 

Тақырыбы  

Ақындық 
мектебі 



44 45

қалыптастыруға, шығармашылықпен еңбек етуіне 
жағдай жасайды.

Осы уақытқа дейінгі білім беру саласында тек 
мұғалімнің айтқандарын немесе оқулықты пайдалану 
қазіргі заман талабын қанағаттандырмайды. 
Сондықтан қазіргі ақпараттандыру қоғамында бұл 
оқулықтарды пайдаланбай алға жылжу мүмкін емес.

Заман талабына сай жас ұрпаққа сапалы білім 
беруде электронды оқулықтарды сабаққа пайдалану 
- оқытудың жана технологиясының бір түрі ретінде 
қарастыруға болады.

Қазақ тілі мен әдебиеті пәнінен электронды 
оқулықтар 8, 9, 10, 11 -сыныптарға арналған. Мысалы: 
8-сыныптың қазақ тілі сабақтарына арналған 
электронды оқулықтарда тақырыптар түрлі кестелер 
арқылы, сызбалар арқылы түсіндірілген.

Қазақ тілі мен әдебиеті сабақтарында 
ақпараттық-коммуникативтік технологияны 
қолдану – біздің қазіргі заманымыздағы маңызы 
зор мүмкіндік.

XXI ғасыр – ақпараттандырылған ғасыр. Ол қазақ 
тілінің де дәстүрлі сабақтарына өзгертулер енгізетіні 
сөзсіз.

Ал біз мектептегі білім беру үрдісінде сол, қазіргі 
ақпараттық технологияларды дұрыс әрі тиімді 
қолдана білуді үйретуіміз керек.

Компьютер көптеген киындаған қызметтерді 
атқара алады. Сондықтан да оны ой-өріс өнері деп те 
атауға болады.

Қазіргі қоғамда болып жатқан әлеуметтік және 
экономикалық өзгерістер, ғылыми-техникалық, 

саяси және экономикалық саладағы интеграциялық 
құбылыстар біз қарастырып отырған мәселеге 
негізгі себепші болып отыр. Бұл құбылыстар білім 
беру үрдісіне оң әсерін тигізіп және педагогикалық 
интеграцияның формалары, түрлері мен әр түрлі 
бағыттарында көрініс таба бастады. Сонымен 
қатар білім берудің барлық деңгейлерінде дерлік 
қолданылуы (бастауыш, орта және жоғары                 
сыныптар, жоғары оқу орыны) орын алады.

Мектептегі білім берудің қазіргі таңдағы 
міндеттерінің бірі – оқушыны ақпараттың кең 
ауқымын талдау және тез қабылдауға дайындау, әр 
түрлі пәндік саладағы жұмысы кезінде оны қазіргі 
құралдар және технологиялармен қамтамасыз ету, 
оқушыда ақпараттық мәдениетті қалыптастыру 
болып табылады.

Осы міндетті іске асырудың, біздің пікірімізше, 
мынадай екі жолын анықтауға болады:

1) Жалпы білім беретін пәндерді зерттеу бары-
сында ақпараттық қатынас технологиясы құрал-
дарын жүйелі қолдану;

2) Информатиканың пәнаралық қатынастарын 
басқа пәндермен өзара байланыста жүзеге асыру.

Әр түрлі пәндерді оқу үрдісінде ақпараттық 
қатынас технологияларын қолдануға оқушының 
белгілі бір қатысын қалыптастыруды көздейді. Атап 
айтқанда:

1) Әр пәнді зерделеудің қазіргі көзқарасын меңгеру, 
осы пән оқулықтарында берілген ғылым немесе 
ғылыми саласының негіздерін зерттеудің қазіргі 
әдістерін қалыптастыру; 2) Болашақ қызметтің нақты 

жағдайларына дайындау; 3) Ақпараттық қоғамдағы 
тіршілік әрекетінде тез арада өзгеретін әлеуметтік 
жағдайға бейімдеу.

Оқушылардың ақпараттық технология 
құралдарымен жұмыс істеу дағдыларын үйрену 
қажет екендігі сөзсіз.

Ақпараттық құралдармен жұмыс жасау дағдысы: 
маңызды ақпараттарды анықтау, талдау. Оны 
тәжірибеде қолдану қазіргі заманда кез келген 
орта үшін қажет. Бұл дағдылықтың негізі мектепте 
қолданылуы тиіс. Сондықтан, қай пәнді болмасын, 
оқыту үрдісінде жаңа ақпараттық технологияларды 
пайдаланудың тиімділігі мол.

«Сабақ беру – үйреншікті жай ғана шеберлік емес, 
ол – жаңадан жаңаны табатын өнер»,- деп айтқан 
Ж.Аймауытов сөзін естен шығармайық.

Ғалия ШӘРІПЖАНОВА, 
Алматы энергетика және 

байланыс университетінің 
доценті, ф.ғ.к.

МОНОЛОГ БОЙЫНША 
хАБАРЛАМА ЖАСАУ   

МӘСЕЛЕЛЕРІ

Тіл білімінде монологтың жіктелімі айтылу 
мақсатына қарай сендіру монологы, лирикалық 
монолог, драмалық монолог, хабарлау түріндегі 

монолог болып бөлінеді /В.В.Виноградов. 
Стилистика. Теория поэтической речи. Поэтика. 
М., 1963/. Ғылыми оқу мәтіндеріне хабарлау 
түріндегі мәтіндер жататыны белгілі. Ғылыми 
мәтінге екі категория (тақырып және баяндау 
тәсілдері) тән болса, мұнымен монолог арқылы  
хабарлама жасаудың сипаттамалары бітпейді. 
Сондықтан монолог бойынша хабарламаның шекті 
белгілерін табу өте  маңызды. Бұлар ХХ ғасырдың 
ІІ жартысында орыс ғалымдарының еңбектерінде 
көрсетілген /Е.И.Мотина. Язык и специальность: 
лингво-методические основы обучения русскому 
языку студентов-нефилологов. М., 1988/.

Монолог арқылы хабарламаның төрт негізгі 
айырмашылығы бар белгілерін атап көрсетуге 
болады.

1. Монолог арқылы хабарлама даярлау уақыты. 
Монолог бойынша  хабарлама алдын ала ертерек 
(уақыты шектеусіз) даярлықпен немесе даярлықсыз 
да болуы мүмкін. Бұл тіл білу, меңгеру деңгейіне 
байланысты өтеді. Бірінші жағдайда көп уақыт 
аралығында сөйлем құрастыра білу дағдысы, екінші 
жағдайда белсенді тіл білу дағдысы талап етіледі;

2. Монолог арқылы  хабарлама мазмұнына қарай:
1) оқылған мәтіннің, фильмнің, көргендері мен 

естігендерінің мазмұнын егжей-тегжейлі хабарлау; 
2) оқылған мәтінді, фильмді, көргені мен естігенін 
қысқаша хабарлау; 3) тақырыпты ашу үшін оқылған 
бірнеше мәтін негізінде хабарлама жасай білу; 4) 
қандайда бір мәселе бойынша өз көзқарасын баяндай 
білу; 5) мазмұны анық емес пішінде (сұлбалар, 

суреттер, суреттер сериясы, кестелер) әңгімелей білу. 
Монолог арқылы хабарламаның бірінші түрінде 

оқушының өз ойын өзгеріссіз жеткізу мақсаты болса, 
екіншісінде айтайын деген негізгі ойды қосалқы 
мәліметтерден айыра білу талап етіледі; үшіншісінде 
дайын материал арқылы өз ойын жоспар бойынша 
жеткізу мақсаты көзделсе, төртіншісінде белсенді 
ойлау, талдау әрекеті, ал бесіншісінде ой жүгіртіп, 
сөйлей білу қабілеті талап етіледі.  

3. Пішініне қарай хабарламаны былай бөлуге 
болады: 1) дайын пішін бойынша хабарлама жасау 
(хабарламаны дайындау үшін мәтін ұзақ уақыт 
бұрын беріледі); 2) бір-екі рет оқылған мәтін немесе 
фильм бойынша бекітілген пішіні бар баяндау; 3) 
дайын пішіні жоқ баяндау (жазбаша немесе ауызша 
дайын мәтінге сүйенбей өздігінен құрастырады). 
Бұл жерде алғашқысында оқушының қабілеті сезіну 
деңгейінде, екіншісінде сөйлем, мәтін құрастыра 
білу, ал үшіншісінде автоматты түрде сөйлеу деңгейі 
ұйғарылады;

4. Хабарлама жасау жаңғырту мақсатына қарай 
былай бөлінуі мүмкін: 1) нұсқау бойынша жаңғырту; 
2) нұсқаусыз жаңғырту. Осыған байланысты 
хабарлама жасау дайын мәтін негізінде есте сақтау 
бойынша  алғашқы жағдайда материалды ерікті 
есте сақтау, екіншісінде еріксіз есте сақтау болып 
ажыратылады. 

Орыс ғалымдары монолог бойынша хабарлама 
жасауды он бірден он алты түрге дейін бөледі 
/Е.И.Мотина. 1988/. Ал біз қолданылу ыңғайына 
қарай шартты түрде олардың санын шектейміз. 

Монолог бойынша хабарлама жасаудың бірінші 
түріне мәтіннің дайын пішіні арқылы мазмұнын 
жеткізетін, жаңғыртуға арналған, алдын ала 
дайындалған хабарламалар жатады. Бұл – монологтың 
ең кең таралған және ең жеңіл типі. Оқушы мәтіннің 
тілдік материалын белсенді түрде тану, түсіну 
деңгейінде болып, қосымша дайындықты қажет 
ету нәтижесінде, қиындықпен болса да, түсінгенін 
қайта жаңғыртып баяндай алады. Өз тәжірибеміз 
көрсеткендей, бекіту, қорытындылау сабақтарында 
студенттерге алдын ала тақырыптар бөлініп беріледі 
де, келесі сабақтарда  слайд немесе сұлба, суреттер 
арқылы техникалық құралдардың көмегімен мәтінді 
тірек сөздер немесе жай, күрделі жоспарлардың 
көмегімен (тілді игеру деңгейіне байланысты) 
тұсаукесер (презентация) жасап баяндау ұсынылады. 
Бұл әдіс баяндауда бірсарындылықтан арылып, 
студенттердің сабаққа деген қызығушылығын 
арттырары сөзсіз.

Аталған түріне байланысты студент келесі тілдік 
дағдыларды меңгеру қажет:

1) мәтінді құрайтын жекелеген сөйлемдердің 
мазмұнын түсіну (сөйлемдер құрайтын құрылым-
дарды білу және пішінін тану, сөздің лексикалық 
мағынасын түсіну); 

2) мәтіннің құрамды бөліктерінің мазмұнын 
түсіну (мәтіннің логикалық құрылымын түсініп, 
тақырыпшаларға бөлу, ретін көре білу);

3) жалпы жоспар негізінде бағамдай, бағдарлай 
білу;

4) мәтіннің мазмұнын ұмытпау, есте сақтау 
(жоспарсыз немесе жоспар арқылы);

5) есінде қалғандарын жаңғыртып баяндау 
(жоспарды пайдалану арқылы және мәтін мазмұны 
бойынша тірек элементтермен).

Бұл түріне қатысты жаттығуларда алдымен 
сөйлемдерді, олардың құрылымын түсінуге 
байланысты тілдік жаттығулар жүргізіледі. Одан соң 
мәтінді бөліктерге бөлу, жоспар құру, жоспар арқылы 
немесе тірек сөздер, сөйлемдер арқылы мазмұндау 
жүргізіледі. 

Осы дағдыларды қалыптастыруға байланысты 
төмендегідей жаттығулар жүйесін ұсынуға болады:

1. Мынаған көңіл аударыңыздар...;
2. Мынаны есте сақтаңыздар...;
(Бұл жаттығулар берілген үлгілер арқылы 

құрылымдарды түсіндіруге бағытталады).
3. Сөйлемдерді оқып, олардың мағынасын 

салыстырыңыздар;
4. Мағынасы ұқсас сөйлемдерді көрсетіңіздер;
5. ... түріндегі сөйлемдерді (мысалы, ілік 

септігі+тәуелдік жалғауы) табыңыздар;
6. Сөйлемдер дұрыс құрастырылған ба?;
7. Үлгі бойынша сөйлемдерді аяқтаңыз;
8. Сөйлемдерді аяқтаңыз;
9. Берілген сөздермен сұлба бойынша сөйлемдер 

құрастырыңыздар;
10. Берілген сөз тіркестерінен сөйлемдер 

құрастырыңыз;
11. Екі жай сөйлемнен бір сөйлем құрастырыңыз;

12. Сөйлемге төмендегідей жауапты қажет ететін 
сұрақ дайындаңыз;

13. Берілген баяндауыштармен сөйлемдер 
құрастырыңыз;

14. Сұлба бойынша құрмалас сөйлем 
құрастырыңыз;

15. Берілген мәтінге тақырып қойыңыз;
16. Берілген мәтінді мағыналық бөліктерге бөліп, 

тақырып, ат қойыңыз;
17. Мәтіннің бөліктерін өз ретімен қойыңыз;
Мәтін бөліктерінің баяндау тәсілдерін анықтаңыз 

(әңгімелеу, хабарлау, сипаттау, пайымдау);
18. Берілген сөйлемдерді логикалық ретімен 

орналастырып, мәтін құрастырыңыз;
19. Сөйлемдердің пішінін өзгерте отырып, мәтін 

құрастырыңыз;
20. Тірек сөздерді пайдалана отырып, сұраулы 

сөйлем түрінде жоспар құрастырыңыз;
21. Сұраулы сөйлемдер арқылы жасалған 

жоспарды хабарлы сөйлемдер түріндегі жоспарға 
айналдырыңыз;

22. Жоспардың әрбір тармағын оқып, жауап 
қайтаруға тырысыңыз;

23. Әрбір тармақтың мазмұнын іріктеп әңгімелеңіз;
24. Мәтінді жоспар және тірек сөздер арқылы 

(сөйлемдермен) қалпына келтіріңіз;
25. Мәтінді қалпына келтіріңіз: а) жоспар арқылы, 

б) тірек сөздер және сөйлемдер арқылы;
26. Мәтінді жоспарды және тірек элементтерді 

пайдаланбай баяндаңыз, т.б.

Меңдібай ӘБІЛҰЛЫ,
Тараз инновациялық-гуманитарлық 

университетінің доценті, 
Аймақтық менеджмент 

академиясының профессоры.

ДӘСТҮРЛІ ӘСКЕРИ-ТӘРБИЕЛІК 
ОЙЫНДАР

Ежелгі дәуірде ата-бабаларымыз дәстүрлі 
әскери (соғыс) ойындарына мән берген. Соғыста 
жеңімпаз болу үшін әр түрлі әскери айла-тәсілдерді 
қолданған. Соғысқа балалар мен қыздар да қатысқан. 
Аңшылықты соғыс өнеріне теңеген. Балаларға 
арналған «Жекпе-жек», «Жауды қоршау», «Жауға 
аттану», «Шолғыншы», «Теңгені атып түсіру», 
«Жаяу шоқпарласу», «Найза лақтыру», «Ат үстінде 
шоқпарласу», «Найзаласу», «Қылышты алу», т.б. 
әскери ойындармен балаларды машықтандырған. 
Ежелден келе жатқан әскери ойындар әлі ұмытыла 
қойған жоқ. Ол ойындар ойналмағанмен ел ауызында 
айтылып жүр.

Бұл әскери-тәрбиелік ойындардың шығу тегі 
ежелгі сақ дәуіріне тамыр тартады. Оның себебі де 
бар. Ежелгі сақтар балаларына соғыс ойындарын 
үйретіп, соғыс даласында жаумен шайқасқанда үнемі 
жеңімпаз болуға баулыған.

Тарихшы ғалым Арман Жұмаділ ежелгі сақтардың 
әскери жүйесі туралы былай деп жазады: «Сақ 
тайпалары тұсында далалық әскери жүйе қалыптаса 
бастады. Бұл далалық әскери жүйе қола ғасырында 
адамдар жылқыны қолға үйретіп, Еуразия кеңістігін 
кеңінен игере бастағаннан от қару жаппай таралғанға 
дейін үстемдік етті. Сондықтан да кейінгі қазақ 
батырларының қолбасшылық мектебінің алғашқы 
сатысы сақ заманынан бастау алады десек, 
қателеспейміз. Бұл туралы «тарихтың атасы» атанған 
Геродот тәптіштеп тұрып «Тарих» деген еңбегінде 
жазып қалдырған. «Сақтар әлемдегі ең маңызды 
өнерді игерген, олар еліне келген жауды талқандамай 
қоймайды»,- деп олардың әскери өнеріне үлкен 
баға берген. Сонымен қатар Геродот сақтардың 
жауынгерлік мектебінен көрші елдердің патшалары 
да тәжірибе жинап өткені туралы айтады. Мысалы, 
ол Мидия патшасы Киаксар өз балаларына ат мініп, 
садақ тартуды үйрету үшін арнайы сақ жауынгерлерін 
жалдаған деп көрсеткен...» (Далалық әскери жүйенің 
қалыптасуы сақтардан бастау алады. Сұхбатты 
жүргізген: А.Әлдибекова. «Аңыз адам» жұрналы, 
№20, 2013, 26-бет).

Ежелден келе жатқан аңыздарда, ертегілерде 
ежелгі сақтар мен ғұндар, үйсіндер мен қаңлы-                   
лардың елбасылары мен батырлары, қолбасшылары 
балалық-жастық шақтарында әскери өнерді жете 
меңгергені тарихи деректермен, әдеби шығарма-
лармен сипатталады.



54 55

Тарихшы ғалым Әуезхан Шашаев «Скифтермен 
салыстыруға, тіпті, Еуропа патшалықтарының өздері 
тең келмейді» деп аталатын ғылыми-танымдық 
мақаласында былай деп жазады: «...Бізге мәлім 
барлық ұрыстардың арасында скифтер ғана тек бір 
өнерді жақсы меңгерген. Ол – әскери өнер. Скифтер 
өздерінің жеріне шабуыл жасаған жауларының 
бірде-біреуін тірі жібермейді... Скифтердің бәрі де 
ат құлағында ойнайды, садақ тарту өнерін шебер 
меңгерген...» («Аңыз адам» жұрналы, №20, 2013, 32-
бет).

Ежелгі сақ дәуірінде Тұмар патшайымның баласы 
соғыс майданында жүреді. Парсы патшасы Кирдің  
жер қайысқан қалың қолымен соғыста балалар да, 
ерлердің киімін киген қыздар да ерліктің ғажайып 
үлгілерін көрсеткен. Александр Македонскийдің 
әскерлерімен соғысқа балалар да қатысқан.

Тарихшы ғалым Жарылқасын Жаппас «...Кейбір 
деректерге сүйенсек, сақ қыздары жауын жеңбей 
тұрмысқа шықпайтын болған...» деп жазады («Сақ 
қыздары жауын жеңбей тұрмысқа шықпайтын 
болған». «Аңыз адам» жұрналы, №20, 2013, 30-бет).

Ғалым Арман Жұмаділ атпен шауып келе жатып 
садақ ататын сақтар туралы «Антикалық авторларда 
сақтардың ішкі рухын, мінезін сипаттайтын 
мәліметтер бар. «Сақтар екі нәрсемен мақтан етеді,- 
дейді Геродот. – бірі атпен шауып келе жатып садақ 
тартқандағы мергендігімен, екіншісі – әрқашанда тек 
шындықты айтатындығымен» (Аталмыш жұрнал. 
29-бет). Сақтардың осы мергендік өнерінен қалған 

балалар ойыны осы күнге жеткен. Балалардың бұл 
ойыны «Теңгені атып түсіру» деп аталады: «Ойынға 
бірнеше балалар қатысады. Ол өздерінің мергендігін 
сынайды. Екі жүз, үш жүз қадам жерге қада қағылып, 
қада үстіне теңгені тігінен қояды. «Мерген» бала атты 
құйғытып келе жатып жебемен теңгені атып түсіруі 
қажет. Теңгені атып түсірген бала «мерген» аталады 
және ойынның жеңімпазы болады...» (Ел ауызынан).

«Жекпе-жек» деп аталатын балалар ойынының түп-
төркіні де ежелгі сақ дәуіріне тамыр тартады. Халық 
ауыз әдебиетінде сақ батыры Тарғытай, ғұн батыры 
Мөде қарсыласын жекпе-жек айқаста өлтіреді. 
Ұрпақтан ұрпаққа ауыз әдебиеті арқылы жетіп келе 
жатқан ежелгі сақтардың балаларға арналған әскери 
ойыны «Жекпе-жек» ойыны былай ойналады: «Екі 
бала ат үстінде немесе жерде жекпе-жекке шығып 
күш сынасады. Ең қызығы – ат үстіндегі жекпе-
жек. Ойынға елу, алпыс, сексен,  жүздеген балалар 
қатысады. Мәселен, сексен бала екі топқа бөлінеді. 
Бірінші топ – «жаулар». Екінші топ – «әскерлер». Екі 
топтың арасы бес жүз қадамдай болады, немесе онан 
да алыс. Әр топтан атқа мінген екі «батыр» шығады. 
Екі «батыр» аттарына мініп, қолдарына қылыштары 
мен найзаларын, қалқанын алып, «Жекпе-жек, жекпе-
жек!» деп айқайласып тұрады. Екі «батырдың» 
жақтастары да қаруларын жоғары көтеріп, «Жекпе-
жек, жекпе-жек!» деп айқайласып тұрады. Екі «батыр» 
екі жақтан шауып келіп қылыштасады. Кім бұрын 
қарсыласына қылышты немесе найзаны «сұқса», сол 
жеңген болып саналады. Бұл «соғыста» қылыш пен 

найза адамға зияны жоқ жеңіл қағаздан, пластмасса-
дан немесе кеуектен жасалады. Жаяу жекпе-жекте де 
«батырлар» қылыштасады. Найзаласады. Күреседі.  
Жеңілген «батыр» көптің алдында өнер көрсетеді: 
қобызбен немесе домбырамен, сыбызғымен күй 
тартады. Би билейді, өлең-жырды жатқа оқиды, ән 
салады, жаңылтпаш айтады, өтірік өлеңдерді жатқа 
оқиды, т.б...

Ел ауызында «Алтын жебе» ойыны туралы 
айтылады: «Ойынға бірнеше балалар қатысады. 
Төреші ортаға шығып, алтын жебені алысқа атады. 
Балалар алтын жебені тауып алу үшін жүгіре 
жөнелген. Ойынның шарты – алысқа атылған алтын 
жебені тауып алу. Алтын жебені кім алғаш тапса, сол 
бала жеңімпаз болып саналады». (Ел аузынан).

Аңыз бойынша ежелгі сақ, ғұн, үйсін, қаңлы, 
сарматтар дәуірінде бұл ойынды мерекелерде балалар 
ойнайтын болған. Ойынға халық көп жиналған. 
Төреші ортаға салтанатты жағдайда шыққан. Алтын 
жебені атар кезде дауылпаз ойналып тұрған. 

Ежелгі сақтардың, ғұндардың, үйсіндер мен 
қаңлылардың, сарматтардың соғыста қолданатын 
қаруы – жебе киелі қару боп саналған. «Алтын жебе» 
ойынымен ежелгі қассақтардың (қазақтардың) шығу 
тегінде рәміздік байланыс бар. Жебе – олардың 
қаруы. Осы әскери қару – жебе туралы тарихшы 
ғалым Арман Жұмаділ былай деп жазады: «...жазба 
деректерде сақтардың атты да, жаяу да соғыса 
беретіні туралы айтылады. Шын мәнінде, сақ заманы 
далалық әскери жүйенің қалыптасуының алғашқы 

кезеңі болғандықтан, бұл – соғыс өнері мен қару- 
жарақтардың түр-түрі шыңдалып, тұрақтағанша 
тәжірибеден өткен кез. Оны сақтардың археоло-
гиялық ескерткіштерден көптеп табылған жебе 
ұштарынан көруге болады. Мысалы, б.з.д. VІІІ 
ғасырға жапырақ тәріздес ұзын ұңғылы және ромб 
тәріздес қысқа ұңғылы жебе ұштары тән болса, 
б.з.д. VІІ–VІ ғасырларда табылған жебе ұштарының 
көптүрлілігі сондай, ол кезде, шартты түрде, жебе 
ұштарының жетілген түрін іздеумен өтті деуге 
болады. Ал V–ІV ғасырларда жебелердің көп түрлі 
болуы тоқтап, бұған дейін пайда болған үш қанатты, 
үш қырлы қысқа ұңғылы, төрт қырлы ұңғысыз 
жебе ұштары  тарай бастайды. Сонымен қатар жебе 
ұштарының көлемі де күрт өзгереді. Үлкен, ауыр 
жебе ұштарының орынын кішірек түрлері басты. 
Бұл металл құюдың жаңа әдісінің пайда болғанымен 
ғана емес, ең алдымен, сақ күрделі садағының 
жетілуімен байланысты болды. Садақ иіні серпінінің 
күшеюі жебенің ұшу қашықтығы мен қадалу күшін 
арттырды» (26-27-беттер).

Жебенің той-думанға шақырудың, сыйластық пен 
махаббаттың белгісі болғаны туралы Арман Жұмаділ 
былай деп жазады: «Жебе жорыққа, аңға немесе той-
думанға шақырудың, сыйластық пен махаббаттың 
белгісі де болған. Геродот «Сақтар жақсы көрген 
әйелге көңілін жебе салынған қорамсағын қалдыру 
арқылы білдірген» дейді. Ал елшіден қару жіберу – 
соғыс ашудың  белгісін білдірген...» (29-бет).

Педагогикалық әдістеме: озық тәжірибе

Жанна СӘТТЕРОВА,
Тараз қаласындағы 

Алтынсарин атындағы 
№49 мектеп-гимназия 

мұғалімі.

«ҚОРҚЫТ АТА КІТАБЫ»

Сабақтың мақсаты: тарихта Қорқыт атаның      
кім болғандығын, қандай еңбек сіңіргенін, өмірінің 
мәні неде екенін түсіндіру. 

Міндеттері: а) білімділік – Қорқыт ата 
жайлы аңыздар, «Қорқыт ата кітабы», оның 
құндылығы, нақыл сөздері туралы мағлұмат беру; 
ә) дамытушылық – оқушылардың шығармашылық 
белсенділігін шыңдау, ойларын еркін жеткізе білуге 
баулу, іздену, зерттеу жұмыстарына төселдіру; 
б) тәрбиелік – өнер адамына, еліне, тарихына, 
әдебиетіне, ана тіліне деген сүйіспеншілігін арттыру.

Түрі: дәстүрлі сабақ. Әдісі: сұрақ-жауап, әңгі-
мелеу, талдау. Пәнаралық байланыс: тарих, сөз 
өнері. Көрнекілігі: портрет, «Қорқыт ата кітабы».

Сабақтың барысы.
I. Ұйымдастыру кезеңі:
1. Оқушылармен сәлемдесу;
2. Оқу құралдарын тексеру.
II. Үй тапсырмасын сұрау:
- Балалар, үйге қандай тапсырма берілді? Иә, 

олай болса, интерактивті тақтаның көмегімен үй 
тапсырмасын пысықтап еске түсірейік.

Мәнді сұрақ - құнды жауап
1. Қожа Ахмет Иассауи кім?
2. «Даналық кітабындағы» жырлардың екі 

топқа бөлінуі олардың қандай сипаттары бойынша 
топталады?

3. Қожа Ахмет атына Иассауи сөзінің тіркесу себебі 
неде? Ақын мен Түркістан қаласындағы Иассауи 
кесенесі арасындағы байланысты айтыңдар?

4. Ақынның имандылық туралы ойлары қазіргі 
заманғы тәрбиеге сай келе ме?

Сөз асылын бойға сіңір.
Ахмет Иассауидің хикметтерін жатқа сұрау.
Сен білесің бе?
Қ.А.Иассауи жайлы жинаған ақпараттарын 

таныстыру.
III. Жаңа сабақ.
1. - Балалар, қазақ тарихында Желмаяға мініп, 

жанға жайлы жер іздеген екі ойшыл бар. Оларды атап 
беріңдерші? Екеуі де – адамзат баласына жақсылық 
ойлаған дана адамдар. Біз бүгінгі сабағымызда 
түркі халықтарының көп ғасырлық мәдениетінің 
тарихында Орхон - Енисей жазба ескерткіштерінен 
кейінгі зор рухани құндылықтардың бірі - Қорқыт ата 
мұрасы жөнінде әңгімелейміз.

Топтастыру әдісі бойынша, Қорқыт ата кім болған? 
(Оқушылар жауап береді):

 

Қорқыт ата 

2. Қорқыт VIII ғ. Сыр бойында өмір сүрген. 
Қорқыттың дүниеге келуі туралы әр түрлі аңыз 
әңгімелер бар (Мұғалім айтады). «Қорқыт сөзі» 
ертедегі түркілердің «Хұр», «Кісі» және «Хыт» - 
«Құт» сөздерінен шыққан. «Құт әкелуші кісі» деген 
мағына береді. «Қорқыт ата кітабын» VIII ғ және одан 
да бұрын туған аңыздардың жинағы деуге болады. 
«Қорқыт ата кітабындағы» 12 жырдың тақырыптары:

1.  Дірсе хан-ұлы Бұқаш хан туралы жыр;
2.  Салор Қазанның ауылын жау шапқаны туралы 

жыр;
3.  Бай Бура-Бектің ұлы Бамсы Бәрік туралы жыр;
4.  Қазан баласы Ораздың жауға тұтқын болуы;
5.  Ержүрек Домрул батыр;
6.  Қаңлы Оғыз баласы хан Торалы;
7.  Қазылық Оғыз баласы Игенек;
8.  Төбекөз дәуді өлтірген Басат;
9.  Бегіл ұлы Еміре;
10. Ұшан Оғыз баласы Секірек;
11. Салор Қазанның екіншілей жауға түтқын 

болуы;
12. Сыртқы Оғыздардың ішкі Оғыздарға қарсы  

бас көтеруі.
3. Әңгіме тыңдай отырайық.
1.  Дірсе хан-ұлы Бұқаш хан туралы жыр.
2.  Қазан Салордың ауылын жау шапқаны                        

туралы жыр.
Әңгіме мазмұны тыңдалған соң оқушылардан  

кейіпкерлердің мінез-құлқын ашатын мақал-мәтел 
сұралады.

1. - Әңгіме.

2. - Әңгіме.
4. Сөз асылына саяхат.
Әңгіме мазмұнында кездесетін төмендегі                   

сөздерге түсінік беру:
Парыз –
Отау –
Қан жұту –
Садақа –
5. Мұны да білген жөн.
Қорқыт ата өмірі мен шығармашылығын 

зерттегендер:
                                  В.Бартольд
         
           Ә.Диваев                                Ә.Қоңыратбаев

 М.Жолдасбеков                              Ә.Марғұлан

                                М.Әуезов

6. Қорқыттың күйлері:
1.  «Желмая»;
2.  «Елім-ай»;
3.  «Ұстаз»;
4.  Ұшардың ұлуы;
5.  Аққу;
6. «Әуіпбай»;
7. «Кілем жайған»;

 

                    
Зерттеушілер А.Жұбанов А.Затаевич 

8. «Тарғыл тана».
9. «Башпай»;
10. «Қорқыт күйі».
- Баба өнерін жалғастырған, соңғы кезде эстрада 

саласында да жастарымыздың қобызды меңгеріп, 
көпшілік назарына ұсынып жүргендігі бізді қуантады. 
Мысалға сондай қобызшыларды атап беріңдерші 
(Бекболат Тілеухан).

IV. Сабақты бекіту.
1.  Аталар сөзі – тәрбие көзі.
Тақтада берілген Қорқыт атаның нақыл сөздерін 

оқушыларға оқытып, қазіргі таңда ешбір өзгеріссіз 
бүгінге дейін айтылып жүрген мақал-мәтелдерді 
тапқызу.

2. - Сонымен, балалар, бүгін біз Қорқыт атаның 
өмірі, мұрасы туралы жан-жақты білім алдық дей 
аламын. Оның өлімнен қашуы өз жеке басын ажалдан 
арашалап қалуы емес, бүкіл түркілік біртұтас 
әлемнің ыдырап бөлшектенуіне, мәдени-рухани 
біртұтастықтан қазіргі түркі тілдес үлттардың жеке-
жеке бөлініп кетуі салдарынан сыртқы күштердің 
оларға күш көрсетіп, өктемдік жүргізуіне қарсылық 
болатын. Қорқытты бейбіт заманды тілеген, ынтымақ, 
бірліктің атасы деп те атауға болады. Қорқыт – 
тыныштық пен амандықты тілеген қамқоршы. Бейбіт 
өмірдің шырақшысы.

V. Сабақты қорыту.
1. Үйге: 1) Қорқыт ата әңгімелерін оқу; 2) 

зерттеушілер тарихына үңілу; 3) күйлерінің шығу 
тарихын білу.

2. Оқушыларды бағалау.

Нұргүл ДҮЙСЕНБЕКОВА,
№252 Г.Н.Ковтунов атындағы   

орта мектептің                              
қазақ тілі мен әдебиеті 

пәнінің мұғалімі.
Қызылорда облысы, 

Шиелі ауданы. 

САУАТТЫЛЫҚТА –                                   
ЖЫЛ  МЕЗГІЛДЕРІ

Сабақтың мақсаты: сөзден сөз тіркесін, сөз 
тіркесінен сөйлем құрау, сөйлем мен сөйлем 
байланысын жасау арқылы дұрыс сөйлеп, әңгіме 
айту шеберлігін жетілдіріп, жыл мезгілдері туралы 
түсінігін қалыптастыру.

Міндеттері:  білімділік – «Жыл  мезгілдері» 
көріністерін сипаттау арқылы оқушыны 
байланыстырып сөйлеуге үйрету; дамытушылық – 
түрлі тапсырмаларды орындай отырып, оқушылар-
дың ой-өрісін, ойлау қабілетін дамыту. Оқушыларға 
бағыт-бағдар бере отырып, өз беттерінше жұмыс істеу 
дағдысын қалыптастыру; тәрбиелік – оқушыларды 
жыл мезгілінің әр уақытын сүйіп, қадірлеуге 
баулу. Туған жердің табиғатын аялап, оны қорғауға 
тәрбиелеу.

Күтілетін нәтижелер: жыл мезгілдері туралы 
толық түсінік алу; топта қарым-қатынас жасай   
білуді үйренуі; қазақ тілінде оқып, сауатты жаза                                 
білу жұмыстарын жандандыру.

Түрі: аралас сабақ. Әдісі: жазу және оқу 

арқылы    сын тұрғысынан ойлау;  «Ақылды доп»  
әдісі;    диалогтік оқыту әдісі; топпен, жұппен 
жұмыс. Пәнаралық  байланыс: орыс тілі, қазақ 
тілі. Көрнекілігі: «Жыл мезгілдері» тақырыбына 
арналған суреттер,  плакат, маркер, АКТ, слайдтар, 
доп.

Сабақтың барысы.
I. Ұйымдастыру кезеңі.
Оқушылармен амандасу, түгелдеу, шаттық 

шеңберін құру, топқа бөлу. Жыл мезгілдерінің 
суреттері бойынша оқушыларды  4 топқа бөлу, топ 
көшбасшысын тағайындау.

II. Үй тапсырмасын сұрау (Сұрақ-жауап  
«Ақылды доп» әдісі арқылы):

1. Бір жылда неше ай бар?
2. Бір айда неше күн бар?
3. Бір айда неше апта бар?
4. Бір аптада неше күн бар?
5. Бір тәулікте неше сағат бар?
6. Бір сағатта неше минут бар?
7. Бір минутта неше секунд бар?
8. Бір жылда неше күн бар?
III. Қызығушылықты ояту:
1. Бір жылда неше мезгіл бар?
2. 4 мезгілді атаңдар. 
3. Қазір қандай мезгіл?
4. Күз айлары қандай?
5. Күзден кейін қандай мезгіл?
IV. Мағынаны тану.
Оқушыларды жаңа сабақтың тақырыбымен 

таныстыру. Ассоциация әдісі бойынша жыл 

мезгілдерімен таныстыру.
Топтарды жаңа сөздермен таныстыру:
жыл мезгілдері – времена года;
каникулда – на каникулах.
Жаңа сөздерді оқушылар оқып, сөз тіркестерін 

құрастырады.
1. Топпен жұмыс. 
4-топтың оқушылары  плакатқа жыл мезгілде-

рінің суреттерін түсіріп, әңгімелеп береді.
1-топ жаз мезгілін;
2-топ күз мезгілін; 
3-топ қыс мезгілін; 
4-топ көктем мезгілін сипаттап айтады. 
Әр топ  бір-бірін  бағдаршам арқылы бағалайды. 

«Ойнайық та, ойлайық»
Тапсырма жыл мезгілдерінен болады. Әр слайд 

шығар алдында  бір жыл мезгілі туралы өлең шумағы 
оқылады. Қай мезгіл екенін оқушылар табуы керек.       

Ауыл қыры – мамық қар,
Соқты аққала топ бала!
Бойды кернеп шабыт бар,
Мәз барлығы тек қана!
                                          (қыс)                                    
Өмірде көңілі ояуға
Ой салар жапырақ қалтырап.
Малынған түсі өрттей бояуға
Бидайы толысқан атырап.
                                           (күз)
Көктен тартып Күн нұрын,
Жерден алған жылылық.
Ұйып тыңдар бұлбұлын

Жүрегінде сыры – лық!    (көктем)
Тамыз жомарт бұйырды,
Пісті қауын, алма, өрік.
Жүзім, алмұрт үйілді,
Дастарханға сән көрік!                                
                                         (жаз)
3-тапсырма бойынша сөйлемдерді толықтырып 

жазады. Тақтамен жұмыс. Әр топ өз мезгіліне 
байланысты сөйлемдер құрастырады. Мысалы: 
Көктемде мен саябаққа барамын. Жазда мен лагерьге 
барамын. Күзде мен мектепке барамын. Қыста мен  
стадионға барамын.

Мұғалімнің тарапынан формативті бағалау                  
беріліп отырады.

Сергіту сәті. 
5-тапсырма. Төрт сөйлем құрап айт. «Қашан?» 

сұрағына жауап бер.
Маусымда, шілдеде, тамызда күн ыстық. 

Қыркүйекте, қазанда, қарашада күн салқындайды. 
Желтоқсанда, қаңтарда, ақпанда  күн суытады. 
Наурызда, сәуірде, мамырда күн  жылы.

Сөзжұмбақ шешу.
Ай аттары:
1. Үшінші ай аты. 2. Тоғызыншы ай аты. 3. Екінші 

ай аты. 4. Қыстың бірінші айы. 5. Бірінші ай аты.                        
6. Бесінші ай аты. 7. Он бірінші ай. 8. Үшінші жаз 
айы.

«Тапқыр болсаң, тауып көр»
Знай – біл,                    Совесть – ар,
Язык – ...                      Есть – ...

Берег – жаға,               Прибавь – қос,
Оценка – ...                  Друг – ...

Расческа – тарақ,        Вода – су,
Урок – ...                      Флаг – ...

Белка – тиін,                Шаг – қадам,
Одежда – ...                  Человек – ...
Ой-толғаныс сәті. Оқушыларға мұғалім 

тарапынан рефлексия парақтары таратылады, ал 
оқушылар өздерінің сабақтан алған әсерлерін жазады

Бағалау.
Үйге тапсырма: 4-тапсырма.

Айымгүл ӘУБӘКІРОВА,
Көкшетау қаласындағы 

№6 орта мектептің 
қазақ тілі мен әдебиеті 

пәнінің мұғалімі.
Ақмола облысы.

«ИНФОРМАТИКА» ПӘНІ

Сабақтың мақсаты: білімділік – оқушылар 
өткен материалмен байланыстыра отырып, жаңа 
сабақта ондағы жаңа сөздерді игеріп, тілдік 
қатынаста пайдалануға үйренеді; дамытушылық 
– оқушылардың тілі жетіледі, ойлау, сөйлеу, 
есте сақтау қабілеттері дамиды, сөздік қорлары 

молаяды; тәрбиелік – оқушылардың тілге деген 
қызығушылықтары артады. Ұқыпты, мұқият болуға 
тәрбиеленеді.

Сабақтың барысы.
І. Ұйымдастыру кезеңі.
1.Амандасу, сыныпты түгелдеу.
- Сәлеметсіздер ме, балалар? Бүгінгі сабағымыз 

ерекше өтеді. Әдеттегідей алдымызда жатқан 
стикерлерге атымызды жазып,  «Көңіл күй ағашына» 
өз көңіл-күйлерімізді білдірейік.

- Жақсы, балалар, көңіл-күй ағашынан байқа-
ғаным, біздің сабаққа деген көңіл-күйіміз жақсы екен. 

2. Топқа бөлу Үстелдің үстінде фигуралар бойынша 
математикалық пішіндерді таңдаймыз (үшбұрыш, 
төртбұрыш, дөңгелек).

3. Тренинг өткізу.
«Сәлем, досым» тобында оқушылар бір-бірімен 

сәлемдеседі (орындықтың артына смайлик жапсыру).
- Балалар, топ басшысын сайлау үшін орындықтың 

артына қарайық. Кімнің орындығының артында 
смаилик табылса, сол топ басшы болады.Бағалау 
жұмысын жасайды.

Топ басшыларына бағалау парағын тарату  
(Меруерт, Сергей, Екатерина).

ІІ. Үй жұмысын тексеру
- Балалар, үйге қандай тапсырма берілді?
- 1) Жаңа сөздерді жаттау.
Познание мира, растение, животное, 

окружающий мир, карагач, расточительность, 
заботливый, серп, чаша

- 2) 3-жаттығу. 64 бетте. Жұппен жұмыс. Тақтада 
өлшемдік бағалау.

1. Ойқозғау.
- Балалар, мына тақтадағы ребусқа қарайықшы, 

шешуін кім айтады?

- Үйлеріңде компьютер бар ма?
- Иә, бар.
- Компьютерде не істейсіңдер?
- Компьютерде ойын ойнаймыз, одан мәтіндер, 

суреттер, өлеңдер іздейміз.
- Компьютер міндетті түрде  қандай сабақта 

қолданылады?
- Информатика сабағында.
- Олай болса, бүгінгі сабақ не жайында болады?
ІІІ. Жаңа сабақ.
Жаңа сабақты жариялау, мақсатымен таныстыру.
Топ ережесін қайталау. Слайдтан Сергей оқиды.
1. Жаңа сөздермен жұмыс. Оқушыларға бірнеше 

рет дауыстап оқытқызу:
құрылыс – строение; устройство;
таныстырады – знакомит;
бағдарлама – программа.

- Бұл сөздерді жақсы игеру үшін мынадай                        
жұмыс орындайық.

Жаңа сөздерді игерту, сол сөздермен үш қатар, үш 
қарлы кесек құрастырады.

Мысалы:
1-топ: 2-топ: 3-топ:

Құрылысы. Таныстырады. Бағдарлама.

Компьютердің 
құрылысы.

Құрылысымен 
таныстырады.

Бағдарлама 
жасады.

Компьютердің 
құрылысы 
күрделі.

Компьютер 
құрылысымен 
таныстырды.
Бүгін компьютер 
құрылысымен 
таныстырды.
Абай бүгін компьютер 
құрылысымен 
таныстырды.

Оқушылар 
бағдарлама 
жасады.

Кітаппен жұмыс. 1-жаттығу.
Жеке жұмыс – мәтінді оқиды, аударады.
Жұппен жұмыс – сұрақ-жауап құрастыру.
Топтар бір-бірлеріне сұрақ қояды.
- Информатика аптасына неше рет болады?
- Біз немен жұмыс істейміз?
- Жанат ағай немен таныстырды?
- Компьютерде не көп?

Сергіту сәті.
Топтық жұмыс: 
1 топ-2 жаттығу;
2 топ-3 жаттығу;
3 топ-4 жаттығу.
Әр топтан бір оқушы тақтаға шығып, жеке  

тапсырма орындайды.
1 топ-1 оқушы: «құрылыс» сөзіне фонетикалық 

талдау жаса.
2 топ-1 оқушы: «құрылыс» сөзін тәуелде.
3 топ-1 оқушы: кәртішке беріледі.
Кәртішке: Мына сөздерге тәуелдік жалғауын 

жалғап жаз:
сабақ, өнер, құрылыс, адам, ұстаз, тақта,                

сурет, сызба, кесте.
Сабақты бекіту:
Әр топқа флипчарт таратылады. Олар 

«Информатика» пәні тақырыбына кластер 
құрастырады.

Сабақты қорытындылау.
Үй тапсырмасы: 
1) жаңа сөздерді жаттау; 
2) 6-жаттығу. 67-бетте. 
Бағалау. Топ басшылары бағалайды, мұғалім 

соңғы бағасын қояды.

Арнагүл СЕЙІТҚАЗЫҚЫЗЫ,
Алматы облыстық санаториялық 

үлгідегі мектеп-интернатының 
музыка пәнінің мұғалімі.

«БІРЖАН-САРА» 
ОПЕРАСЫНДАҒЫ АЙТЫС

(4-сынып)

Сабақтың мақсаты: оқушыларды айтыс 
өнерімен таныстырып, оның ішінде «Біржан-Сара» 
операсы жайлы түсінік беру. Халқымыздың өнерін 
құрметтеуге, қастерлеуге тәрбиелеу.

Түрі: жаңа сабақ. Әдісі: сұрақ-жауап, әңгімелеу, 
орындау, салыстыру, тыңдау. Көрнекілігі: слайд, 
суреттер, қоссаз, домбыра, нота қатары, баян аспабы.

Сабақ барысы.
I. Ұйымдастыру кезеңі. «Қыз Жібек» операсынан 

«Гәкку» әнін тыңдату.
Амандасу рәсімі мен оқушыларды түгелдеу іс-

әрекеті атқарылады.
- Бүгін біздің сабақ – ерекше сабақ. Себебі, бізге 

қонақтар келіп отыр.
- Қандай музыка тыңдадық, ән бе, күй ме? 
II. Қайталау кезеңі. Оқушылардың өткен 

сабақтарда алған білімдерін тексеру.

- Мен сендерге жұмбақ жасырайын, шешуін              
табуға тырысыңдар.

Үш қазық, екі желі, тоғыз ноқта,
Теңселіп тербеледі адам соқса.
Шешен тіл, сөзге жүйрік болғанымен,
Не пайда, үндемейді адам жоқта? (Домбыра).
Ендеше, домбыра аспабын тауып алайық. Мына 

жерде көптеген сұрақтар үйіліп қалыпты. Сұрақтарға 
жауап берейік:

1. Сабақтың тақырыбы;
2. Жанры;
3. Операның қысқаша мазмұны;
4. Кейіпкерлері: 
а) Жағымды; 
ә) Жағымсыз;
5. Музыкалық терминдер: 
а) Либретто;
ә) Ария;
б) Терме;
- Міне, балалар, халқымыздың жүрегі «қазақ 

қазақ емес, нағыз қазақ – домбыра» атандырған 
домбырамызды таптық.

А.Қоразбаев. «Әгугай, домбыра» әнін орындату.
III. Жаңа сабақ.
- Ал, енді домбырада не орындалады? (күй, әндер, 

жыр, терме, айтыс).
Сызба арқылы көрсету.

- Бүгінгі сабағымыздың тақырыбы – айтыс өнері, 
оның ішінде «Біржан-Сара» операсындағы айтыс.

Мақсаты: айтыс, оның түрлерімен таныстыра 
отырып, «Біржан-Сара» операсымен таныстыру.

- Балалар, айтыс деген не? (Балалар жауабы).
- Айтыс дегеніміз «айтысу» деген сөзден шыққан. 

Ол – өлең, сөзбен, жарысу, сайысу, тартысу, табан 
астында өлең шығарып сынасу.

Айтыстың бірнеше түрі бар (сызба арқылы 
түсіндіру).

- Міне, «Біржан-Сара» операсының негізі – нағыз 
ақындар айтысы және ақындар айтысының үздік 
үлгілерінің бірі.

«Біржан-Сара» операсын М.Төлебаев дүниеге 
әкелсе, либреттосын Қ.Жұмағалиев жазған. Алғаш 
опера 1946 жылы қойылды. Қазақ халқының 
тарихында бірінші рет қазақ композиторының 
жеке жазған операсының қойылуы үлкен қуаныш 
болды. Операның сюжетіне әнші-ақын Біржан 
Қожағұлұлы мен ақын Сара Тастанбекқызының 
айтысы арқау болды. Олардың тағдыры арқылы 
халықтың арманы, әйел теңдігі, еркіндігі, махаббат 
жырланады. Спектакльде Біржан рөлінде әнші 
Әнуарбек  Үмбетбаев ойнаса, Сараның рөлін 
«Қазақ бұлбұлы» атанған К.Байсейітова сомдаған. 
Ал жағымсыз кейіпкер Жанботаның рөлін әнші 
Кәукен Кенжетаев атқарды. М.Төлебаев бұл операда 
негізінен Біржанның әндерін, халық әндерін шебер 
пайдаланған.

Мазмұнын оқыту, қорытындылау.
«Біржан-Сара» операсынан «Би мен Хор» үзіндісін 

тыңдату. Музыканы тыңдатпас бұрын сиқырлы сөзге 
құлақ асайық.

«Күй сандығым, ашыл; саз маржаны, шашыл!». 
Оқушыларға хормен айтқызу. 

IV. Бекіту. Қоссаз арқылы екі операның                        
айырмасы мен ұқсастығын табу.

Ұқсастығы: опера махаббат тақырыбына 
жырлайды, халық әндері, сал-серілердің әндері 
пайдаланылған.

Айырмашылығы: жыр, айтыс.
V. Бүгінгі сабақта не білдік, не үйренгенімізді              

білу үшін бізге сиқырлы ноталар көмекке келмекші.
Тақтада ілінген нота сызбасына көңіл бөлгеніміз 

жөн.
Түсіп қалған ноталарды тауып, сұрақтарға жауап 

беру керек:
1. Қандай операмен таныстық?
2. Операның кейіпкерлерін ата.
3. Операға не арқау болды?
VI. Бағалау.
VII. Үйге тапсырма: Тақырыпты оқу. Операдағы 

жағымды, жағымсыз кейіпкерлерді көшіріп жазып 
келу.

Білімнің қайнар көзі – кітапхана

Айгүл НҰРЛАНБАЕВА,
«Өрлеу» біліктілікті арттыру 

ұлттық орталығы» акционерлік 
қоғамының филиалы – 

«Батыс Қазақстан облысы бойынша 
педагогикалық қызметкерлердің 

біліктілігін арттыру институтының» 
кітапханашысы.

ОҚЫРМАННЫҢ 
КӨРКЕМ ӘДЕБИЕТКЕ    
ҚЫЗЫҒУШЫЛЫҒЫН 

АРТТЫРУДАҒЫ 
БИБЛИОГРАФИЯЛЫҚ САБАҚТАР 

«Кітап дегеніміз –алдыңғы ұрпақтың артқы 
ұрпаққа қалдырған рухани өсиеті. Кітап            
оқудан тиылсақ,ой ойлаудан да тиылар едік».
                                                  Ғабит Мүсірепов.
Қазақстан Республикасының 2015 жылға дейінгі 

білім беруді дамыту тұжырымдамасындағы басты 
мақсаттардың бірі – жалпы мектеп оқушыларына білім 
беруді ұлғайту, балалардың білім алуына жағдай туғызу.

Қазақстан – тәуелсіз мемлекет. Тәуелсіз елді 
өркениетті әлемге танытатын, дамыған елдер қатарында 
терезесін тең ететін күш – білім және білімді ұрпақ. Ал 
білімді ұрпақ – егеменді елдің берік тірегі. 

Қазіргі ақпараттандыру технологиясы дамыған 
заманда мемлекетіміздің болашағы – жас ұрпаққа 
заман талабына сай білім беруде оқытудың озық 
технологияларын меңгерту, өмір жолында кездесетін 
қиындықтар мен кедергілерді еңсеруге, оны 
шешуде байыпты, батыл шешімдер қабылдауға әзір 
ұрпақ тәрбиелеу қажеттілігі туып отыр. Осы ретте 
кітапхананың алар орыны ерекше.  

Кітапхана – оқырман мен кітап арасындағы алтын 
көпір. Кітапхана мен кітапханашының мақсаты – 
оқушылардың оқу дағдысын қалыптастыруға, ақпаратқа 
қол жеткізуге, соның ішінде өзіне қажетті білімді 
іріктеп, таңдап алуға үйрету. Мектеп оқытушылары 
мен оқушыларына біліми орта құру арқылы ақпараттар 
көзінің мүмкіндіктерін аша отырып, ақпараттық 
мәдениетін қалыптастыруға ықпал ету. 

Материалдық-техникалық базасы қалыпты ізге 
түскен, әдістемелік құралдары жеткілікті, кітапхана 
қоры мен ақпараттық-библиографиялық деректер 
көздері мол кез келген ұжымда білім мазмұны, 
біліктілік мәселесі, тәлім-тәрбие ісі, тағылымдық 
шаралар кең өріс алары сөзсіз. Мұның өзі жас ұрпақтың 
жүйелі білім мен сапалы тәлім-тәрбие алуына, мәдени-
рухани жағынан өсіп-есеюіне, қазіргі кезеңнің өскелең 
өзгерістерін толық сезініп, дәстүр-өнегелерді, инабат 
пен ізгілік нұрын молынан алуда әсер-ықпалы зор.

XXI ғасырда, компьютер мен техниканың  дамыған  
заманында,  дабыл қағатындай мәселелер көп. Солардың 
кейбірі:

- балалардың көркем әдебиетке қызығушы-
лықтарының жоқтығы;

- көркем әдебиетті былай  қойғанда, қазақ 
тіліндегі кітаптар мен газет-журналдарды 
оқымайтындығы;

- соған байланысты сөйлеу мәдениетінің                                                                                             
төмендігі.

Бұл мәселелердің шешіміне оқырманмен жұмысты 
дұрыс жолға қоя білген кітапханашы ғана жетеді.

«Өнер алды – қызыл тілдің» бар мүмкіндігін, 
иірімдерін кеңінен қолданып, халықтың қымбат 
қазынасы, ұлттың ұлы байлығы – сөз асылын бар 
қырынан жарқыратып, шебер де шешен жеткізу – 
отбасынан бастап, ұстаз, кітапханашыларға ауадай 
қажет. Әрі жас ұрпақтың білім-тәрбие ісіндегі ұлы 
мұрат, басты борыштарының бірі болып табылады. 
«Жақсы  кітап  оқу – жақсы адаммен сырласқанмен 
бірдей» деп Л.Толстой айтқандай, оқу - білімсіз,     
рухани     демеусіз, тәлім-тәрбиесіз ешкім де алысқа 
ұзай алмайды. 

Шындығында, кітап оқуды қалыптастырған 
оқушының ойлау жүйесі жүйрік, әр сұраққа жауабы 
жүйелі, нақты болады. Сөйлегенде мәдени, әдеби тілде 
көптеген сөздердің баламасын тауып айтып, өз ойы 
бойынша мазмұндап айта алады. Көркем әдебиетті 
үнемі оқитын оқушылар суреттер бойынша сөйлегенде 
шешендік қабілеттерін де көрсете біледі. Топпен жұмыс 
істеуді, қасындағы достарының пікірін сыйлауды 
үйренеді.

«Оқушы көркем әдебиетті неге оқымайды?» 
деп сауал тастап, шарқ ұрып жүрген әріптестерге 
айтарымыз – бала оқиды, тек «қалауын тауып, қар 
жануын» қамтамасыз ету – өз қолыңызда. 

Кітапханалық сабақтардың негізгі  мақсат-
міндеттері:

• өз бетімен кітап оқуға баулу;
• оқушылардың ауызекі сөйлеу тілін қалып-

тастыру;
• сөздік қорын молайту;
• шығармашылық қабілеттерін  дамыту;
• кітаппен және кітапханалық анықтама, 

библиографиялық әдебиеттермен жұмыс істей 
білуге дағдыландыру.

«Әдебиет – тек асыл мұратпен, таза ар-намыспен 
кіруге болатын зәулім сарай», - деген ұлы дана сөзі 
бар. Расында, жалпы адамзаттың, халықтың өмірлік 
тәжірибесі арқылы айқындалған қымбат құндылықтар, 
Абай атамыз әспеттеген, толық адами қасиеттердің 
сырын ашып, бағасын беретін, биік  шыңға жетелейтін 
асыл мұра – әдебиет. Ол адам болмысына, жан 
дүниесінің қалыптасуына әсер ететін құдіретті күшке 
ие болғандықтан, оның жас ұрпаққа білім мен тәрбие 
беру ісінде алар орыны ерекше. Сол себепті білім 
беру ұйымдарындағы көркем шығарманы оқыту жайы 
ешкімді бей-жай қалдырмасы анық.

Бүгінгі таңдағы қоғамның басты мақсаттарының бірі 
және бірегейі – жас ұрпақтың  қазақ тілін біліп, оны 
қажеттілігіне айналдыру, сөз қадірі мен киесін бойына 
дарытып, еркін қолдануына мүмкіндік туғызу. Мұндай 
қасиеттер өздігінен қалыптаспайтыны белгілі. Ол үшін 

балалардың әдеби кітаптарды көбірек оқуына жағдай 
жасап, қызығушылығын тудыру қажет.  

Осы бағытта мектеп кітапханаларының жұмысы 
барысында «Кітапханалық сабақтар», «Экологиялық 
сағаттар» сыңды жұмыс түрлерін ұйымдастыруға 
болады. Аталмыш шара барысында оқушыларға әдеби-
мәдени тәрбие көзін бере отырып, оларды көркем 
шығарма оқуға баулу арқылы шығармашылық қабілетін 
қалыптастыра аламыз. Мысалы, қазақ балалар әдебиеті 
жазушылары туралы толық мағлұмат беру отырып, 
олардың  тамаша туындыларын кеңінен  насихаттау 
барысында белгілі бір мақсатқа қол жеткізуге болады. 
Нақты дәлелдер:

Сапарғали Бегалин. 
(1895–1983) 

24 қараша 1895 жылы Шығыс Қазақстан обл., Абай 
ауд. «Дегелең» ауылында дүниеге келген С.Бегалин – 
Қазақ әдебиетінің көрнекті жазушысы, қазақ балалар 
әдебиетінің негізін қалаушыларының бірі. 1916 
жылы бірінші дүниежүзілік соғыс майданының қара 
жұмысына алынған.                     

Ол Қазақстан Жазушылар одағында талай жыл 
еңбек етті. Шығармашылығын өлең жазудан бастады. 
Оның «Қазақ қыз-бозбалаларына» деген тұңғыш 
өлеңі 1914 жылы «Айқап» журналында жарияланды. 
«Қаракөз», «Бесік жыры», «Ақ көгершін», т.б. елуге 
жуық өлеңдеріне ән шығарылып, көптеген тілдерге 
аударылды. «Құрмет белгісі» орденімен марапатталған. 
Қазіргі таңда, Алматы қаласында, С.Бегалин атындағы 
Республикалық балалар кітапханасы бар.

Ажалдан құтқарған асыл сөз
(Ел ауызынан жазып алған – С.Бегалин)

(Абай жақсы көрген ертегі)
Ерте кезде бір хан шеру тартып келе жатады. Бір 

шөлейт далаға кездесіп, әскері де, аттары да шөлдейді. 
Осылай зорығып  келе жатқанда алыста бір кішкене 
бұйрат көрінеді.

Хан жігітеріне:
- Адырлы жер ауыз сусыз болмайды, тез барып 

қараңдар,- дейді. Шапқыншылар адырдың үстіне 
шықса, қойнауда бір қора қой жайылып жүр екен. 
Жігіттер қойдың шетіне келсе, мосқал тартқан 
қойшысы бар екен. Қойшыны олар кісі ғұрлы көріп 
амандаспайды.

 - Су қайда? - деп  зіркілдейді. 
- Су дегенің көл ме? – дейді қойшы.
- Өзің қалай қисық сөйлейсің? Бізге, ана ханға  ауыз 

су керек, - дейді едіреңдеген шабармандар.
- Мен хан ішеді деп қасқиып жатқан бұлақ көргенім 

жоқ, - дейді қойшы. 
Шабармандар одан әрі ызаланып, күш көрсетпек 

болады. 
– Мен сендердей кісімін, су емеспін. Жерден бұлақ 

ағызар су иесі – Сүлеймен де емеспін, - деп қойшы 
шабарманның ауызын аштырмайды.

- Әйда, хан алдына жүр, сенімен сонда сөйлесеміз, - 
дейді шабармандар. 

- Мен сендердей ерігіп жүргенім жоқ. Мына баққан 
малымды тастап, ешқайда бармаймын. Бір топ 
қураған қамыс желден ықтады деп барамын ба? – деп 
қойшы жүрмей отырып алды.

Шабармандар ханға келеді. «Қойшы – бір кесір, жөн 
айтпайды. Күш жұмсамай, өз әміріңізге  келдік», - 
дейді. 

- Ұрмай, соқпай, барып алып келіңдер, - деп хан               
үш жігіт жібереді.

Хан әмірі екі болмайды, жігіттер барады да, 
қойшыны еріксіз алып келеді. 

- Шақыртқанда неге келмейсің, неге судың жайын 
айтып бермейсің? Қазір басыңды алғызайын. Ал 
мынаның басын! – деп жендеттеріне әмір етеді.  
Жендеттер қылышын көтере бергенде қойшы  басын 
иіп: 

- Тақсыр, хан, дат! – дейді. 
- Е, датың болса, айт! – деп хан жендеттерін 

тоқтатып, қойшыға сөйле деп ишарат білдіреді. 
- Мен Сізге бір сұңқар мен шөже торғайдың 

хикаясын айтайын,- деп қойшы сөз бастайды. – Ерте 
кезде бір сұңқар жем таба алмай ашығып, өзен бойын 
өрлеп ұшып келе жатса, алдынан бір шөже торғай 
ұша жөнеледі. Сұңқардың көзіне қан толып, торғайды 
қуып жетіп, енді жеуге айналғанда, торғай: «Сұңқар 
мырза, бір ауыз арыз тыңдаңыз, соны айтып болған 
соң жей беріңіз», - депті.   

- Айт! –депті сұңқар. 
Сонда торғай: 
- Мен шөже торғаймын. Қорбиған жүнім               

болмаса, сіздің бөтекеңізге жұғын болатын етім  жоқ. 
Менің қалжама не қарық боласыз? Жарымайтын 
нәрсеге асыл тұмсығыңызды босқа былғайсыз. Ол да 
ештеңе емес. «Қарыны ашқан сұңқар қармауы жоқ 
шөже торғайға түсіп, тұмсығып былғапты» деген 

өзіңізге жаман атақ емес пе? Бұл сөз сіздің атағыңызға 
нұқсан келтіреді ғой деймін.

Шөже торғай осыны айтып болып, «Жей беріңіз» 
дегендей, көзін жұмып, қанатын жайып, жата 
кетіпті. Сұңқар көп ойланып, торғайды қоя беріпті. 
– Сол сияқты мен де мына аз ғана қойды бағып 
жүрген қойшымын. Не атым жоқ, не атағым жоқ. 
Менің басымды алғаныңызды  елеп, сондай бір жауды 
жеңіпті деп сіздің батырлығыңызды ешкім елей ме? 
Қайта қолында қаруы жоқ, қасында қорғаушысы жоқ 
қойшыны өлтіріпті деп күледі. Жауына әлі келмеген 
соң, кегін сол қол астындағы қойшыдан алыпты дейді 
ғой, естіген елге мазақ боласыз деп аяймын. Аламын 
десеңіз, міне, басым,- деп, қойшы тізерлеп отыра 
кетіпті. Хан райынан қайтып қойшыны босатыпты.  
Сонда қойшы: 

- Ей, тақсыр хан-ай, жердегі бос жатқан суды таба 
алмайтын басшы алып шығыпсыз. Көшпелі қос өзеннің 
адыры ана тұрған. Соны таппай қолыңызды қаңсытып 
келесіз, келешекте қалай жол табасыз? – депті. 

Осыны айтып, қойшы өгізін тебініп, қойына жүріп 
кетіпті. Хан қапа болып, сөзден жеңіліп қала беріпті.  

Мосқал – біраз жасқа келген, қартайған.
Жендет – Уәзір.
Ишарат – Ойды түрлі ым-белгі арқылы білдіру әдісі.
Қалжа – ет.
1. Осы шығармаға байланысты  мақал-мәтелдерді 

жаз.
2. Шығармадағы ең ақылды кейіпкер.
3. Бұл ертегіні Абай неліктен жақсы көрген деп 

ойлайсыңдар?

4. Ақын шығармашылығы туралы өз бетіңмен 
жұмыстан.

(Реферат, сөзжұмбақ, кесте толтыру, сурет салу, т.б.)
Осы сабақ барысында жазушы туралы толық 

мәлімет бере отырып, сабақ соңында берілген 
сұрақ-тапсырмалар арқылы оқушының өз бетімен 
жұмыстанып, ізденуіне бағыт-бағдар береміз. Мысалда 
келтірілгендей, мәтін соңынан берілген сұрақтарды қоя 
отырып, балаларды ауызекі сөйлеуге, өз ойын еркін 
жеткізуге, пікір алмасу мүмкіндіктерін қалыптастыруға 
болады. Өз бетімен жұмыс барысында оқушы өткен 
сабақ бойынша, қосымша ізденіс барысында, ауқымды 
мәлімет көздерін жинақтап, өзге оқушыларға ұсынып, 
насихаттай алады. 

Пайдаланылған әдебиеттер:
1. Б.Игенбаева. Адамгершілік сабақтары. А.,     

«Дәуір», 2001.
2. Т.М.Кошурникова. Чудо, имя которому. М., 

Школьная библиотека, 2006.
3. Журнал «Школьная библиотека». 2011, №4-8.
4. Н.В.Крук, И.В.Котомцева. Библиотечные уроки 

по чтению. Часть 1. М., Русс.шк.библиот.ассоциация, 
2010.

5. Н.В.Крук, И.В.Котомцева. Библиотечные уроки 
по чтению. Часть 2. М., Русс.шк.библиот.ассоциация, 
2010.

6. Г.М.Пальгуева. Чтение – дарение. М., 2011.
7. Праздник книги и чтения: Сборник сценариев 

по привлечению детей к чтению и умению работать с 
информацией. М., Школьная библиотека, 2005.

Көмекші құрал

Айсұлу ӘЛИАСҚАРҚЫЗЫ,
«Құралай» жалпы орта мектебінің мұғалімі.

Оңтүстік Қазақстан облысы,
Түлкібас ауданы,

Т.Рысқұлов ауылы.

«АБАЙТАНУ» КУРСЫ
(9-11-сыныптар)

               (Жалғасы, басталуы өткен санда).
21. «Қолдан келе бере ме жұрт меңгермек» 

тарауын оқытуға - 6 сағат бөлінген:
1) Абайдың билік, ел басқару, қоғамдық құрылыс, 

халық тарихына қатысты қайраткерлік қажыр 
танытып, азаматтық үнін естіртуі;

2) «Би екеу болса, дау төртеу болады» -2 
сағат, үшінші қарасөзіндегі халық мүддесіне 
қызмет ету жөніндегі пікірлері, биліктің құрылымы 
жөнінде ой айтуы, үшінші сөздің көсемсөз 
(публицистика) жанрына жататындығы, ақынның 
саяси-әлеуметтік болмыс туралы толғанысы;

3) «Көңілім қайтты достан да, дұшпаннан 
да» өлеңі-4 сағат, өлеңнің идеялық мәні, Абайдың 
қазақ қоғамындағы әділетсіздік, зұлымдық іс-
әрекеттер жайындағы ойлары, алуан түрлі 
адамдардың психологиясын суреттеу шеберлігі;

4) «Қартайдық, қайғы ойладық, ұлғайды 
арман» өлеңінде Абайдың сол дәуірдегі қоғамдык-
әлеуметтік топтардың іс-әрекетін әшкерелеуі, 

еңбексіздікті, алармандық мінез-құлықтарды сатира 
тілімен  сынауы, ақынның алдамшылық, жәдігөйлік, 
айлакерлікке қатысты байламы, өлендегі түйінді ой;

5) «Қыран бүркіт не алмайды, салса баптап» 
өлеңіндегі ақынның өрелі ойы, ел жағдайы туралы 
ой қорытуы, ақынның қосамжар өмір құбылысын 
салыстыруы, ақынның айтқалы отырған негізгі ойы;

6) «Қартайдық, қайғы ойладық, ұйқы сергек» 
өлеңіндегі ақынның дүние, әлем туралы танымы, 
заман сырын, адам құлқын философиялық 
таразылауы, ой қуып, ақылға еру хақында, өлеңдегі 
өмір құбылыстарын суреттеу ерекшелігі, әлеуметтік 
өмірдің шынайы суреттері, адамгершілік, әділеттілік 
мәселелері.

22. Сыншыл, сатиралық мазмұндағы шығарма-
ларын оқытуға – 4 сағат бөлінген:

1) ақын сынының негізгі объектісі мен тақырыбы, 
Абайдың өз заманындағы қоғамдық қайшылықтарды, 
ел билеу жүйесін, ұлық, болыс, би, т.б. пысықтардың 
жемқорлық айла-амалдарын әшкерелеу шеберлігі;

2) «Улы сия, ащы тіл» – 1 сағат, он бірінші 
қарасөзіндегі ант, серт, ұят, адалдық ұғым-түсініктері, 
жағымсыз мінез, қылықтарды сынауы, ұлықтардың 
қарапайым жұртты алдап, ел ішіндегі бұзақыларды 
тыймауының салдары неге әкеліп соқтыратыны 
жайында айтқан пікірлері;

3) «Адасқанның алды – жөн, арты – соқпақ» 
өлеңіндегі әлеуметтік маңызы бар мәселелерге 
сыншылдықпен қарауы, әлеуметтік теңсіздік туралы 
ойлары, ел үстінен күн көрген алаяқ би, болыстарды, 
мал-мүліктің буына семірген байлар мен патша 

әкімдерін сынауы;
4) «Байлар жүр жиған малын қорғалатып»       

өлеңінде пысықтардың, қу мен сұмдардың елге салған 
лаңын айтуы, адал еңбекті, тыныштықты сақтау 
жайындағы пайымы, заман келбетін, әлеуметтік 
қайшылықты сипаттауы, адал еңбек еткен малды 
байларды жем етіп жүрген атқамінер әкімсымақ, қу 
пысықтарды шенеуі;

5) «Сабырсыз, арсыз, еріншек» өлеңіндегі 
адамгершілік касиеттерден ада адамдардың іс-әрекеті 
туралы ойлары, адам психологиясының келеңсіз 
жақтары, аярлық мінезі жайындағы тұжырымдары, 
ақынның әлеуметтік, саяси көзқарасы.

23. Абайдың аудармаларын оқытуға - 2 сағат 
бөлінген:

1) Абайдың Лермонтовтан аударған «Тұтқындағы 
батыр», «Өзіңе сенбе, жас ойшыл» өлеңдері, орыс 
классиктерімен үндестігі, аудармашылық шеберлігі, 
көркемдік қиял, еркін аударма, аудармаларындағы 
ұлттық бояу, нақыштар, қоғам мен заман сырының 
мән-мағынасы, ақын аудармаларының негізгі 
тақырыбы.

24. Поэмаларын оқытуға 3 сағат бөлінген:
1) «Масғұт» поэмасы – 2 сағат, поэманың 

тақырыбы, идеялық-көркемдік маңызы, поэмадағы 
шығыстық сарындар, ақынньщ шығармасына 
арқау еткен адамгершілік идеясы, поэманың 
тәрбиелік мәні;

2) «Әзім әңгімесі» дастаны – 1 сағат, 
«Әзім әңгімесі» поэмасының «Мың бір түн» 
хикаяларымен үндестігі, Абайдың поэмасына 

желі, арқау болған уақиғалар, поэманың 
аякталмағандығы, шығыстық хикаяларды ақын 
өзіне қажет ұстаздық, тәрбиелік ой-мақсаттарға 
пайдаланып, көпке үлгі етуді мақсат еткендігі.

25. Қорытынды сабаққа - 1 сағат бөлінген.
4. Оқу пәнінің 11-сыныптағы білім мазмұны.
26) Кіріспе. «Абайтану» курсы туралы түсінік –                                                                                                                       

1 сағат. Курсты оқытудың мақсат-міндеттері, 
өзектілігі.

27) Қазіргі абайтану мәселелерін оқытуға 1 сағат 
бөлінген:

1) абайтану - қазақ әдебиеттану ғылымының 
бір саласы. Қазіргі абайтану мәселелерінің даму 
бағыттары.

28. «Білімдіден шыққан сөз» тарауын оқытуға 2 
сағат бөлінген:

1) Абайдың оқу, білім, ғылым турасындағы 
туындыларының тақырыбы мен идеясы, ақын 
шығармашылығының зор қоғамдық, танымдық 
маңызы;

2) «Өзіңнен өзің есеп ал», он бесінші 
қарасөзіндегі адамның өзін-өзі тәрбиелеу мәселесі, 
жақсы-жаман нәрсенің парқын пайымдау туралы, 
адам өмірі туралы философиялық топшылауы, 
адамдар арасындағы өзара қарым-қатынас 
мәдениеті, ақынның ақылды және ақылсыз кісінің 
белгілі бір парқы туралы философиялық 
көзқарасы, қызғаншақтық, мастық, есерлік ұғым- 
түсініктері туралы танымы;

3) Отыз бірінші қарасөздегі ақынның 
педагогтік, ұстаздық жөніндегі ой-пікірлері, естіп 

білгенді есте сақтау тәсілдері, ой кеселдерінен 
сақтанудың жолдары турасындағы ойлары.

29. «Қалың елім, қазағым, қайран жұртым» 
тарауын оқытуға 7 сағат бөлінген:

1) үлкен адамгершілік, қайраткерлік, оқымыс-
тылық биікке көтерілген ақынның тұтас халыққа 
арнап айтқан үндеуі;

2) «Осы мен өзім – қазақпын» -1 сағат, тоғызыншы 
қарасөзіндегі қазақ халқының, оның тұрмыс-
тіршілігінің кемшілік тұстарын сынауы, ақын 
пікірлерінің бүгінгі қоғамдағы өзектілігі, өмір 
философиясының қағидалары;

3) «Қалың елім, қазағым, қайран жұртым» 
өлеңі – 1 сағат, өлеңдегі еңбекші халықтың 
мүддесі, ақынның өзі өмір сүрген қоғамның 
тарихи шындығын бейнелеуі, заманның кемшілік, 
қайшылықтарын сынауы, «Бас-басына би болған 
өңкей қикым» деп, елдің сиқын бұзып жүрген 
мансабы жоғары шенеуніктердің психологиясы 
туралы тұжырымы, Абай лирикасында ұлттық мінез 
психологиясының көркем жинақталуы, Абайдың 
адам жанының сырлары жөніндегі танымы;

4) «Жақсылық ұзақ тұрмайды» өлеңі – 1 
сағат, қоғам өміріндегі әлеуметтік жағдайға 
сипаттама, үміт пен уайым, жақсылық пен 
жамандық, қайғы, талап ұғым-түсініктері, адамға тән 
аталмыш қасиеттерді сипаттау ерекшелігі;

5) «Бөтен елде бар болса» өлеңінде қазақ 
қауымында етек алған атқамінерлер арасындағы бас 
араздық, бақастық көріністерін сынауы, «Нанымы 
жоқ, анты бар» деген жолдағы жинақтаушылық 

сипаттағы ой тұжырымы;
6) «Сегіз аяқ» өлеңі-2 сағат, Абайдың өз заманы, 

дәуірі және оның адамдары жайлы ой толғанысы, 
әлеуметті сынауы, халқын еңбекке үндеуі, өлеңнің 
ырғақтық, құрылымдық ерекшеліктері, өлеңде 
ақынның өзекжарды ойларын кестелі тілмен 
өрнектеуі, халықты мәдениет, прогрестік даму 
жолына бағыттаудағы идеялары;

7) «Ішім өлген, сыртым сау» лирикалық өлеңіндегі 
ақынның көңіл күйі, аяр, екіжүзді, опасыз, сатқын 
жандарды шенеуі, адамдардың мінез-құлық 
психологиясын сипаттаудағы шеберлігі;

8) «Қажымас дос халықта жоқ» өлеңі – 1 сағат, 
Абайдың адамгершілік, әділдік, қайырымдылық, 
кеңпейілділік турасындағы философиялық ой-
пікірлері, өз заманындағы қоғам тіршілігінің 
жағымсыз тұстарын сынауы, достық, татулық, қадір-
құрмет жайындағы пайымдаулары, өлеңнің тәлім-
тәрбиелік маңызы;

9) Жиырма екінші қарасөзіндегі ақынның 
қалыптасқан қоғамдық, саяси жүйеге сыни 
көзқарасы, қазақ тұрмысының әлеуметтік 
құрылымы туралы пікірі, бай, мырза, би, болыс, 
есті кісі, ғаріп-қасар, қу мен сұм ұғым-түсініктері 
хақындағы философиялық пайымдаулары, аталмыш 
қарасөздің танымдық, тәрбиелік мәні.

30. «Абай – сатирик» тарауын оқытуға 4 сағат 
бөлінген:

1) «Болыс болдым, мінеки», «Мәз болады     
болысың» өлеңдері, билікке таласқан пенденің 
әлеуметтік-психологиялық бейнесі, болыс, ояз, 

ел туралы ой-толғаныстары, жағымпаз болыстың 
портреті, іс, оқиға желісін болыстың өз атынан 
баяндау тәсілі, болыстың іс-әрекет, мінез-құлқын, 
психологиясын бейнелеу шеберлігі, патшадан 
шен таққан болыстардың халық үстінен байыған 
дүниеқоңыз, шенқұмар мінездерін әшкерелеуі, 
өлеңнің көркемдік-эстетикалық құрылымы, екі 
өлеңнің өзара үндестігі, ақынның билеушілер 
мінезін суреттеудегі шеберлігі, ақын өмір сүрген 
дәуірдегі тарихи факторлар, заманның кемшілік-
қайшылықтары, өлеңдегі улы мысқыл, сарказм;

2) «Көзінен басқа ойы жоқ» өлеңіндегі ақынның 
өнерге, оқуға үндеген ағартушылық бағыттағы 
ойлары, дүмше молдаларды сынап-мінеуі, ой көзі, 
көңіл көзі, парасат көзі жайында ой қорытуы;

3) «Менсінбеуші ем наданды» өлеңіндегі 
надандық ұғымдары жөніндегі ақын пікірлері, 
ұлттың бойындағы мерез мінезбен күресуден 
қажыған ақынның қамығып, қынжылуы, ақынның 
қоғамдағы қайшылықтарға сыни көзқарасы, өлеңде 
айтылған ақынның өзекті ойы, ақынның надандық 
пен қараңғылыққа қарсылық білдірген жан айқайы;

4) «Бойы бұлғаң» сатирасында заман, тұрмыстағы 
зиянды дерттерді өткір тілмен сынауы, ел ішін дендеп 
кеткен өсек, өтірік, ұрлық, пәлеқор-жалақорларды 
«улы сия, ащы тілмен» шенеуі, ақынның туған елінің 
тоқыраған тағдырына кейіген кекті үні;

5) қырық бірінші қарасөзіндегі қазаққа 
ақыл беруге қам жеген адамға екі түрлі нәрсе 
керектігі туралы пікірлері, адамшылықтан кетіретін 
жайттарды сынға алуы, билік пен байлықтың 

ұлттық мүддеге қызмет етуі жөніндегі ұстанымы.
31. «Махаббатсыз дүние бос» тарауын оқытуға                

4 сағат бөлінген:
1) Абай өлеңдеріндегі махаббат, ғашықтық сезімі, 

сүйіспеншілік тақырыбы, махаббат лирикасына 
жататын өлеңдеріндегі философиялық ой толғамдары;

2) «Қор болды жаным», «Ғашықтық, құмарлықпен 
ол екі жол» өлеңдері, лирикаларындағы махаббат 
сезімі, тұрақтылық, сүйіспеншілік жайындағы ой-
топшылаулары, ғашықтық, құмарлық ұғымдарына 
қатысты толғаныстары, сүйіспеншілік мәселелеріне 
байланысты философиялық тұжырымдары;

3) «Сен мені не етесің» өлеңіндегі ақынның 
жастық шақ, махаббатқа толы күндері туралы 
түйінді ойлары мен пікірлері, өлеңнің құрылымдық 
өлшемі, ерекшелігі;

4) «Білектей арқасында өрген бұрым» 
өлеңінде қазақ аруының сымбатты бейнесін 
сипаттауы, Абай лирикаларында көрініс беретін 
әсемдік туралы пайым түсініктер, әйел ажары, 
сұлулық туралы талап-талғамы;

5) «Қақтаған ақ күмістей кең маңдайлы» 
атты лирикалық өлеңіндегі қазақ әйелінің сөзбен 
сомдалған портреті, сұлулыққа, жарасымдылыққа, 
мәдениеттілікке, ізеттілікке тәрбиелеу мұраты;

6) «Қызарып, сұрланып» өлеңінде ақынның 
ғашықтық сезімді, махаббат мұңын айшықты 
кестелеуі, Абайдың махаббат сезімдерін жырлаудағы 
шеберлігі.

32. «Алла мінсіз әуелден, пайғамбар хақ»                
тарауын оқытуға – 7 сағат бөлінген:

1) ақын шығармаларындағы исламдық дүние-
таным және Алланы тану туралы философиялық 
ойлары, Абайдың діни танымы;

2) Жүсіп Баласағұни, Иассауи ілімдері және Абай 
– 2 сағат, Жүсіп Баласағұнидың «Жәуанмәртлік», 
Иассауидің «Хал ілімі» және Абайдың «Толық адам» 
ілімінің арасындағы ұксастықтар мен ерекшеліктер 
және дәстүр жалғастығы, «Хал ілімінің» адамның 
ақиқатты сезіну сезімдерін қамтитыны, «Өзін таныған 
Алланы таниды» деген пайғамбар хадисін Иассауидің 
басшылыққа алуы, Жәуанмәртілік – адамгершілік 
негізі, А.Машановтың, М.Мырзахметұлының 
еңбектері негізінде;

3) Абайдың «Толық адам» философиясы – 1 сағат. 
Абайдың толық адам туралы ойы «Ғылым таппай 
мақтанба» өлеңінен бастау алатындығы, өлеңнің 
адамгершілік жайындағы философиялық ой толғауға 
негізделуі, толық адам болу үшін ақыл, қайрат, жүрек 
үшеуін тең ұстау керектігі, адам бойында осы үш 
ерекшелік табиғи тұтастық тапса, нағыз мінсіз мінез 
сонда қалыптасатындығы туралы ақын пікірі, Абай 
өлеңдері мен қарасөздерінде қозғалып отыратын 
Алланы сүю, тіршілік, жаратылыс заңдылықтарын 
ұғындыруға ұмтылу мәселелері;

4) Абай іліміндегі «Хауас» мәселесі – 2 сағат, «Лай 
суға май бітпес қой өткенге» өлеңінде ақынның өз 
қайғысына ел қайғысын қосып жырлауы, наным, 
сенім жөніндегі ой тоқтамы, Абайдың исламның 
ғылыми негіздерін ұғындыруы, абайтанудағы 
Абайдың сопылық дүниетанымын арқау еткен іргелі 
ғылыми еңбектер;

5) «Өлсе, өлер табиғат, адам өлмес» лирикасындағы 
табиғат пен адам турасындағы ой-толғанысы, 
жаратылыс құбылыстары туралы тұжырымы;

6) жетінші қарасөзіндегі жан мен тән құмары 
туралы ұғымдар, бала мінезінің өзгеріске түсу 
сырлары, ғылым, білім тәрбиесі, дүниенің көрінген 
һәм көрінбеген сырларын білу туралы ақынның 
кесімді пікірі;

7) отыз сегізінші қарасөзінің негізгі идеясы – 
Алла, Адам хақында, Алла тағала болмысы, ақынның 
хақиқат туралы ойы, өлшеулі мен өлшеусіздік ұғымы, 
пайғамбарлар, әулиелер, хакімдер турасындағы ой 
толғамдары;

8)қырық үшінші қарасөзіндегі жибили және 
кәсиби ұғым-түсініктері, жан қуатының үш элементі 
жайындағы философиялық көзқарастары, ақынның 
дүниені, болмысты тануы, Абайдың хауас туралы 
көзқарасы, хауас ұғымының Абай шығармаларын-
дағы көрінісі, ішкі-сыртқы сезім түйсіктері, ақын 
Алланың бойындағы сегіз сипатқа өз жанынан екі 
сипат қосып (әділет, рахым), 10 сипатқа айналдырып, 
хауас  ретінде тануы;

9) «Осы үш сүю болады имани гүл» -2 сағат, 
Абайдың қазақ қауымының рухани жағынан іштей 
тазарып, ұстанар жолының сенімді бағыт-бағдарын 
көрсетуі, ақынның ішкі нанымы, адамшылық 
жолындағы үгіт пен мораль философиясы жайлы 
танымы, Алланы сүю, адамзатты сүю, хақ жолын сүю 
«Иманигүл» философиясының негізі болатындығы 
туралы.

33. «Қазақтың бас ақыны» тарауын оқытуға                           
5 сағат бөлінген:

1) Абайдың өнегелі, өрнекті сөздерін тегіс 
тану, білу – абыройлы борыш, қасиетті парыз, 
А.Байтұрсынұлының «Қазақтың бас ақыны» деген 
мақаласының абайтанудағы орыны;

2) Абай өлеңдерінің тілі және қазақ 
поэзиясына енгізген жаңалығы – 2 сағат, Абай 
туындыларының көркем тілі, қазақ поэзиясына 
енгізген жаңалығы, ақынның шеберлік тәсілдері, 
даралық ерекшеліктері, Абай шығармаларының 
текстологиясы;

3) Абайдың ақындық мектебі – 2 сағат, Абай 
мектебінің қалыптасқан дәстүрі, жаңашылдығы, 
прогрессивті мақсат-мүддесі, әлеуметтік бел-
сенділігі, Абайдың ақындық дәстүрі туралы түрлі 
тұжырымдар мен байыптаулар, М.Әуезов, 
С.Мұқанов, Қ.Мұқамедханов, А.Нұрқатов, 
М.Мырзахметов, Ө.Күмісбаев, т.б. ғалымдар 
еңбектерінің абайтану ілімін дамытудағы қызметі, 
Абайдың талантты ақын шәкірттері – Шәкәрім, 
Акылбай, Мағауия, Көкбай, Әсет, Әріп, Әубәкір, т.б. 
хақында;

4) Абайдың ақындық дәстүрін жалғастырушы 
ақындар – 1 сағат, ақынның әдебиеттегі 
дәстүрін ілгері дамытқан ақындар А.Байтұрсынов, 
М.Дулатов, С.Торайғыров, М.Жұмабаев, 
Қ.Аманжолов, М.Мақатаев, Т.Айбергенов, т.б.

34. Қорытынды сабаққа 1 сағат бөлінген.
5. Оқушылардың дайындық деңгейіне 

қойылатын талаптар.

35. 9-сыныптың соңында оқушылар:
1) абайтанудың қазіргі уақыттағы өзектілігін, 

рухани қажеттілігін түйсінулері;
2) Абайды оқу, түсіну, жұртқа танытудағы басты 

мақсат пен міндеттерді білуі;
3) ақынның қазақтың халықтық өлең-

жырларынан, ертегі, қисса, аңыз әңгімелерінен 
үйренгендігін білуі;

4) ақын шығармашылығына шығыс, батыс, орыс 
әдебиеттерінің тигізген игі ықпалын сезінуі;

5) ақын аудармаларының қазақ әдебиетін көркем 
ой оралымдарымен байытқандығын білуі;

6) абайтану ғылымының негізін салушылар 
мен оның қалыптасу кезеңдерін және алғашқы 
зерттеушілердің еңбектері жайында білуі;

7) ақын шығармашылығындағы шығыс, 
батыс, орыс әдебиеттеріне қатысты күрмеуі қиын 
мәселелерді білуі;

8) ақын шығармаларының басылымдары мен              
оған ықпал еткен адамдар хақында білуі;

9) Абайдың ғылым, білім тақырыбына жазған 
өлеңдерінің, қарасөздерінің басты идеясын және 
философиялық көзқарастарындағы тағылымдарын 
түсіне білуі;

10) ән мен күй өнері жайындағы толғанысын және 
эстетикалық талғамын білуі;

11) поэмаларының тақырыбын, көркемдік-
идеялық маңызын, тәлім-тәрбиелік мәнін, 
көркемдік ерекшеліктерін білуі;

12) ақын шығармаларының көркем-образдылық 
қасиеттерін талдай білуі тиіс.

36. Окушылардың «Абайтану» курсы бойынша 
игерген білімдерінің нәтижелері:

1) ақын шығармаларын жазудағы суреткерлік 
шеберліктерін білуі;

2) өлеңдері, қарасөздері, аудармалары, 
поэмаларының тақырыптық және идеялық көркемдік 
негіздерін, мән-мағынасын талдап, суреткерлік 
шеберліктерін айқындай білуі;

3) ақынның поэзияның қоғамдық мәні мен 
маңызына қойған биік талабын білуі;

4) Абайдың қазақтың сөз өнерін тың ой 
оралымдарымен байытып, ұлттық көркем ойды 
дамытудағы көшбасшылык рөлін білуі;

5) өлеңдері мен қарасөздерінің арасындағы                  
өзара үндестікті түсіне білуі;

6) өлеңдері, қарасөздері, аудармалары, 
поэмаларындағы авторлық ұстанымдардың маңызын 
көрсете білуі тиіс.

37. 10-11 -сыныптардың соңында оқушылар:
1) ақын өмір сүрген дәуірді және халық ауыз 

әдебиеті шығармаларын оқып, үлкендерден естіп, 
жадына тоқығандығын білуі;

2) шығыс, батыс және орыс әдебиеттерінің інжу-
маржандарын оқып танысқандығын білуі;

3) ақын мұраларының зерделенуі мен абайтану 
ғылымының қалыптасу тарихын, кезеңдерін білуі;

4) ғұлама ойшылдың ғылым, білім, өнер, ел 
билеу, тарих, қоғамдық құрылыс, азаматтық 
көңіл күй, табиғат көрінісі, махаббат, діни таным 
такырыбында және сыншылдық көзқараста жазыл-
ған философиялық қарасөздерінің, өлеңдерінің, 

поэмаларының, аудармаларының мән-мағынасын, 
маңызын түсінуі;

5) ақынның ән мен күй өнері хақындағы 
пайымдауларын түсінуі;

6) қазіргі абайтану ғылымының даму бағыттарын, 
абайтану – қазақ әдебиеттану ғылымының бір             
саласы екендігін білуі;

7) Абайдың «Толық адам» философиясы мен 
«Иманигүл», «Хауас», «Жәуанмәртлік» ілімдері 
туралы білулері:

8) ұлы ақынның философиялық ақыл-нақыл 
сөздерінің маңыздылығын, мән-мағынасын 
түсінуі;

9) ақынның қазақ поэзиясына енгізген 
жаңалығын, аудармашылық шеберлігін танып білуі;

10) абайтану бойынша курс жұмыстарын, ғылыми 
жобалар жаза білуі;

11) абайтануға қатысты ғылыми әдебиеттермен 
жұмыс істей білуі;

12) оқушы өзіне қажетті материалдарды интернет 
арқылы тауып, пайдалана білуі;

13) Абай атымен байланысты ғылым және 
өнер ордаларымен шығармашылық қарым- 
қатынасқа түсе білуді меңгерулері тиіс.

38. Оқушылардың «Абайтану» курсын таңдау              
пәні бойынша игерген білімдерінің нәтижелері:

1) Абай   шығармаларының  зерттелуін   және  
ақынның  өлең,   қарасөз,   поэма  жазудағы суреткерлік 
өнері мен аударма жасаудағы шеберліктерін білуі;

2) өлеңдері, қарасөздері, поэмалары, 
аудармаларынын тақырыбын, идеялык негізін, 

маңызын талдай отырып, суреттеу шеберлігін 
айқындай алуы;

3) философиялық тұрғыдан жазылған 
қарасөздерінің тақырыптарын, ондағы авторлық 
ұстанымдарды және маңызын көрсете білуі;

4) ақын аудармаларының ұлттық көркем ойды 
байытып, шағын уақиғалы поэма жазудағы  
шеберлігін білуі;

5) Абай өлеңдерін талдай отырып, суреткерлік 
шеберлігін, ақындық қуатын, көркемдік шешімін, 
қазақ өлеңіне енгізген жаңалығын айқындай білуі 
тиіс.

39. Оқуға ұсынылатын әдебиеттер тізімі:
1) Абай. «Шығармаларының екі томдық толық 

жинағы». А., «Жазушы», 2005;
2) М.О.Әуезов. Абай Құнанбаев. «Монография. 

Мақалалар, зерттеулер». А., «Санат», 1995;
3) М.Бейсенбаев. «Абай және оның заманы». А., 

«Жазушы», 1988;
4) Тұрсын Жұртбай. Құнанбай / Тарихи және  

әдеби тұлға/. А., «Алаш», 2004;
5) М.О.Әуезов. «Абайтанудан жарияланбаған 

материалдар». А., «Ғылым», 1988;
6) М.О.Әуезов. «Абай жолы». 4 том, А.,                

Педагог пайымы

Ләтипа ЕРСАЙЫНҚЫЗЫ, 
№3 орта мектептің

қазақ тілі мен әдебиеті
пәнінің мұғалімі.

Алматы облысы,
Іле ауданы,

«Жетіген» ауылы.

БАСТЫ МАҚСАТ – ТІЛ ҮЙРЕТУ

Тіл – алтын қазына. Ендеше, тілді қорғау-ұлттық 
мүддемізді қорғау.

Бүгінгі таңда тілді меңгерту ең өзекті мәселе-   
лердің бірі болып отыр.  Көп диаспоралы  
Республикамыздың  жағдайында тілді меңгерту, 
мемлекеттік тілде сөйлету оңай іс емес екендігі 
белгілі. 

Орыс тілді аудиторияда оқылатын қоғамдық 
пәндердің ішінде қазақ тілі, қазақ әдебиеті елеулі 
орын алады.  Қазақ тілінің бағдарламасы бойынша 
оқушыларға орфография, грамматика, пунктуациядан 
қажетті білім берілуімен қатар, олардың тілін 
дамытуға да басты назар аударуға тиісті. Бірақ, 
тәжірибеден көріп жүргеніміздей, өткеннен келе 
жатқан кемшілік –тілдің бүгінгі қоғамдық қызметіне 
сәйкес оның жанды, өмірлік табиғатына, тіл 
мәдениетіне жеткілікті көңіл бөлінбейді. Оқулықтар, 
оқу құралдары, құрғақ грамматиканы жаттаумен іс 
бітпейді, соған лайық тіл мәдениетіне, стилистикаға 
зор мән беру керек.

Тіл байлығын игеру – ана тілін қадірлейтін 
парасатты жанның әрекеті.  Сөйлем адам ойын 
айтудың негізгі тірегі болғандықтан, сөзден сөйлем 
құрап,  өзгелермен тілдесе алуы, жаза білуі – 
оның ақыл-ойының дамып,  сана-сезімінің арта 
түскендігінің белгісі.

Сонымен бірге оқушыларға орфография ере-
желері,  сөз таптары, сөйлем құрылысын, олардың 
жұмсалу заңдылықтарын білдіру мақсатымен 
шектелмей, қазақ тілінің қажеттігін жастардың 
санасына сіңіру,  олардың тілдік сезімін ояту қажет. 
Тілдің күнделікті өмірдегі қызметін білдіру сияқты 
талаптарына зор мән берілуі тиіс.

Жалпы, қазақ тілі пәнінің оқытушыларына   
жүктеліп отырған міндет ауыр.  Себебі  орыс 
аудиториясында қазақ тілін оқыту әдістемесі жан-
жақты  тәжірибе жинақтауды талап етеді.  Осы орайда 
ерекше мән беретін маңызды мәселе – алғашқы қазақ 
тілі сабағы. Оны өз дәрежесінде сапалы өткізсе,  
оқытушының өз  шәкірттерімен қарым-қатынасы 
жоғары дәрежеге жетеді,  пәнге деген дұрыс 
көзқарастары қалыптасады.

Сабақтың қызғылықты да әсерлі өткізілуі 
тақырыптың тартымды түсіндірілуіне тікелей 
байланысты. Оқушылар оқытушыны алғашқы 
минуттан бастап мұқият тыңдаса, ол сабақ сәтті өтеді.

Қазақ тілі сабағында дидактикалық ойындардың 
алатын орыны ерекше. Дидактикалық ойындар 
сабақтың тиімділігін, сапасын арттырумен бірге 
оқушының оқу белсенділігін, шығармашылық ойлау 

қабілетін дамытады. Ол ешқашан немқұрайды, 
жаттанды түрде өтпейді.

Өзім сабақ беретін сыныптарда оқушы бел-
сенділігі мен қызығушылығын арттыруда тиімді 
пайдаланып жүрген әдістерге тоқталғым келеді. 
Сабақ беретін сыныптарым орта буын болғандықтан, 
жас ерекшеліктеріне сай әдістерді таңдап аламын. 
«Кім жылдам?», «Кім көп сөз біледі?», «Жалғасын 
айт» тәрізді іс-шараларды, кубикті пайдалану арқылы 
антонимді табу, т.б. ойындармен қатар жағдаят 
туғызу сияқты әдістерді қолданамын. Сонымен қатар 
жағдаят туғызу арқылы рөлдік ойындыр ойналады. 
Бұл – оқушы тілін дамыту, таптырмас аса маңызды 
фактор.

Өз басым қазақ тілі сабағында өлеңдерді, әндерді 
жиі пайдаланғанды жөн көремін. Өлең шумақтарын 
мәнерлеп оқытып, әдеби-теорияда талдау жасату 
тәсілі, сөз жоқ, ізденіске жетелейді, эстетикалық 
сезімге бөлейді. Олардың сөзді ұғыну қабілеті 
артып, тілді практикалық тұрғыда терең меңгере 
бастайды. Оқытушы ең жиі кездесетін сөздерді                                                                                                    
дұрыс сұрыптап, күнделікті сабақта орынды 
қолданса, ұстазы, мүмкіндігінше, оқушыларды көп 
сөйлеткені  пайдалы.

Қорыта келгенде, қазақ тілінде сөйлеуге 
дағдыландыра отырып, ана тіліміздің бар шұрайлы 
нәрімен сусындатуды өзінің қасиетті борышы  
санаған кезде ғана мемлекеттік тілдің өрісі кеңейіп, 
жұлдызы жарқырай түседі.

Алмагүл  НҰРТАЗАҚЫЗЫ
№14 жалпы орта білім 

беретін мектебінің
қазақ тілі мен әдебиеті

пәнінің мұғалімі.
Батыс Қазақстан облысы,

Орал қаласы.

КОМПЬЮТЕРДІ            
ПАЙДАЛАНУДЫҢ 
ДИДАКТИКАЛЫҚ 
МҮМКІНДІКТЕРІ

Қазіргі уақытта педагогика ғылымының бір 
ерекшелігі – баланың тұлғалық дамуына бағытталған 
жаңа оқыту технологияларын шығаруға ұмтылуы. 

Педагогикалық технологиялар білімнің 
басымды мақсаттарымен біріктірілген пәндер мен 
әдістемелердің жиынтығын құрайды.  Мысалы: 
оқу-тәрбие үдерісін ұйымдастырудың өзара ортақ 
тұжырымдарымен байланысқан міндеттері, мазмұны, 
пішіндері мен әдістерінің күрделі және ашық 
жүйелері оқушының дамуына жағымды жағдайлар 
туғызады.  

Мұғалім үшін басты міндет – оқушының 
қызығушылығын арттыру, оның дамуына жағдай 
жасау, сөйлеу қабілетін дамыту. Жаңа технологияларды 
күнделікті сабақ үрдісінде пайдалану оқыту 
мақсатына жетудің тиімді жолдарын көрсетеді. 
Оқытудың жаңа әдістерін пайдалану арқылы мұғалім 
оқушының белсенділігін, шығармашылық ізденісін 
арттырады, пәнге деген қызығушылығын оятады. 

Қазіргі оқыту барысында қолданылып жүрген 
көптеген технологиялар жеке тұлғаның жетілуіне, 
оқытудың тиімділігінің негізін құрауға бағытталған. 
Әр ұстаздың жаңа технологияны дұрыс пайдалана 
білуі – өзінің негізгі мақсатын айқын көре алуына 
және үнемі  ізденіс үстінде болуына жол ашады. 
Оқыту барысында қолданылатын ең озық, тиімді 
технологиялар тәжірибеге енгізілуде. 

Қазіргі заман талабы – өзін-өзі басқара алатын, 
жан-жақты дамыған, мемлекеттік тілді жетік білетін 
дара тұлға етіп тәрбиелеу. Сабақта бұл мәселені шешу 
жолдарының бірі – әр түрлі әдіс-тәсілдерді тиімді 
қолдана отырып, жаңа технологияларды енгізу. Қазір 
технологиялардың түрлері көп. Атап айтқанда:

1. М. Жанпейісованың «Модульдік оқыту 
технологиясы»;

2. Ж. Қараевтің «Дамыта оқыту технологиясы»;
3. Қ. Бітібаеваның «Жаңа тақырыпты меңгеру 

технологиясы»;
4.  Ә. Жүнісбековтың «Үндесе оқыту техно-

логиясы»;
5. Деңгейлеп оқыту технологиясы;
6. Сын тұрғысынан ойлау технологиясы;
7.  Компьютерлік технология;
8. Н.Оразақынованың «Сатылай кешенді талдау» 

технологиясы және т.б.
Өз сабақтарымызда жиі қолданып жүрген 

бірнеше жаңа технологиялардың ішінен ақпараттық 
технологияның, оның ішінде компьютерді 
пайдаланудың дидактикалық мүмкіндіктеріне 
тоқталғым келеді. 



106 107

Қазақ тілін оқытуда компьютерді пайдаланудың 
дидактикалық мүмкіндіктері ретінде мынадай 
ерекшеліктерді көрсетуге болады:

- оқу ақпаратын жеткізу түрлерін саралайды, 
көрнекілік дәрежесін көтеріп, ұғымдарды, 
құбылыстарды нақтылайды;

- қабылдауды ұйымдастыру және бағыттау 
тиімділігі жоғарылайды;

- оқушының танымдық жиегін байқап, олардың 
қызығушылығын арттырады;

- оқушылардың оқу ақпараттарына әсерлену-   
шілік қатынасын қалыптастырады;

- оқушылардың оқуға деген ынтасын жаңа 
құрылғылар, технологиялар қолдану арқылы 
арттырады;

- оқушылардың материалды саналы меңгеруіне, 
байқампаздығын дамытуға ықпал етеді;

- білімді қайталау, жалпылау, жүйелеу және 
бақылау құралы болып табылады;

- оқытудың неғұрлым тиімді түрлері мен әдіс-
тәсілдерін орынды пайдалануға, тұтас педагогикалық 
үрдістің негізгі ұстанымдары мен оқыту ережелерін 
(қарапайымнан күрделіге, нақтылыдан абстрактіліге) 
жүзеге асыруға жағдай жасайды; 

- оқу ақпаратын нығыздау мен қарқынын 
жылдамдату есебінен оқу уақытын, оқушы мен 
мұғалім күш-қуатын үнемдейді. Осының барлығы 
компьютердің дидактикалық ерекшеліктері, атап 
айтқанда:

- ақпарат толыққандылығы;
- уақыт және кеңістік кедергілерін жоя білу 

мүмкіндігі;
- зерттелініп отырған құбылыстардың мәніне 

терең бойлау мүмкіндігі;
- зерттелініп отырған құбылыстарды дамыта 

көрсету мүмкіндігі;
- көркемдік тәсілдердің айшықтылығы, әсерлі 

толыққандылығы.
Компьютерді техникалық құрал ретінде қолдану 

мазмұны, сипаты және материал күрделілігі, жас 
ерекшелігіне сайлылығы, оқу және тәрбие үдерісінен 
алатын орыны (жаңаны қабылдауға даярлау, жаңа 
ақпарат беру, жалпы мазмұн немесе ұғымдар мен 
пайымдар жүйесі, алынған білім, іскерлік, дағдыларды 
бекіту, жалпылау немесе меңгеруін тексеру) арқылы 
сипатталатын мақсаттылық жүзеге асады. 

Қазақ тілін оқытуда компьютерді қолданудың 
педагогикалық аспектілері.

Тілдің қарым-қатынас қызметі байланыстырып 
сөйлеумен тікелей қатысты. Өйткені тіл арқылы 
қарым-қатынас жасау байланыстырып сөйлеу арқылы 
ғана жүзеге асады. Ал байланыстырып сөйлеуге 
үйрету тілдік материалды оқыту, оқушылардың сөздік 
қорын молайту, ауызша және жазбаша сауатты сөйлей 
әрі жаза білу, тілдің грамматикалық құрылысын, 
яғни, грамматиканы оқыту арқылы жүзеге асады.

Егер бастауыш сынып оқушылары үшін 
көрнекіліктер өте үлкен рөл атқарса, орта буын 
сыныптары оқушыларының қызығушылықтары жан- 
жақты бола бастайды. Көрнекілікті Я.А.Коменский 
«дидактиканың алтын ережесі» деп атаған. 

Оқытудың техникалық құралдары еске сақтауды 

қалыптастыруда үлкен рөл атқарады. Олар алынған 
білімнің жарқын, маңызды сәттерін ажырата отырып, 
ұғымның бекітілуіне ықпал етеді, материалдың 
логикалық мазмұнын түсініп, оқылған материалды 
жүйелеуге мүмкіндік береді. 

Мақсаттары мен міндеттеріне қарай оқытушы 
компьютерлік бағдарламаларды көрнекілік, кеңес 
беруші, тренажер-бағдарламалар, оқытып бақылау 
бағдарламалары деп қарастырады. 

Ойын бағдарламалары оқуға бейімділікке, 
шығармашылық ойлауға жағымды әсер ете отырып, 
белсенділікті көтермелейді, өз қызығушылықтарын 
ортақ мақсатқа бағындырып, бірлесе іс-әрекет жасауға 
жұмылдырады. Ойын оқу пәнінің тар шеңберінде 
қалып қоймай, салалас пәндер мен нақтылы 
практикалық білімін арттыруға ықпал ететіні белгілі. 
Қазақ тілі сабағында компьютерді оқыту құралы 
ретінде қолданудың тәсілдері де әр түрлі: барлық 
топпен де, кіші топтармен де, жеке оқушылармен 
де жұмыс жүргізуге болады. Бұл тәсілдер ақпаратты 
құралдардың жетіспеушілігінен емес, керісінше, 
дидактикалық мақсатты көздеуден пайда болды. Егер 
топта мұғалімнің компьютері болса немесе мұғалім 
ұжымдық жұмыс түрін ұйымдастырғысы келсе, онда 
ол мұғалім компьютерінің көмегімен жұмыс түрін 
ұйымдастыруына  болады. Кейде мұндай ұжымдық 
жұмыс оқушылардың компьютерлерде жеке отырып 
орындайтын тапсырмаларына қарағанда нәтижелі 
болуы да мүмкін. 

Таным теориясы бойынша оқыту үрдісінде ең 
маңызды кезең оқушылардың қабылдауын дұрыс 

ұйымдастыру, яғни қабылдаудың айқындылығы 
оқытудың негізгі ұстанымын құрайды. Ә.Исаев 
«Қазақ тілін оқытудың дидактикалық негіздері» 
кітабында қазақ тілін оқытудың жеті ұстанымын 
көрсеткен. Нақтырақ тоқталсақ, олар мыналар:

1. Қазақ тілін оқытудың ғылымилығы;
2. Оқытудың шамаға лайықты жүйелілігі;
3. Оқытудың белсенділігі мен сапалылығы;
4. Жеке тұлғаны дамыта отырып, даралап, саралап 

оқытуы.
5. Қазақ тілінен берілетін теориялық білімді 

ұлттық рухани тәрбиемен, өмірмен байланыстыра 
білу қабілеті;

6. Көрнекілікті ұтымды қолдануы.
7. Оқушының білімге құмарлығын арттыру, өз 

бетінше жұмыс істеу принципі. 
Заман талабына сай оқыту ұстанымдары ізденуді, 

зерттеуді қажет етеді. Оқытуда ақпараттық технология 
әдістерін қолдану, бұл ұстанымдарды жүзеге асыра 
білу мұғалімнің шеберлігіне, біліктілігіне тығыз 
байланысты. 

Қорыта айтқанда, жаңа инновациялық 
технологиялардың тиімділігі мынада:

- жаңа технологияларды меңгеру мұғалімнің 
біліктілігі мен кәсіби келбетінің қалыптасуына 
игі әсерін тигізеді, өзін- өзі дамытып, оқу үрдісін 
ұйымдастыруына көмектеседі;

- оқушылардың шығармашылық, танымдық 
қабілеттерін дамытады;

- өз беттерімен жұмыстануға дағдыландырады;
- мұғалімнің шығармашылығын шыңдайды.

Мінез-құлық мінбесінде

Дариға ОРЫНТАЕВА,
Ембі қаласындағы

№1 орта мектебінің психологі.
Ақтөбе облысы,

Мұғалжар ауданы.

КҮШ КӨРСЕТУ, ЗОРЛЫҚ-
ЗОМБЫЛЫҚ ӘРЕКЕТТЕРІНІҢ 

АЛДЫН АЛУ ШАРАЛАРЫ

Елбасымыз Н.Назарбаев “Қазақстан–2050” 
стратегиялық бағдарламасында оқушылардың 
денсаулығына баса назар аудару қажеттігі туралы, 
салауатты өмір салтын қалыптастыру жөнінде баса 
назар аудару керегін атап көрсетті. Өйткені еліміздің 
болашағы дені сау ұрпақ тәрбиелеуге байланысты.

“Бала ауру, зағип болса – баладан емес, 
тәрбиешіден, бала тар ойлы ақымақ болса – бала 
кінәлі емес, тәрбиеші кінәлі, бала сұлулықтан ләззат 
ала білмейтін мылқау жанды болса – бала айыпты 
емес, тәрбиеші жазалы”,- деген екен қазақтың 
дарынды перзенті М. Жұмабаев.

 Сондай-ақ орыс психологі А.Личко отбасындағы 
ата-ана мен бала арасындағы қарым-қатынас 
барысында дұрыс және дұрыс емес тәрбие 
қалыптасатынын айтады.

Дұрыс  тәрбие: шынайы махаббат; мейірімділік; 
жасына, шамасына қарай талап қою, жақсы қарым-
қатынаста болу.

Дұрыс емес тәрбие: шектен тыс қадағалау,             
баланы күң мен құл ретінде тәрбиелеу; ұрып-соғу, 
қатыгездік тәрбие.

Солардың әрқайсысына назар аударып көрейік:
1. Шектен тыс қадағалау: бұл баланың өзіне 

сенімсіз, жасқаншақ, өздігімен шешім қабылдай 
алмайтын болып өсуіне жол ашады;

2. Күң немесе құлдық психологияда тәрбиеленген 
бала әкесі мен шешесінің мейірімін көрмеген, олар 
өскенде кез келген бақытсыздықты, күйінішті 
жүрегіне жақын қабылдайтын болады;

3. Қатыгездік тәрбиесі дегеніміз, бұл – баланы өте 
қатаң жазалау. Нәтижесінде бала ашушаң, қатыгез 
болып өсуі мүмкін.

4. Жоғары адамгершілік, жауапкершілік 
жағдайында тәрбиеленген баладан жастайынан үлкен 
жауапкершілік талап етіледі, жасына сай келмейтін 
жұмыс түрлері жүктеледі. Мұндайда  өскен баланың 
бойында әрқашан туған-туыстары үшін уайым 
сезімдері басым түседі;

5. Бала тәрбиесіне кері әсерін тигізетін қарым-
қатынастың тағы бір түрі – зорлық-зомбылық 
пен ұрып-соғу. Мұндай қатынаста өскен баланың  
көбіне сабаққа деген ынтасы болмайды, ұжымға 
тез жұғысып, бейімделе алмайды, сұп-суық мінез 
қалыптасады.

Отбасында  психологиялық дұрыс ахуал 
сақталмаған жағдайда кикілжіңсіз, зорлық-зомбылық 
ықпалынан, әсерінен бала бойында жағымсыз 
сезімдер мен өрескел әсерлер қалыптасады.

Зорлық-зомбылық, бұл – адамның екінші бір 
адамға күш көрсетуі арқылы оны өзінің еркіне 
бағындыруы. Кейбір ата-аналар балаларын ауыр 
жұмысқа салып, оларды ұрлыққа, өтірік айтуға, 
қаталдыққа мәжбүрлейді.

Физикалық  зорлық – баланың денсаулығына 
зақым келтіру (ұрып соғу). Оның зардабынан 
балада жалқаулық, дөрекілік, жануарларға деген 
мейірімсіздік, суицидке бейімділік күшейеді.

Сексуалдық зорлық – баланы зорлықпен  
жыныстық қатынасқа түсіру. Бұл баланың мінез-
құлқы мен денсаулығына кері әсерін тигізеді.

Психикалық зорлық  – баланың жеке тұлға 
болып дамуын тоқтататын тұрақты мінез-құлықтық 
іс-әрекет. Мұндай зорлықтың нәтижесінде баланың  
дене бітімінің дамуы мен ойлау қабілетінің 
кешеуілдеуі, жүйке, энурез, сабақтан үлгермеушілік, 
анайылық мінез бас көтереді.

Егер отбасында ата-ана мен баланың бір-біріне 
деген мейірімділік, сүйіспеншілік сезімдері болмаса, 
жағымсыз іс-әрекеттер мен әсерлер баланың 
денсаулығына кері ықпалын тигізіп, имундық  
жүйесіне зақым келтіреді.

Баланың өзін-өзі танып, қалыптасып дамуында 
ата-ана, ұстаз, бала үшеуінің бірлігі өте маңызды, 
ерекше рөл атқарады.

Ұлы Абай атамыз айтқандай: “Баланың 
жақсы болмағы,  бірінші – ата-анасынан, екінші 
–  ұстазынан, үшінші – құрбыларынан”. Баланың 

жаман  әдеттеріне  тыйым жасап, жақсы істерін 
көре білу – әрбір ұстаздың парызы. Алдыңа келген 
әрбір шәкірт – ашылмаған кітап. Ұстаздың, оқушыға 
талап қоймас бұрын, ол туралы, ата-анасы жайлы 
толық мәліметі болуы керек. Балалар ересектерге 
қарап өседі, ержетеді. Кейбір жастар қоғамға жат 
іс- әркеттерді оқушыларға үйретуге бейім тұрады. 
Сынып партасындағы оқушыларды араққа, шылым 
шегуге үйрететін «мықтылар» – мектептен тыс 
жастар. Олардан қолдау тапқан кейбір жеткіншектер 
басқа балаларға өз үстемдігін жүргізуге тырысады. 
Көнбегендерін қолдаушысы арқылы қорқытып, 
достары арасында жалған бедел жинап, теріс жолға 
түсіреді. Олар енді сабақ оқымай, бос жүріске 
салынып, сол жастардың қолшоқпарына айналып, 
шауып келі мен барып келі болып алады. Бұл – өте 
қауіпті.

Сондықтан  бала тәрбиесі бүгінгі күні бір ғана 
отбасының немесе мектептің жеке ісі емес, ол 
бүкіл қоғам шұғылданатын істің тұтас бір бөлігіне   
айналып отыр. Ұлттық педагогиканың “Бас мүлгісе 
– аяқ сүрінеді” қағидасы  «баланы бетімен жіберме,                                                                                                       
жас күнінен жақсылыққа үйрет, жамандықтан 
жирендір» деп тұрғандай.

Ол үшін қоғамдық сақшылармен, жасөспірімдер 
ісі жөніндегі инспекторлармен бірлесе отырып, 
мектептен тыс жастардың мектеп оқушыларын жат 
қылықтарға үйретуіне жол бермеудің барлық  амалын 
қолдануымыз керек.

В мире педагогики

Бибинур КИСИКОВА,
кандидат педагогических наук, 

доцент КазНПУ им. Абая.

АКТИВИЗАЦИЯ 
КОММУНИКАТИВНОЙ 

ДЕЯТЕЛЬНОСТИ СТУДЕНТОВ   
ПРИ ОБУЧЕНИИ ИНОСТРАННОМУ 

ЯЗЫКУ
Работая со студентами и обучая их английскому 

языку, при планировании урока всегда стоит вопрос 
о выборе того или иного вида деятельности, который 
соответствовал бы уровню знаний студентов и 
заданной теме. И на мой взгляд, именно правильный 
выбор вида деятельности (ролевые игры, песни, 
кроссворды, головоломки, диспуты, интервью 
и т.д.) активизируют коммуникативные навыки. 
Данная статья содержит вопросы о роли учителя, 
атмосферы на занятиях, способы организации групп 
обсуждения, выбор мероприятий, использование 
видов деятельности.

Преподаватели иностранных языков на уроках 
используют различные виды деятельности, 
чтобы достигнуть определенных целей. Виды 
деятельности уже разработаны и даны в учебниках 
как отечественных, так и иностранных изданий, 
которые можно использовать на уроках иностранного 
языка. Задачей преподавателей является правильный 
выбор видов деятельности для определенной 

группы студентов, учитывая уровень их знаний. 
Эффективность и достигнутый результат в обучении 
иностранному языку зависит от множества факторов: 
правильность выбора целей и задач, рабочей 
атмосферы в группе, роли преподавателя, способов 
организации обсуждений, в том числе и выбор 
обсуждаемых тем.

В дополнение к традиционным урокам 
иностранного языка предоставляется большое 
количество видов упражнений, чтобы сделать их 
более интересными и продуктивными.

Такой подход преподавания иностранными  
языками должен помочь студентам достичь 
коммуникативных умений в ситуациях, имеющие 
реальное общение.

Рассмотрим два способа организации 
коммуникативной деятельности: информационный 
пробел и пробел мнений. Упражнения на 
информационный пробел (в виде ролевых игр, 
головоломок) направлены на то, чтобы студенты 
обменялись информацией для нахождения решений. 
Например: восстановить текст, решитъ загадку, 
написать краткое изложение.

Упражнения, касающиеся пробелов мнения, 
включают спорные тексты или идеи, которые 
требуют от участников описать, либо защищать свои 
взгляды, основываясь на этих идеях. Используя такие 
виды деятельности студенты могут поделиться своим 
мнением, опытом и возможные разногласия могут 
стать центром обсуждения. Для студентоь, которые 
изучают иностранный язык очень важна настройка, 

чтобы испытать реальные коммуникативные 
ситуации, в которых они участвуют, и чтобы выразить 
свои собственные взгляды и отношения. Что 
касается традиционных упражнений учебника они 
необходимы и полезны, и могут быть использованы 
для предварительной коммуникативной грамматики и 
практики, станут связывающим звеном в других видах 
деятельности. Виды деятельности могут повысить 
активность и вызвать интерес к изучаемому языку. И 
конечно, ситуации, касающиеся их лично являются в 
высшей степени мотивацией для студентов.

Кроме того, изучение иностранного языка не 
только вопрос запоминания различных вещей 
вокруг нас, это еще и образовательный опыт. Так 
как наш язык тесно связан с нашей личностью и 
культурой, почему бы не использовать процесс 
коммуникативной деятельности, чтобы научиться 
говорить о своих симпатиях и антипатиях, которые 
могут привести к осознанию ценностей и целей 
жизни. Обучение является более эффективным, 
если студенты принимают активное участие в этом 
процессе. Степень активности студентов зависит, 
среди прочего, от типа материала над которым они 
работают. Интерес студентов можно повысить 
текстом, содержащим неточности и ошибки, с 
отсутствующей или запутанной информацией, 
что приводит к любопытству, исправлению или 
дополнению информации. Другие способы для 
активизации деятельности студентов являются 
головоломки, ролевые игры, веселые и с элементами 
воображения.

Довольно важным фактором в активизации 
деятельности студентов является отношение учителя.

Атмосфера на занятиях в значительной степени 
определяется педагогом, который,  довольно часто 
даже не подозревая об этом, задает тон, выбрав 
определенные типы упражнений и тем, несмотря на 
обязательное структурное и лексическое обучение, где 
коммуникативные цели занимают центральное 
место в этих мероприятиях, для того, чтобы 
студенты выполняли упражнения и использовали 
полученные навыки и знания.

Как использовать деятельность?
Этот раздел посвящен важности атмосферы в 

группе, роли преподавателя и способам организации 
обсуждения, а также дает советы по использованию 
выбора деятельности на уроке.

Атмосфера
Многие виды деятельности направлены на 

конкретного участника. Студентов просят рассказать 
другим о своих чувствах, мнениях, мыслях. Их также 
просят оценить свои чуветва и дать интервью другим. 
Не все делают это с легкостью. Это становится 
невозможно даже для человека-экстраверта, если 
атмосфера в группе враждебна, а участник боится 
быть осмеянным. Первым необходимым требованием 
для использования личностно-ориентированного 
деятельности является непринужденная и 
дружественная атмосфера в группе. Только в этом 
случае цель этих мероприятий будет достигнута: 
сотрудничество и рост взаимопонимания.

В группах, которые только что были сформированы 
или обучаются новым преподавателем следует 
избегать деятельности, связанные с очень личными 
темами. Даже в группе, где студенты хорошо знают 
друг друга, определенные виды деятельности могут 
принять угрожающие возможности для отдельных 
студентов. Для того, чтобы избежать каких-либо 
неприятных ситуаций, преподаватель должен 
сказать, что любой может отказаться отвечать на 
личные вопросы без оснований или объяснений и 
группа должна принять этот отказ без обсуждений 
или комментариев. В любом случае преподаватель 
должен иметь возможность выбрать деятельность, в 
которой студенты будут чувствовать себя свободно. 

Роль учителя
Многие виды деятельности могут выйти из 

под контроля без руководства преподавателя. 
Преподаватель должен решить, принять участие в 
деятельности в качестве равноправного члена (это 
иногда может быть неизбежным в парной работе в 
группе с нечетным числом студентов) или оставаться 
в тени, чтобы наблюдать и, при необходимости, 
помочь. Первый вариант имеет ряд преимуществ: 
например, психологическая дистанция между 
преподавателем и студентами может быть сокращена, 
тогда студенты узнают своих преподавателей лучше. 
Конечно, преподаватель должен воздерживаться от 
постоянного исправления студентов, а дать больше 
возможности для самостоятельной работы. Еще одно 
преимущество неучастия в том, что преподаватель 
может ненавязчиво наблюдать за выполнением 

работы нескольких студентов на иностранном языке, 
и обратить внимание на распространенные ошибки 
для того, чтобы доработать на более позднем этапе. 
Некоторые виды деятельности, в основном решение 
головоломок, требуют от преподавателя полностью 
уйти в тень.

Независимо от выбранного метода, преподаватель 
должен быть осторожным, чтобы не исправлять 
ошибки студентов слишком часто. Прерывание и 
исправление делает студентов нерешительными в их 
речи, когда они должны действительно практиковать 
свою коммуникативность. Кажется, гораздо 
лучше использовать способ наблюдения и, помочь 
только тогда, когда помощь востребована самими 
студентами, поощрять, чтобы преодолеть трудности, 
найдя альтернативные способы выразить то, что они 
хотят сказать.

Способы организации групп обсуждения
Существует ряд различных способов создания 

коммуникативной деятельности.
Дискуссионные группы: проблема обсуждается в 

малых группах в течение нескольких минут, прежде 
чем мнение или решение выносится на общее 
обсуждение.

Круглый стол: все студенты садятся за круглый 
стол. Предлагается спорный вопрос. Каждый 
участник выражает свои взгляды.

Звезда: создаются небольшие группы, где 
принимаются общее мнение или решение. Каждая 
группа избирает спикера, который вступает в 
обсуждение с предсавителями других групп.

Выбор мероприятий
Существуют несколько возможностей для выбора 

правильного вида деятельности, начиная от беглого 
просмотра и выбора первого попавшего.

Просмотрите все виды деятельности и какие 
критерии выбора относятся к вашей теме больше 
всего.

После того как вы нашли ряд вероятных вариантов, 
прочитайте подробное описание и затем принимайте 
решение. Можно сделать выбор вида деятельности для 
определенного уровня или практики определенной 
грамматической структуры. Можно выбрать тот, 
который является, на ваш взгляд более интересным.

Использование видов деятельности.
Как только вы нашли подходящий вид деятельности 

для вашей группы вы должны выполнить следующие 
действия:

• подготовить материалы в достаточном 
количестве;

• прочитайте раздел «процедура» и при 
необходимости запишите основные этапы.

Руководствуясь этими принципами при 
разработке и выборе видов деятельности можно 
активизировать коммуникативную деятельность 
студентов и сделать занятия интересным и 
познавательным.

Использованные литературы:
1. Friederike Klippel “Keep talking”. Cambridge 

University. Press, 2012.
2. Adrienne Herrell, Michael Jordan. “Fifty strategies 

for teaching English language”. 2011.

Нарықтық экономика

Юлат ЖҰМАДІЛОВ,
Павлодар облысының

Екібастұз қаласындағы
 №6 лицей-мектебінің 

қазақ тілі мен әдебиеті 
пәнінің мұғалімі.

ӨТПЕЛІ КЕЗЕҢДЕГІ                    
ӨЗГЕРІСТЕР НЕМЕСЕ ЖАСТАР 

МӘСЕЛЕСІ

Жастар социологиясы – жастар әлеуметтік 
топтарының әлеуметтік сана-сезімі мен мінез-құлқын, 
жастар әлеуметтануы үрдісін, аға ұрпақтармен қарым 
– қатынастарын, қоғамдық түйінді мәселелерді 
шешу рөлі мен орынын зерттейтін ғылыми сала. 
Жастар социологиясы жеке ғылыми сала ретінде 
1970 жылы Варна қаласында өткен Халықаралық 
әлеуметтанушылық конгресте мойындалды. Бұл 
осы салада теориялық та, қолданбалы-тәжірибелік 
те мазмұндағы ақпараттар көп жиналғанын 
көрсетті. Жастар әлеуметтік мәселелері әлемдік 
әлеуметтану ғылымының ең белсенді зерттеліп 
жатқан бағыттарының негізгісі болып табылады. 
Бұған 1960 жылдан кейін бірқатар елдерде орын 
алған бұқаралық жастар шерулері үлкен әсер етті.

Социологиялық ғылыми зерттеу бағыттары жастар 
қозғалыстары, жастар субмәдениеті, жастардың еңбек 
және қоғамдық белсенділігі, жастардың тәуелсіз 
еңбек жолына түсуі, құндылықтық танымдардағы 
өзгерістер, жастардың бейрәсми бірлестіктері, жастар 
әлеуметтік-психологиялық ерекшеліктері және т.б. 
көптеген мәселелерді қамтиды.Жастардың негізгі 
мәселелерін зерттеумен Л.Розенмайер, К.Штарке, 
Э.Гидденс сияқты белгілі социологтар айналысты. 
Жастар социологиясы көптеген арнайы 
социологиялық теориялармен тығыз байланыста 
дамиды.Көптеген әлеуметтік мәселелер жастар 
социологиясының дамуына үлкен әсер етті.
Әлеуметтік ғылымда жастар өзекті мәселелері 
бүкіл қоғамның негізгі құрылымдық өзгерістерімен 
байланыстағы ерекше әлеуметтік топ ретінде 
зерттеледі.Қазақстандық жастар мәселелері бүкіл 
әлемде жүріп жатқан ғаламдастыру, урбанизация, 
ұлттардың қартаюы, дүниеге бала әкелудің кемуі 
мәселелерімен байланысты.

Қазақстанның тәуелсіздік алған тұстан 
бастап қазіргі кезеңге дейінгі дамуы барысында 
еліміздің экономикалық және қоғамдық-
саяси жүйесінде түбегейлі өзгерістер болып, 
нәтижесінде экономика саласымен қоса, саяси 
салада да айтарлықтай жетістіктерге қол жеткізілді. 
Аталмыш салалардағы қайта өзгертулер  барлық  
тұрғын  халықтың  әлеуметтік қабаттарына,  
оның  ішінде  жастарға да  ықпалын       тигізді. 

Қазіргі уақытта Қазақстан жастары қоғамның 
келешегін анықтаушы негізгі факторлардың бірі 
болып табылатын тұрғын халықтың үлкен әлеуметтік 
тобына айналған. Қоғамның барлық салаларындағы 
кең көлемді қайта өзгертулерден туындаған ахуалдар 
жастардың даму ерекшеліктері мен олардың қоғам-
ның әлеуметтік құрылымындағы мәнін тағы бір қыры-
нан аша түседі. Осы айтылғандардың барлығы жас 
ұрпақтың саналы қалыптасуына, олардың әлеумет-
тік-экономикалық қайта өзгеру факторларының 
жастардың қажеттіліктеріне, мүдделеріне, құндылық 
бағдарларына және әлеуметтік мінез-құлықта-
рына да айтарлықтай әсер ететіндігін көрсетті.  
Біздің қазіргі замандағы Қазақстан жағдайында жас 
азаматтардың алатын орыны аса елеулі. Жастар 
қоғамның басым бөлігін құраушылар ғана емес, 
сонымен, жас азаматтар – қоғам өміріне, қоғамның 
саяси өміріне айтарлықтай ықпал ете алатын 
әлеуметтік-демографиялық топ.

Әрбір жас азаматты елінің саяси хал-ахуалы, 
халықтың түрлі әлеуметтік қабаттарының заңдық 
қорғалуының құқықтық негіздері, елімізде жүргізіліп 
жатқан түрлі саяси реформалар мен заңдарға енгі-
зілген өзгертулер мен толықтырулар, еліміздің сыртқы 
саяси жағдайы мен елдегі саяси жағдай алаңдатуға 
міндетті. Сондықтан осы үдерістердің ішінде пайда 
болған қарым-қатынас пен өзара әрекеттестік 
жағдайы жастардың басты назарында болуға тиісті.  
Жастардың саясатқа қатысуының ең 

өнімді үлгісіне жастардың қоғамдық 
ұйымдарына, саяси партияларға және өзін-
өзі басқару органдарына қатысуын жатқызады.  
Соңғы жылдары еліміздің саяси саласындағы 
оқиғалардың тез дамуына қарамастан, жастардың 
көпшілігі республикадағы саяси ахуалдар 
сәтті және бірқалыпты (75,5%) деп бағалайды. 
Болашақта бүгінгі таңда өз ісін бастауға ниет 
білдірген жас адамдарды оқыту және оларға несие 
беру жөніндегі іске асырылып жатқан жобалар, 
шағын бизнес объектілерін қолдау, бағдарламалар 
шеңберіндегі өзіндік жұмысбастылық және аймақтық 
жастар бағдарламаларының жобалары республикада 
жұмыссыздық деңгейінің қысқаруына оң ықпал етті. 
Сонымен қатар, қазақстандық жастардың саяси 
белсенді топтарын олардың саясатқа қатысу 
үлгілері бойынша анықтауға болады. Мәліметтер 
көрсеткендей, республиканың жас азаматтары 
қоғамдық-саяси институттармен демократиялық 
қарым-қатынас жасауға ниет білдіреді.  
Курстық жұмыстың негізгі зерттеу объектісі – 
«жастар» түсінігін топтастыратын Қазақстан 
Республикасындағы 14 пен 29 жас аралығындағы 
тұрғын халықтың әлеуметтік-демографиялық тобы. 
Мәселенің негізгі өзектілігі – республикамызда 
соңғы уақытта болып жатқан ішкі және сыртқы 
саяси жағдайларға жастар тарапынан берілген 
бағалаулардың еліміздің саяси жүйесіне қаншалықты 
ықпалды екенін көрсету. Курстық жұмыстың 

объектісі – тікелей зерттеу мен талдау жастардың 
қазіргі еліміздегі сыртқы саясат пен ішкі саяси 
ахуалды өздігінше бағалауы мен өзіндік қалыптасқан 
әр түрлі ой-пікірлері. Курстық жұмыстың мақсаты 
– Қазақстан жастарының еліміздің саяси жүйесіне 
өздігінше баға беру мен өз көзқарастарын 
белгілі бір динамикалық ретпен білдірудің 
статистикалық мәліметтеріне талдау жасау. 
Мемлекет тарапынан жүргізіліп жатқан саясаттың 
тиімділігін арттыру жөніндегі ұсыныстар енгізу. 
Курстық жұмыстың міндеттері төмендегідей:

– қазіргі қоғамдық өмірде жастардың алатын рөлі;
– саяси сараптама барысына жастардың ықпалы;
– қазіргі уақытта жастарға байланысты берілген 

статистикалық мәліметтер мен көрсеткіштерді 
айқындау;

– жастардың саяси партиялар қызметтеріне 
сенімділігі мен танымдылық деңгейін көрсету;

– Қазақстан жастарының саясатқа деген ықылас 
деңгейін анықтау.

(Негізгі ақпарат көзі Жастар саясаты департаменті 
мамандары жүргізген «Қазақстан жастары – 2004» 
атты республикалық социологиялық зерттеу 
қорытындыларына негізделген).

Өтпелі қоғамдағы мүлдем өзгертілу үдерісі ең 
бірінші әлеуметтік құрылымның түбегейлі сандық 
және сапалық тұрғыдан  бөлінуіне  ұшыратты. 
Мұның  себептері   мен  салдарларын жүйелі 
амалдың аясында талдап қорытындылауға өндірістік 

құрал-жабдықтарына қоғамдық меншік орнатумен 
сипатталады. Бірақ, түптің түбінде, жеке меншік 
дәйектілікпен меншіктің ешқайсысын және меншікке 
құқықтың ешқайсысын мойындамауға айналды. 
Меншіктің бірте-бірте «мемлекеттенуі» оны жанды 
адамдардан, жұмысшы мен шаруадан жатсындырды, 
яғни, оларды қанайтын күшке айналдырды. Қатал 
экономикалық мағынада социалистік меншік 
мемлекеттің иелігінде де болған жоқ. Мемлекет 
меншік жөнінде қоғамның тек қана ресми өкілі ғана 
болды. Шындығында социалистік меншік партиялық-
мемлекеттік таңдаулы үстем топтың және оларға 
жақындатылған, қызмет етуші кеңсешілдердің жемісі, 
олжасы болды. Осыны ұғынып, естен шығармағанда 
ғана нарық қатынасына көшудің көлеңкелі тұстары 
түсінікті бола бастайды. Бетбұрыстың (1985 ж.) 
бастаған экономикалық өзгертулері тұйыққа 
тірелген соң қайтадан «жоғарыдан» ынта көрсетіп, 
Коммунистік партияның басшылары қоғамдық 
құрылысты демократияландыруға және нарық 
қатынастарына өтуді дұрыс деп тапты. Бірақ батыстық 
үлгідегі капитализмге ғасырлар бойы дамудың 
нәтижесінде келгені, оның өзіндік алғышарттары, 
ерекше жағдайлары болатыны ескерілмеді. Вебердің 
ескертпесі еленбеді.

Тарихта капитализмнің көптеген тұрпаттары орын 
алды. Жалпы капитализмнің тәуекелге бел байлау, 
күдікті жолмен оңай олжа табуға тән қасиеті бар, 
сондықтан ол «арам пайдамен байланысты соғысқа, 

саясатқа, басқаруға бағытталған авантюристік, 
саудалық» капитализм ретінде қалыптасты. Ал бұл 
капи талистік кәсіпкерліктің жабайы, анайы қызмет 
түрін білдіреді. Ол бастапқы, не өтпелі кезеңде бірте-
бірте дамудың соғыс, революция сияқты апаттардың, 
үзілістердің нәтижесінде пайда бо лады. Осындайда 
нарық экономикасында сауда-делдалдық ка питал өз 
үстемдігін орнатып, капиталдың басқа нысандарын 
өз мүдделеріне бағындырады. Ал қазіргі өнеркәсіптік 
капитализм, Вебердің дәлелдеуінше, қоғамдағы 
шынайы капиталистік рухтың қалыптасуы мен 
нығаюының жолымен шықты. Ол протестанттық 
дінге тән тәрбиені қабылдаған адамдардың 
өзгеше ұғыну тұрпаты, ақыл мен мінез-құлықтың 
құрылымы, ерекше құндылықтар жүйесінің болуы 
сияқты алғышарттармен түсіндірілді. Бұрынғы КСРО 
орналасқан аумақтың кеңістігінде пайда болған 
тәуелсіз мемлекеттерде жабайы, сауда-делдалдық 
нарық қатынастары орнады. Сондықтан қазіргі 
батыс қоғамындағы еңбек әдептілігінің, кәсіпкерлік 
адал қатынастардың, өзі айналысатын істің бәріне, 
шығаратын өнімдеріне жауапкершілікпен қарау 
қағидалары мен мөлшерін қоғамда қалыптастыруды 
бүгінгі таңда іске асыру мүмкін емес. Рухани өмірі, 
мәдениеті, қазыналары дағдарысқа ұшыраған 
қоғамда кеңесшілдік пішінмен  жасалынған, аяусыз 
тонаушылыққа ниеттенген мейірімсіз капитализм  
өзіне сай құбылыстарды тудырады. Жеке меншікке, 
нарыққа ынталанған халықтың көпшілігі жіктелу 

үдерісі тереңдеген сайын тұрмысы нашарлап, 
берекесі кеткен олардың біразы жұмыссыздықтан, 
қайыршылықтан үрейлене бастады. Бұрынғыдай 
ертеңгі күніне сеніммен қараудан айырылған 
әлеуметтік қорғалмаған топтардың наразылығы 
күшейді. Олар социалистік қоғамға қайтуды талап 
етті. Осыны пайдаланған ресейлік коммунистер 
парламенттік күресте, билік таласында үлкен 
жетістікке (1996 ж.) жетті, ал Қазақстанда 
коммунистердің өкілдері мәжілісте фракция құрды 
(2000 ж.).

Сонымен, нарықтық қатынастарға өту қоғамның 
әлеуметтік құрылымының қалыптасуына үлкен 
әсер етті. Обьективті жағдайдың ықпалын 
субъективті қиындықтар ауырлатты. Қоғамдық 
санада топтық өзімшілдік, өзгелердің, басқа 
жіктердің, тұлғалардың құқын, мүддесін жасқанбай 
таптау, елемеу кең таралды. Қоғамның аномиялық 
жағдайында (Дюркгейм, Мергон дәлелдегендей) 
болатын құндылықтың, құқықтық мөлшерлердің 
дағдарысы әлеуметтік қатынастарды, адамдардың 
мінез-құлқын реттейтін ережелерден айырады. 
Аномиялық күй экономикалық дағдарыстар мен 
қоғамның өтпелі кезеңдерінде көрінеді. Онысы 
ескіні жоюшылық сарынның жасампаздықтан басым 
болуынан, топаралық, жікаралық, тұлғааралық 
қатынастардың бұрмалануынан, қылмыстың 
өршуінен, өзін-өзі өлтірудің 5-10 есе өсіп кетуінен 
білінеді. Әлеуметтік күйдің, тұғырдың, күтулердің 

екіұштылығы, белгісіздігі әлеуметтік аномияның 
көзі болды. Жоғарыда көрсетілген саяси-әлеуметтік 
және экономикалық-әлеуметтік жағдай қоғамның 
әлеуметтік құрылымының ілгерішілдікпен өзгеруін 
қатты тежеді. Мамандықты таңдауды ендігі жерде 
бейімділік, қабілеттілік, әуестік айқындамайды, 
өзінің таптық, топтық сезімі, тіпті, намысы әсер 
етпейді, табыс табушылық құмарлығы билейтін 
болды. Қоғамдық мүдделерді менсінбеушілік қауіп 
төндірерлік жағдайға жетті. Өнегелік нысандар 
қирап, жат әдет-ғұрыптарға соқыр еліктеушілік 
кең жайылып  кетті. Осыдан көлеңкелі экономика, 
қарақшылық, нашақорлық, жезөкшелік, кезбелік, 
маскүнемдік, тастанды балалардың көбеюі сияқты  
әлеуметтік дерттер өрбіді.

Иә, 1960-1990 жылдарындағы қалыптасқан 
қоғамның әлеуметтік құрылымы 1992 жылдан 
кейін басталған саяси-экономикалық өзгертулерден 
кейін түпкілікті ыдырап, толық «іруге» жақындады. 
Меншіктің әр түрлі нысандарының қалыптасуы, 
нығаюы бұрынғы екі тап пен бір топтың өкілдерін 
мидай араластырып жіберді. Кешегі жоғары білімді 
инженерлер, дәрігерлер, мұғалімдер, ғалымдар, сол 
сияқты білікті өнеркәсіп жұмысшылары, зейнеткер-
лер мен студенттер ұсақ саудамен айналысты. 
Алғашында суырылып шыққан кәсіпкерлер тобы да 
қалыптаса бастады. 1997 жылдың басында шағын 
кәсіпорындарда 90 мың еңбек етуші азаматтардың 
саны 2007 жылы 1,7 млн-ға жетті. Шетелдерден 

тауар тасып сауда жүргізетіндердің саны 700 мыңға 
дейін жететін, енді ірі бизнес олардың санын 150 
мыңға күрт төмендетті. Өнеркәсіп орындары мен 
мемлекеттік мекемелерде 1990 жылы 7, 56 млн жұмыс 
істеушілердің саны 1996 жылы - 3,2 млн-ға дейін 
кеміді. Сонымен қатар 2 млн-нан аса жұмысшылар 
қысқартылды немесе ұзақ мерзімді демалыстарға 
кетуге мәжбүрленді. 1996 жылы 391,7 мың адам 
(5,6%) ресми тіркеу бойынша жұмыссыз болып 
табылды. Оның жартысы –ауылды жерлерден. Алайда 
тіркелмеген жұмыссыздарды ескерсе, жүмыссыздық 
15%-дан асты. 2003 ж. 9%-дан асып тұрды. Ресми 
тіркелгені – 196791  адам. Жалпы жұмыссыздар саны 
970 мыңнан (1996) 602 мыңға (2007) дейін азайды.

Қазақстандағы өтпелі кезеңдегі әлеуметтік 
құрылымының негізі мен бағытын экономикадағы 
басқару тетіктерін қолынан жібермеген бұрынғы 
партиялық-номенклатуралық таңдаулы топ және 
олармен тұтасып, бірігіп кеткен «көлеңкелі 
экономиканың алпауыттары анықтап келді. Бірақ 
бірте-бірте нарықтық демократияның талаптары да  
орныға бастады.

Қазіргі күнгі көлеңкелі экономика дегеніміз ол 
– бизнестің астыртын нысандарының қылмыстық 
топтары және ресми әкімшілік-кеңсешілдік 
құрылымдарының күрделі, өзара пайдалы бірге 
өмір сүруі. Сондықтан аса ірі мүліктің иелері – 
көлеңкелі іскерлер мен ұйымдасқан қылмыстың 
басшылары ғана емес, үстемдік орнатқан таңдаулы 

топтың өкілдері мен жақындары да күшейді. 
Оларға жетпейтіні – соның бәрін заңдастыру еді. 
Ол жасалынды, енді жекешелендіру, жерді жеке 
меншікке беру, шетел капиталына экономикалық 
дағдарысқа ұшыраған кәсіпорындар мен шикізат 
көздерін  ұзақ мерзімге беру, мемлекеттік салықты 
ең  төмен мөлшерде төлеу үшін офшор аймақтары 
– Бермуд  аралдары арқылы мұнайды сатуы – бәрі 
5-10% үстем таптың өкілдерін одан әрі байытты. 
Ал сол арада қарама-қарсы тұрған әлеуметтік 
топтар одан  әрі кедейленді. «Орта таптар», әзірше, 
осындай обьективті және субъективті себептерден 
сан жағынан да, сапа жағынан да өзінің әлеуметтік 
міндетті істерін жеткілікті деңгейде атқара алмады. 
«Орта таптың» өкілдері, ең алдымен, жаңашыл 
тұлғаның тұрпатын білдіреді, бұлар әр кезде жоғары 
өнімділігінен хабардарлығы бар, ынталы және 
іскер жұмыскерлер болады. «Орта таптар» дамыған 
елдердегідей басым көпшілікке айналуы үшін әлі 
ондаған жылдар қажет. Қазіргі жеткеніміз – алғашқы, 
ең ауыр қадамдарымыз. Елбасы өзінің Кәсіпкерлер 
форумдарында, Жолдауларында шағын кәсіпкерліктің 
ырғақты дамуына кедергі келтіретін проблемалардың 
«біразын атап берген». Олардың қатарында 
несиелік қорлардың жетімсіздігі, салық саясатының 
жетілмегендігі (салықтың ауыртпалылығы), салық 
пен құқық орындарының артық тексерулері, 
тіркелудің қиындығы, шенеуніктердің қиянаттары, 
т.б. бар. Осы мәселелердің шешімін табу барысында 

Психолог патшалығында

Құдиярбек АҒЫБАЕВ,
әл Фараби атындағы 

Қазақ ұлттық университетінің
аға оқытушысы.

СЕНДІРУ ЖӘНЕ                                                                    
ӘСЕР ЕТУ КАТЕГОРИЯСЫ 

ҚЫЗМЕТІНІҢ                          
ЕРЕКШЕЛІКТЕРІ

Сендіру мен әсер ету – риторика ғылымының ең 
басты ықпал етуші құралдары болғандықтан, ол тек, 
тілдік ерекшеліктермен ғана емес, сонымен бірге, 
психологиялық, логикалық, экстралингвистикалық 
тұрғыдан да сипатталады. Осы ерекшеліктерге 
байланысты оның анықтамасы да әр түрлі сипатқа 
тән келеді. Мысалы, сендіруді бөлек ғылым ретінде 
тұңғыш рет Батыс елдерінде, әсіресе, Американың 
ғалымдары XX ғасырдың басында зерттей бастады. 
Бірақ, олар сендіруді қарым-қатынас теориясының 
маңызды бөлшегі ретінде қарастырып, оны тек, 
психологиялық тұрғыдан зерттеуді жөн санады. Олар 
сендірудің тіл арқылы да берілетінін көрсете келіп, 
оны тек қарым-қатынас кезінде адамның уәждемелері 

шағын кәсіпкерлік көздеген деңгейіне жылжып, 
жақындай түсуде.

(мотивтері) мен қажеттіліктерін қанаттандыру үшін 
берілетін және мінез-құлқын өзгертуге әкелетін 
психологиялық жағдаймен байланыстырды. Осылай 
дей отыра, олар сендіруді тек қарым-қатынас аясында 
болатын нәрсе деп атап көрсетті және ол сөзден тыс 
жолдармен, мысалы, адамның бет-әлпетінің қимылы, 
жүріс-тұрысы және т.б. берілетінін айқындап берді. 
Америка ғалымдарының көзқарасы бойынша, 
аудиторияға ықпал ету – сендіру арқылы жүзеге 
асады.

Сендіру – бұл латынның «persuader – per», «нақты, 
толық» және «suader» – «ақыл-кеңес беру» деген 
сөзінен алынған. Сендірудің мағынасы:

а) біреуге аргумент, себеп-салдар арқылы бір 
нәрсені жасату;

ә) біреуді іс-қимыл жасауға итермелеу;
б) біреуді иландырып, бір нәрсеге сендіруге 

көндіруді білдіреді.
Сендіру – бұл  білімге,   нақты  әрі  шындыққа  сай  

дәлелдемелерге негізделген көзқарас. Сендірудің 
анықтамасын Г.Р.Миллер «сендіру деп, көзқарас 
қалыптастыру, (ағылшынның shape – қалыптастыру 
мағынасын беретін ұғым) оны бекітетін (ағылшынның 
reinforce – бекіту, қатайту ұғымдарын білдіреді) және 
сол көзқарасты өзгертетін (ағылшынның change – 
өзгерту ұғымынан алынған) кез келген хабарламаны 
айтамыз» деп жазады.

Ток-шоудың американдық тұңғыш дебьютін 
Ф.Донахью алғаш рет Огайо штатының Дейтон 
қаласынан жүргізді. Ол жағдайды зерттей жүріп, сол 
кездегі ең өткір тақырып – дін мәселесін қозғағанды 
жөн көрді. Сөйтіп атеист Маделин О Хэйрді студия 
қонағы ретінде хабарға шақырды. Онымен колледж 
оқушылары мен мұғалімдері арасындағы айтыс-
тартыс әңгіме қызу пікірталасқа айналып, көрермен 
аудиториясын бірден баурап әкетті. Бұдан кейін де ол 
түрлі амал-айлаға барып, 1967 жылы перзентханадан 
фоторепортаждар ұйымдастырып, жаңа туған сәбидің 
өмірге келу сәтінің барлық үдерістерін эфирден 
көрсетіп, көрерменді таң-тамаша етті. Және ондағы 
проблемалық сауалдарды көпшілік талқылауына 
салды. Осындай тапқырлығымен Ф.Донахью ток-
шоудың осы сәттегі көрінісін эфирден тікелей беруі 
арқылы оны жаңа биікке көтерді. Міне, осы хабардан 
соң-ақ Американың көптеген штаттарында ток-
шоу жанры кең қанат жая бастады. Көңіл көтеруші 
бағдарлама деп атының өзі айтып тұрғандай-ақ, ток-
шоу хабары әлеуметтік-саяси мәселелерден іргесін 
аулақ салып, ендігі жерде, ел құлағын елең еткізер 
жаңалықтарға, тіпті, жанжалдармен аяқталып 
жататын оқиғаларды тақырып етті. Көрерменмен 
бірге отырып айтысты, пікірсайысына түсіп, бәсекені 
қыздырды.

Ток-шоу жанрын талдаған зерттеушілер оны 
былайша таратады: біріншіден, қоғамдық маңызына 
байланысты әзірленетін бағдарламалар. Мұндай 
бағдарламалардың тақырыбы – саясат, экономика, 
әлеуметтік өмір, шоу-бизнес және т.б. – демек, қоғам 
өмірінің айрықша актуальді қырларын сөз етеді. 
Мұндағы көтеретін проблемалар қоғам өмірінің 
барлық саласын қамтиды, содан да оның көрермен 
аудиториясы да үлкен. Көбінесе, кешкілік мезгілде 
эфирге шығады. Мұндай ток-шоудың жүргізушісі 
– көрерменге белгісіз болуы мүмкін де емес, 
қайта оның атақ-дәрежесі, танымалдығы ток-шоу 
деңгейінен асып түсіп жатады. Дәлірек айтқанда, 
беделді, білімді, эрудициясы биік, көрнекті саясат, 
өнер мен мәдениет қайраткерлері.

Екіншіден, психологиялық маңызына байланысты 
әзірленетін бағдарламалар. Бұл бағыттағы 
хабарлардың тақырыбы жеке адамның, сондай-
ақ, әлеуметтік ортасына қарай олардың өміріне 
арналады. Мәселен, «әйелдер» тақырыбы, отбасы, 
шаңырақ, мансап, сұлулық, т.б. Мұндай хабарлардың 
кейіпкерлері әдетте, қарапайым адамдар, белгісіз 
тұлғалар, «елдің арасынан шыққандар» болып 
келеді. Олар өздерінің ішкі тебіреністерін, сырларын 
бөліседі. Жүргізуші – аудитория мен қонақтардың 
сеніміне лайықты белгілі тұлға. Ал көрермендері 
шағын, көбіне, әйелдер. Хабар, негізінен, күндізгі 

уақытта беріледі. Психологиялық бағдарламаларға, 
сонымен бірге, адам психологиясын, мінез-құлқын, 
жеке басының ерекшелігін, тұрмыс-тіршілігін 
зерттейтін хабарлар да жатады.

Үшіншіден, арнайы жасалатын ток-шоу хабарлары. 
Бұл жанрдағы  хабарларға – денсаулық,   аспаздық,   
балалар,   спорт,  т.б. тақырыптар   жатады.   Бір   
қарағанда, барлық   адамдарды   толғандыратын 
мәселелер   хабардың   өзегіне   арқау   болады.   Ток-
шоудың   бұл   түрінде эксперттер үлкен рөл атқарса, 
кей жағдайда олардың міндеті келген қонақтарға 
жүктелінеді. Атап айтар болсақ, денсаулық туралы 
әңгіме қозғаған бағдарламаға жоғары санатты 
дәрігерлер міндетті түрде сарапшы болуы тиіс; 
балалар туралы бағдарламаларда – психолог, 
педагог мамандар қатынасады. Бұл бағдарламаның 
аудиториясы психологиялық бағдарламалардың 
аудиториясынан да шағын болып келеді. Эфирге, 
көбінесе, таңертеңгілік, күндізгі уақыттарда беріледі.

Төртіншіден, аралас немесе оқиғалы, маңызы 
бар ток-шоу бағдарламалары. Мұндай ток-шоу 
хабарына жоғарыда келтірілген бағдарламалардың 
қай-қайсысы да жатады. Тек қана, айта кететін бір 
жайт – қандай тақырыпты алса да ол осы жуық арада 
болып өткен ел өміріндегі айтулы бір оқиғаның 
негізінде құрылады. Сол оқиғаның желісі болашақ 
бағдарлама тақырыбын да айқындайды. Мысалға 
алсақ, шоу-бизнесте жүрген атақты «жұлдыздардың» 

ажырасулары (оқиға) – «ажырасудың азабынан 
қалай құтыламыз» (талқыланатын тақырып), немесе 
Мәжіліс депутаттарын сайлау (оқиға) – «қара» пиар 
технологиялар (талқыланатын тақырыптар). Бүгінгі 
таңда ток-шоу рейтингі ең жоғары хабарлардың 
санатына жатады. Сондықтан да олардың авторлары 
аудиторияны сақтау мен оны үнемі қолдап отыруға 
әркез мүдделі. Олардың осындай жетістікке 
қол жеткізуінің бірден бір жолы ток-шоудың 
телекөрермендерді арбап алу әдістерін меңгеруі 
болып саналады.

Әрине, жоғарыда көрсетілген сендіру немесе 
әсер ету әдістерінің кай қайсысында болмасын, 
хабардың жақсы шығуы, ең алдымен, жүргізуші-
коммуникатордың шығармашылық қабілеті, жеке 
басының аудиториямен байланыс құрудағы сапалық 
қасиеттеріне тығыз байланысты болмақ.

Көңіл көтеруші бағдарламаларды тікелей хабардан 
жүргізу кезінде косымша тәсілдер – ақпаратты, 
хабарламаны шындыққа сәйкес әрі нақты етіп, 
тындаушыларға жеткізу көрерменнің қабылдауына 
зор мүмкіндік береді. Қосымша тәсілдерге, негізінен, 
дәлелдемелер, аргументтер, айғақтар, пайымдамалар 
жатады. Қосымша тәсілдер ақпарат көзінің негізін 
құрайды, олар екі түрге жіктеледі: жалпы фактілер 
және статистика.

Фактілер мен сандар қосымша тәсілдердің ең күшті 
әсер ететін құралы болып табылады. Әйгілі қарым-
қатынас тәжірибесінің сыншысы Ричард Уивер: 
«американдықтар фактілерді ең жоғары білімділікті 
көрсететін құрал ретінде, оларды жоғары мәртебеде 
бағалайды, себебі, фактілер біздің шындығымызды 
қалыптастырады» деп атап көрсетеді.

Ток-шоу хабарларын жүргізу барысында 
американдык жүргізушілердің көрерменді сендірудегі 
және бір ерекшелігі – сөз арасында әзіл-сықақты  
немесе  өз  басынан  өткен  күлкілі  оқиғаны   мысал  
келтіре отырып, көрерменнің назарын айтылып 
отырған мәселеге  аударуына ықпал ете алады.

АҚШ мамандарының айтуынша, жүргізуші сөзінің 
сенімділігі негізгі үш факторға құрылады: білімгерлік, 
аудитория алдында өзін-өзі ұстауы, ажарлы келбеті, 
сырт пішіні арқылы жүзеге асады.

Білімгерлік – тыңдаушыға сөйлеушінің білімділігін 
және ақпарат көзімен қаншалықты жақсы әрі толық 
хабардар екендігін көрсетеді.

Аудитория алдында өзін-өзі ұстауы – сөйлеушінің 
мінбеде өзін ұстамды, беделін жоғары, қандай 
күрделі жағдай болмасын, өзін икемді, тапқыр әрі 
тығыршықтан ойдағыдай өтуін талап етеді.

Жүгі ауыр жыр жолдары

Медет ДҮТБАЕВА,
«Қарабұлақ» орта мектебінің 

қазақ тілі мен әдебиеті 
пәнінің мұғалімі.

Шығыс Қазақстан облысы,
Үржар ауданы.

ӘРҚАЙСЫСЫ КӨҢІЛ КҮЙІН 
ТАСЫТТЫ

ЖАҢА ЖЫЛ – ЖАҢА ӨТКЕЛІМ

Ән болып шалқы, әз Наурыз,
Елімнің дарқан төрінде!
Қырандай қалқы, сән Наурыз,
Байлығы тұнған жерімде!

Іргесі жердің сөгіліп,
Жібісін терлеп науат қар.
Кей күні жаңбыр төгіліп,
Жөңкіліп ақсын бұлақтар.

Жаңа жыл – ару көктемім,
Толтырсын сырын жаныма.
Жаңа жыл – жаңа өткелім,
Жаралған менің бағыма!

Телехабарын жүргізушінің ажарлы келбеті, сырт-
пішіні сендіру кезінде өте маңызды қызмет атқарады. 
АҚШ психологтарының статистикасы бойынша, 
көрікті, әдемі киінген адамдардың сендіру мүмкіндігі 
қарапайым адамдармен салыстырғанда анағұрлым 
басым келеді екен.

АҚШ-тың публицистика стилі бізге қарағанда 
алуан түрлі сөйлемдердің қолдануымен ерекше-
ленеді. Егер, бізде, көбіне, жай сөйлемдерді пайдала-
натын болсақ, АҚШ шешендік өнерінде жай, сұраулы, 
бұйрықты сөйлемдердің қолданысы жиі кездеседі. 
Сұрақ қою арқылы сөйлеуші тыңдаушыны белгілі  
бір іс-әрекет жасауға итермелейді, ынталандырады.

Сендіру тек іскерлік сөйлеу саласын ғана 
қамтып қана қоймай, сонымен қатар, қоғамдық-
әлеуметтік, экономика салаларын да қамтиды. 
Оның техникаларын, әдіс-тәсілдемелерін ұтымды 
пайдалана отырып, адамдарға айтылған ойды, 
көзқарасты қабылдауына ықпал етуге болады, 
дегенмен де, сендірудің әр ұлтқа тән өзіндік мәдени 
ерекшеліктерін ажыратып, оны сол елдің, ұлттың 
мәдениетіне сәйкес етіп қолдану – сөйлеушінің ең 
басты мақсаты.

Күлімдеп көктен Күн-ару
Мәз қылсын адам баласын.
Жүректен шыққан жыр-дару
Емдесін жұрттың санасын!

СҮЙЕМІН МЕН...

Сүйемін мен кең жазира даламды,
Сүйемін мен мүлгіген сай-саламды.
Сүйемін мен таңғы салқын самалды,
Сүйемін мен жаз дидарлы анамды.

Сүйемін мен айдын шалқар көлімді,
Сүйемін мен тұнжыраған шөлімді.
Шағаласы шаңқылдаған өзенді,
Бетегелі белден соққан желімді.

Сүйем сені, қасиетті мекенім,
Сүйем сені, сені мақтан етемін.
Сенде өткен әрбір арай күнімді
Шабыттана мәңгілік жыр етемін.

ТЫРНАЛАР ҰШЫП ӨТКЕНДЕ...

(Абайдың «Сегіз аяқ» өлеңінің үлгісімен).

Тізбектеп қалқып, 
Шарықтап шалқып,
Өз әнін айтып барады.
Жүрегім толқып,
Бар ойым балқып,
Сұқтана ұзақ қарады.
Сәнімен ұшқан, тырналар,
Соңыңда әсем із қалар.

Көгімде самға,
Тірлікті жалға,
Үн қосам жерде мен саған.
Талмай ұш, талма,
Еш алаң болма,
Арманды берем аңсаған.
Сыланған сылқым тырналар,
Сезімді түртті-ау бір хабар...

Ойыма – қуат,
Жырыма – суат,
Тізілген сырлы тізбегің!
Мұңды ма жаның,
Жанды ма бағың,
Көгімде нені іздедің?
Ал менде, сұлу тырналар,
Сағыныш атты сыр жанар...

